
DINTO

wo ne mmoa akwan horow nyinaa mu.

ANIM MMUABDSEM

Nhwehwem a efa kommye ho anamontu ye ade a ewo fam, emfa ho se animdefo binom
atu ho anamon, ne titiriw ne oman Ghana mu. Nhwehwem yi botae a esi n’ani so ne se
ebehwe ada nkyerease ahorow a kommye de puem wo nkitahodi ahorow a €ko so wo
Akanfo asetena mu ne ¢ho nsunsuanso. Nhwehwem no nam sohyio-pragmateke kwan
so de hwehwee nkyerekyerem ahorow fa kommye a eda adi bere nkitahodi bi reko so.
Nhwehwem no koo so wo Nkawkaw a ewo Kwahu-Atoe mansin no mu. Nhwehwemfo
no nam ahwee ne nkommotwetwe kwan so na ode pee mmoanosem fii mmea ne
mmarima du nkyen. Miyiyii nnipa a minyaa won nkyen mmoanosem no biara kwan so
a anhye da anni nhyehyee biara so, na menam kwaletetif kwan so na mede yee
mmoanosem no mpensempensem. Miyii mmeae ahorow no bi wo Akanfo asetena mu a
mpen pii woda kommye nneyee no adi; asore, ahemfi, sukuu, aban asennibea, na mesan
nso ne ankoreankore binom twetwee nkommo faa won suahu a wowo fa kommye ho.
Nhwehwem no akyi no edaa adi se kommye kasa, na ewo ne nsunsuanso a ede ba wo
Akanfo asetena mu. Kommye nkyerease a ede beba wo nkitahodi bi mu no begyina
tebea potee a epuee mu no so.

TI BIAKO

NNIANIM
1.0 Nnianim
Nhwehwem dwumadi yi rehwe se ebepensempesem kommye mu se okwan biako bi a
nnipa tumi fa so nya nkitahodi anaa nkommotwetwe kwan so wo Akanfo asetena mu,
na asan nso ayi ne nkyerease ahorow a ede to gua no adi wo bere a nkitahodi bi reko so.
Saa nhwehwem dwumadi yi hwehwe nkyekyem a yewo anaa yehu wo kommye nneyee
bi a yeda no adi ho wo ne nkyergase kwan so, bere anaa mmeae binom a yetaa hu nneyee

no dwumadi ne £so nsunsuanso a ewd wd Akanfo asetena mu nso.

Kommye ye nkitahodi anaa nkommotwetwe mu akwaa no mu biako a esommo, na ne
mfasode ye pii na afei nso ne nsunsuanso a ede ba nkitahodi mu ne nkitahodifo so no
so yiye, na ne korakora no nkyerease a ede to gua nso kura ahooden soronko. Se eba no
kommye ho nsem a, eye adesuade biako bi a animdefo ahorow binom adi ho dwuma
kakra wo aman ahorow binom so, ne titiriw ne won a wow? amannone fa mu nanso s¢
yegyene yen ani hwe eho dwumadi ho mpuntu wo oman bi te s¢ Ghana a gye oman bi a
emu nnipa de kasa di dwuma pa ara yiye wo won asetena mu adeye mu a, na gye asem
a enhye nkuran koraa. €ho nhwehwem ne ne mpensempensem wo oman Ghana adesua
mu no wo fam koraa. Eyi nti saa nhwehwem dwumadi yi hwe se ebeboa abre saa sinto
no ase bere a ebehwehwe nkyerekyerem ahorow a kommye tumi de to gua bere a
nkommotwetwe anaa nkitahodi bi reko so anaase tebea bi mu po. Nhwehwem yi beko
so wo Nkawkaw mpotam, na afei nso asan ahwe kommye ho nsunsuanso ahorow a ewo

wo omanfo no asetena mu.

1.1 Nhwehwem no nnyinaso

Se eba no nkitahodi anaa nkommotwetwe a ko so wo nnipa baanu anaa nea gboro saa
ntam a, eye a yetaa de nsemfua anaa anodisem na edi saa dwuma no, na €y€ nso a saa
nsem yi a yede di nkitaho yi kura nsunsuanso soronko a ede to gua. Ne titiriw pa ara ne
nnipa binom a wotumi nam nsem anaa anodisem so de won tirimpow to gua, de
kyerekyere tebea bi a wowo mu anaase nso s€ wotumi san nso de da won atenka bi adi,
saa nnipakuw no na mpen pii no ara yebu won s¢ won ano atew, na nnipa dodow no ara

nso adwen ko won so a yensi won fam koraa wo yen mpotam (Ling, 2013).

Nnipa pii no ara nim, na woadi ho adanse po se s¢ yeretwetwe nkommo anaa nso s¢
yerenya nkitahodi bi na yenam nsemfua so de di saa dwuma no a, nsunsuanso ne
mfasode pii na epue mu, nanso nnipa dodow no ara adwen afi nkitahodi a &to bere bi a
yetumi di nanso yemfa nsemfua anaa kasa nni dwuma wo mu, na mmom yenam
kommye so de nsem anaa yen atenka to gua. Esiane se kommye nye kasa a yetumi de
yen aso te, na mpen dodow no ara yede nsem anaa kasa na gtaa ne afoforo nya nkitahodi,
se ebia nkommotwetwe mu, nti ama nnipa binom a wowo adwen bi fa kommye ho
kyerekyere mu se gye bere a nkitahodi bi reko so na yente kasa biara anaa won a woredi

nkitaho no mu biara nka hwee (Levinson, 1983).

Akyinnye biara nni ho s¢ yewo akwan ahorow pii wo ho a yetumi fa so ne afoforo nya
nkitahodi, na emu fa no binom nso wo ho a eye nea yemfa kasa na edi nkitaho no anaase
yemmue yen ano bere a nkommotwetwe no reko so no. Yetumi nam yen nipadua akwaa
no bi so ye nsenkyerenne ahorow binom de boa si kommye nneyee bi a yeadi kan ada
no adi so dua ma yenya ntease a edi mu yiye. Ling (2013) kyere saa nipadua akwaa mu
nsenkyerenne ahorow binom sg bere a wopegyapegya w’abeti anaa nso s€ woamoa
twede. Ebi nso wo ho a wotumi de won animdua no ye nsenkyerenne bi te se, animmuna

a wode ka biribi (Ling, 2013). Eyinom akyi nso no, yetumi ye dinn nko ara bere a yemfa

yen nipadua akwaa no nye nsenkyerenne biara ntaa akyi, nanso nkyerease a saa kommye

no de pue mu wo nkitahodi bi mu no di mu yiye.

Kommye nneyee a okasafo bi da no adi bere a nkitahodi bi reko so kura nkyerease a ede
to gua. Saa kommye a ekura nkyeregase wo ne dwumadi mu no na nhwehwem dwumadi
yi afa asi n’ani so, na mmom &nye kommye hunu bi anaa nea obi ahye da se ono ara
ankasa mmue n’ano nkasa na waye komm, afei nso yenhu wo nkitahodi biara mu, senea
Ling (2013) kyerem no. Se yeka kommye a nkyergase wo mu a, Johannesen (1974)
susuw sg saa bere no na biribi adi kan ako so bere tiawa bi a atwa mu anaasg biribi reko
so dedaw. Na eyi kyere se s¢ obi ye dinn wo asem bi ho bere a anka ese se mmuae bi ba
wo asem ko akyi nanso okasafo no a anka yerehwe mmuae no afi ne ho no ye dinn, s¢
oboapa na oye saa o0 anaa ente saa. Kommye nneyee bi a gte se mfahoto a yeakyere mu
wo soro ho yi a eda ne ho adi wo nkitahodi bi mu no na me ne Johannesen (1993) ye
adwen se eno na yebetumi anya nkyerease a £to aso mu wo mu. Mfatoho a yegada no adi
yi di adanse se ansa na kommye bi nkyerease bedi mu no na ebegyina nkitahodi bi a
ereko so wo bere potee bi mu. Afei nso, esiane se kommye ka nkitahodi mu nhyehyee

ho nti, mpen pii no ene kasa tumi di afra wo bere a yede adwenkyere bi to gua.

Nhwehwem dodow no ara a ako so no di adanse pefee se ampa kommye nneyee a eda
adi wo nkitahodi mu no da nso akwan ahorow pii so wo ne dwumadi mu ne senea
nnipakuw binom nso fa no. Eyi ho mfatoho bi ne nea Oliver (1971) dwumadi biako bi
ana emu do yiye a €koo so wo Asia fa mu ho a na efa won nkitahodi ho. Nhwehwem no
da no adi s wo nkurow no binom so no, ebi gye kommye ho nsunsuanso a ede ba no di
s€ gye ade pa a esommo, nanso binom nso hu no s¢ ede hu ne nsunsuanso bone na eba.
Ling (2013) si so dua kyerem se s€ yehwe kommye ho nsem ne kwan a nnipa a wowo
Asia de di dwuma a, na gkyere pefee s¢ kommye nneyee no ye nneyee a gye nneyee pa

na gsan nso sommo kese ma nnipa dodow no ara a wowo saa beae ho no. Nanso s¢ eba

no aman ahorow a wowo Atoe fa mu bi te s€ America, Canada, ne nkurow nkae no a,
asem no tebea nte saa (Ling, 2013). Lebra (1986) toa so kyerem se Japan kurow no mu
no, nsemfua kasa dodow a yede di dwuma wo nkitahodi mu te s€ nkommotwetwe no ye
suban biako a wotumi gyina e€no so de kyere se ankoroankore bi ye mmotoho a wonsoso
su bi a ete saa so koraa, na mmom s¢ woye obi a wotaa de kommye nneyee di dwuma
wo wo nkitahodi ahorow mu a, eno na won ani wo ho anaa €so won ani na wode kyere
agyinasi wo asem bi ho. Nti wokyerem sg, s€ obi twitwa ne nsem so na woamfa kasa
anaa nsem pii anni dwuma wo ne nkitahodi ahorow mu a, wogye saa nipa no ne
n’adwenpow di san nso gye no to mu sen nea okasa pii na ode nsem dodow kyerekyere
ne nsem mu. Ne tiawa mu no, Japan kurow no mu nnipa mfa kommye nneyee no mfra
won nkitahodi mu nko na mmom gye nneyee bi a wobu na esommo ma won, na wotumi
nam saa kwan no so ma obi te asem bi ase anaa de twe obi adwen de si asem bi so, sen
se wode nsemfua dodow bekyerekyerem (Ling, 2013). Eyi nso kyere se enye nkyerease
ahorow a yetumi nya fi kommye mu ho no ne ho mfasode nko nanso etumi nso di

dwuma akwan soronko pii nso wo yen daa daa nkitahodi nyinaa mu.

Al-Harahsheh (2014) di ho adanse se¢ nhwehwem dwumadi dodow a ako so a efa
kommye ho no wo fam a enye ade a ehye nkuran koraa, emfa ho se mpo yetaa hu ho
dwumadi binom wo mmeae ahorow pii mu. Al-Harahsheh kasa fa Arab man no ne fa
bi ho kyerem se esiane s¢ animdefo a wowo saa beae no adwen nkoo saa adesuade no
ho nti ama nhwehwem ahorow a €ko so wo saa fa ho no wo fam pa ara a enhye nkuran.
Nanso se eba no aman ahorow binom a wowo Atoe fa mu a, kommye ho adesua ne
titiriw efa ne dwumadi ho wo nkitahodi mu no apegya yiye a ereko so. Kasa ho adesua
mu animdefo binom te se Kurzon (1998), Szcuchewycz (1997), Bruneau (1973) ne won

a wokeka ho nyinaa di adanse fa kommye ho mfasode a ewo te se nea kasa anaa nsemfua

ho hia wo nkitahodi mu ara pe, esiane se n’abien no nyinaa di nsawoso boa de nkyerease

ba wo nkitahodi mu.

Senea eba no kasa anaa nsemfua a yede di dwuma wo nkitahodi mu wo anuonyam no,
kommye ntumi nnuu saa mpempenso no bi esiane okwan a animdefo binom faa so
kyerekyeree anaa twaa kommye ho mfoni de kyeree fi ahyease no nti (Al-Harahsheh,
2014). Johannesen (1974) kyere se kommye nneyee a nnipa da no adi bere a nkitahodi
bi gu so no de nkyerease ahorow pii na enam, a yentumi nnya ne nkyerease potee preko
pe esiane ne ntease dodow su bi a ekura nti. Nti ansa na yebetumi akyere kommye
nneyee bi a yehu wo nkitahodi bi mu yiye no na ebegyina nneema ahorow binom so;
senea nnipakuw bi amammere te, ayonkofa a eda won a woredi nkommo no tam,
abakosem kakra a etaa asem a woredi ho nkommo no akyi ne nipadua akwaa
nsenkyerenne a ekeka kommye no ho (Johannesen, 1974). Tannen (1985) toa so kyerem
se ekoba sg ntease a epue fi kommye nneyee bi mu amma yiye bere a nkitahodi bi reko
so nso a etumi kofa nsunsuanso bone ba a ntease mapa biara mfi mma wo nkitahodi no

mu.

€ye nhwehwem dwumadi yi botae se ebeboa abue adwen mu efa senea kommye si di
dwuma wo yen daa daa asetena mu nkitahodi mu. Bio nso, ebeboa abue yen adwen mu
ama yehu mpen dodow a kommye nneyee yi ne ho adi wo ankorgankore ntam nkommodi
mu, na asan nso akyere kwan ahorow a yede di dwuma wo akwanuasa nyinaa mu wo
(Johannesen, 1974), ne titiriw wo Akanfo asetena mu. Afei nso ebema yeahu nkyerease
ahorow a yenya wo mmere ne mmeae ahorow mu. Kwan a nnipakuw bi fa so de
kommye di dwuma anaa te ase fa no boa ma yetumi nya ntease wo bere a yeaka biribi
anaa yenkasae. Mpen pii nso no gye a nnipa binom bre wo kommye nneyee a epue wo

nkitahodi bi mu nkyerease ho, na tebea yi ko so wo mmere ne akwan horow pii so

(Baltezarevic et al, 2022). Se ekoba se nkyerease a anka ese se efi dinnnye nneyee bi
mu ba no amma yiye wo ankoreankore bi a esono obiara ne n’amammere ntam a, esiane
nsonsonoe a eda won mu biara kwan a wofa so ye won ade nti, nkyerease a epue mu wo
kommye bi ho no nso betumi ada nso saa ara (Baltezarevic et al/, 2022, Al-Harahsheh,
2014). €nam saa nsonsonoe yi so tumi kofa mentemehoase de ba ankoreankore yi a
€sono obiara ne n’amammere yi ntam, na etumi po kowie basabasaye esiane ntease a
anye adwuma wo won nkitahodi mu nti (Baltezarevic et al, 2022). Na s¢ yebetumi asi
saa ohaw yi ano, na yeaboa ama nkitahodi a €ko so wo ankoreankore ntam anaa
amammere ahorow ntam agyina ma ede nkitahodi mu nkoso aba a, ebehia s¢ yebehye
ase ayeye nhwehwem ahorow afa kommye ho de akyerekyere ntease ahorow a yenya
wo nkitahodi mu kommye mu (Baltezarevic et al, 2022), ne ne dwumadi ahorow nso a
etumi di wo yen daa asetena mu nkitahodi mu te se nea ystaa de nsemfua di dwuma ara

pe (Al-Harahsheh, 2014).

Eyi nti, saa nhwehwem dwumadi yi ko so na atumi aboa ma yeahu nkyerease ahorow a
yenya ne dwumadi ahorow nso a kommye tumi di wo yen nkitahodi mu wo Akanfo
asetena mu, ne titiriw ne Nkawkaw mpotam. Nhwehwem dwumadi yi beboa ma yeahu
mmeae binom wo Akanfo asetena mu a kommye taa di dwuma ne senea eho nsunsuanso

te fa.

1.2 Dhaw no adida

Kommye ka nkitahodi mu akwan ahorow no a ankoreankore tumi fa so de won
adwenpow bi anaa won atenka bi to gua anaa nso s¢ woka won nsem bere a nkitahodi
bi reko so (Ephratt, 2011). S¢ yefa ne nkyekyem wo akwan ahorow a yetumi fa so ne

afoforo de di nkitaho a, eye nea yemfa kasa anaa nsemfua nni nkitaho te s¢ ebia

nkommotwetwe mu. €ba no aman ahorow a wowo wiase afaanan mu a, akyinnyegye
biara nni ho s¢ emu fa binom nhwehwem ama no ada adi kyere s¢ nhwehwem dwuma
anaa anamontu dodow a ako so fa kommye ho adesua no ako nkan bi (Al-Harahsheh,
2014). Afei nso nhwehwem dwumadi binom a efa kommye ho adesua ahorow ho no
nso ada adi, na saa anamontu ahorow yinom ho nsunsuanso na aboa atwe adwen abesi
ntease a nnipa binom wo efa kommye nneyge ho no wo won asetena mu wo mmeae
ahorow mu. Saa nhwehwem kwan yi ara so no, nhwehwem dwumadi afoforo binom
nso aboa ada no adi efa kommye ho nhwehwem adesua dodow a ako so kyere se enye
ade a ehye nkuran na ense abasobo biara (Jaworski, 2005). Al-Harahsheh (2014) pene
so ka se ampa kommye ye nkitahodi mu akwaa bi a yetaa hu wo nkitahodi ahorow mu
na yesan nso de di dwuma wo yen daadaa adeye mu wo yen mpotam, nanso asem yi ho
bonwoma kakra a ebata ho ne s¢ adesuade yi ho nhwehwem dwumadi dodow nnu ahe
bi. Animdefo a woakwadare wo kasasua ho adesua mu anamontu fa saa asem a eda pono
so yi ho a wo fam a mmodemmo kakra bi na ako so (Al-Harahsheh, 2014). Na s¢ yehwe
senea tebea no te na se yede toto senea eho mpuntusem te wo oman Ghana mu kasasua

ho de a, na enhye nkuran koraa.

Kommye ho nhwehwem ho adesua wo oman Ghana mu wo fam yiye, a enam saa
nkyerekyerem yi ho nti nhwehwem dwumadi yi hwe se ebeboa aye nhwehwem afa
kommye a epue wo yen daa daa nkitahodi ahorow mu. Nhwehwem yi beboa apegya
nhumu a efa ntease ahorow a kommye a yede di dwuma wo yen nkitahodi mu agyina,
ne titiriw wo Nkawkaw mpotam. Enwie wo ne ntease no nko so, eho nsunsuanso nso a

ewo wo ankorgankore a wowo Nkawkaw mpotam nso beda adi.

1.3 Nhwehwem no botae

Nhwehwem dwumadi yi botae a esi n’ani so ne se:

Ebeboa ama yeahu mmeae ahorow wo Akanfo asetena mu a wode kommye di

dwuma.

e Ebeboa ma yeatumi abuebue ntease ahorow soronko a ewowo kommye a eda adi
wo Akanfo asetena mu.

e Nhwehwem yi beboa ama yeahu senti a Akanfo ye komm.

e Nhwehwem dwumadi no besan nso de mpensempensem a efa nsunsuanso

ahorow binom a kommye nneyee no de bre ankoregankore asetena mu, ne titiriw

ne won a wowo Nkawkaw mpotam a ehye Kwahu-Atoe mansin no ase.

Ntease a nhwehwem dwumadi yi akyi yebenya no nso beboa yen ama yen ntease mapa
afa nhwehwem dwumadi afoforo binom a adi kan ako so dedaw no ho, se nsem no di

nse anaa nso s€ €bo abira.

1.4 Nhwehwem no nsemmisa
Ansa na nhwehwem yi botae a yeadi kan ahye no nso no betumi aba mu no, ese se

yegyina nsemmisa ahorow a edidi so yi so pe ebiara ho mmuae ansa;

1. Mmeae ben na kommye nneyee da adi wo Akanfo asetena mu?
2. Nkyergase ben na kommye a Akanfo da no adi wo won asetena mu no wo?
3. Aden nti na Akanfo ye komm?

4. Nsunsuanso ben na kommye a Akanfo da no adi no de ba won asetena mu?

1.5 Nhwehwem no mfaso

Akyinnyegye biara nni ho s kommye nneyee a mpen pii no €taa yi ne ho adi wo yen
nkitahodi mu bi te s€ nea yehu no wo nkommotwetwe mu no ka afa ahorow no a yetumi
fa so boa ma nkitahodi bi wie mudi, ne titiriw ne ne dwumadi wo Akanfo asetena mu.
Nhwehwem yi benam mpensempensem kwan a €to asom so aboa atwe adwen asi
kommye a epue wo daa asetena mu nkitahodi mu a ko so wo omanfo a wowo Nkawkaw
mpotam. Bio, dwumadi yi akyi no mmuae a ebepue mu no beboa ato adesua a adi kan
dedaw no mu nkyene, na esan nso de nimde foforo aka nea ewo ho dedaw no ho.
Kommye ho adesua a ahye ase dedaw no beko so atre bere a dwumadi yi de n’amanebo
aba n’awiel. Afei nso, bere a nhwehwem yi reboa ma yenya nsem foforo wo kasasua ho
adesua a efa kommye ho no, na e€san nso reboa ma won a woye nhwehwem no anya
nhoma a wobetumi anya mu mmoa de atoa won nhwehwem dwumadi afoforo bi a

wobgye wo saa kwan no so.

1.6 Nea nhwehwem dwumadi no kopem

Kommye a epue wo nkitahodi mu no ho adesua nkorabata gu ahorow pii a anka
nhwehwemfo no nhwehwem dwumadi yi betumi atu ho anamon, nanso nea nhwehwem
no atu n’ani asi so retu ho anamon titiriw pa ara ne nea efa nkitahodi mu kommye ho;
mmeae ahorow a yetaa hu ne dwumadi, n’asekyere ahorow ne ne nsunsuanso ahorow a

nkyerease ahorow no de ba ankoreankore so.

Bio, nhwehwem dwumadi yi behwe senea saa adesuade yi ko so wo Akanfo asetena mu,
ne titiriw ne asore, sukuu, ahemfi, ne aban asennibea, na beae potee a nhwehwem
dwumadi no beko so ne Nkawkaw mpotam a ewo Kwahu-West mansin no mu. Saa beae

potee yi ho na nhwehwemfo no nhwehwem no bepe mmoanosem de adi ne dwuma no.

1.7 Nhwehwem no mu akwanside

Me nhwehwem no reko so no, mehyiaa akwanside bere a na merekope mmoanosem de
adi me nhwehwem dwumadi no. Eyi koo so bere a mekoo mmeae ahorow binom te se
aban asennibea ne asore ho. Mmeae ahorow y1 mu mpanyimfo a midii kan kosii won so
no hyee se¢ anka memma wonhu m’adansedi krataa a edi adanse ampa s meye osuani a
mefi University of Education, Winneba ansa na woama me akwannya no ne won akasa.
Esiane se¢ saa bere no na suapon no nnya mmaa yen adansedi krataa yi bi nti,
mmoanosem no nya beyee den maa me yiye, ne titiriw ne aban asennibea ho. Me ti yee
yiye ma mikosii obi foforo so ma no tee m’adesrede no ase ansa na merenya
mmoanosem no. Asore ho de, me ne mpanyimfo no kae maa ntease yee adwuma akyiri

no.

1.8 Nhwehwem no ho nhyehyege

Ofa yi nkae no nkyekyem behyehye wo saa nnidiso kwan yi so; nkyem 1.0 no bedi kan
ada nsem anaa nsempow a ewd ofa no mu adi, na nkyem 1.1 nso de nhwehwem no
dwumadi nnyinaso ho nsem nso ato gua. Nkyem a gto 1.2 bekasa afa nhwehwem no ho
haw adida nso. Yebehu nhwehwem no botae nti a ereko so wo nkyem a gto so 1.3 mu,
na afei nkyem a €to so 1.4 nso akasa afa nhwehwem no ho nsemmisa ahorow a eno nti
megyina so ape ho mmuae. Nkyem a edi ho a gye 1.5 beboa ama yeahu akwanside
ahorow binom a nhwehwemfo no hyiae bere a oreye nhwehwem no. Beae a nhwehwem
dwumadi no kopem nso betoa so wo nkyem a €to so 1.6 mu, na nkyem a €to so 1.7 no
nso abue yen ani wo nhwehwem no ho mfasode a ewo ho. Nkyem 1.8 na ebetwa to wo

ofa a edi kan yi mu a ebekyere nhwehwem no nyinaa nhyehyee tofabo.

10

Nhwehwem dwumadi yi kura nkyekyem anaa afa ahorow nnum. Ofa a edi kan no kasa
fa nhwehwem no ho nsentitiriw binom te s nhwehwem no nnyinaso, n’adida, ne botae,

ne nsemmisa, eho akwanside, beae a adesua no kopem, ne nhyehyee, ne eho mfaso.

Ti a eto so abien no nso kasa fa nea animdefo ahorow binom nso akyerew de afa saa
adesuade no ho. Nsentitiriw ahorow binom nso a ehye saa ofa yi ase ne senea animdefo
afoforo adwen te wo adesua no ho, nkyergase ahorow bi a wode ato gua, nkyekyem
ahorow bi nso yenam adwen ahorow so anya, senea ne dwumadi te wo nkitahodi ahorow
mu, €ho nsunsuanso pa ne ne haw, nna ne korakora no senea Akanfo nso fa no wo won
asetena mu. Dfa yi besan nso akasa afa tiori ko a nhwehwem no begyina so de aye ne

mpensempensem.

Dfa a gto so abigsa no kyerekyere okwan a nhwehwemfo no faa so nyaa ne mmoanosem
anaa ne nsem a ode dii ne dwuma no, ebekyere nnipa dodow a ode won dii ne dwuma
ne won ho nsem kakra, kwan a nhwehwemfo no faa so yiyii saa nnipa no, senea ofaa so
nyaa nsem no de fii nnipa no nkyen, senea obesi aye ne mpensempensem no, beae a

nhwehwem no koo so, ne ade.

Ti a €to so nnan no ma yehu nsem anaa mmoanosem a nea oreye nhwehwem no nyae
no mpensempensem. €ho nkommodi kakra nso beto gua, a ne nyinaa beboa ama mmuae

a efa nhwehwem no nsemmisa ahorow no ho ada adi.

Afei, ofa a ewie dwumadi no ne nkyekyem a £to so nnum. Saa ofa no mu na nhwehwem
dwumadi no mu mmuae a epuei nyinaa mmuabo ho nsem no beto gua. €san nso beboa
yen ama yeahu nsusui ahorow binom a nea oreye nhwehwem no bepe se nhwehwemfo

afoforo nso behwe ato ho anamon.

11

TI ABIEN
NEA ANIMDEFO BI NSO AKYEREW AFA KOMMYE HO

2.0 Nnianim

Dfa yi bekasa afa nhwehwem yi ho dwumadi afoforo binom a animdefo ahorow adi kan
akyerew de afa adesuade a nhwehwem yi redi ho dwuma no. Dfa yi mu nsem no
nhyehyee beko so wo nkyekyem kwan so. Mpensempensem no beko so wo nsentitiriw
nkyekyem kwan so. Nsentitiriw ahorow yinom ne, senea animdefo binom si fa hu anaa
won adwen ye won wo kommye ho wo nnipakuw binom asetena mu, animdefo binom
nkyerease ahorow a wode ato gua efa kommye ho, akuw nkyem ahorow a efa kommye
a yehu no wo nkitahodi mu, kommye dwumadi ahorow a edi wo nkitahodi mu, €ho
nsem kakra ne senea wo Kyerew Kronkron mu, €ho nsunsuanso pa ne ohaw a &de ba,
na afei senea ne su te wo Akanfo asetena mu. Nea ebetwa to wo saa ofa yi mu no beye
nkasaho fa tiori a nhwehwem dwumadi no begyina so de aye mpensempensem afa

mmoanosem anaa nsem a nhwehwemfo no nsa kae ho.

2.1 Kommye¢ w) nnipakuw asetena mu

Se yebu nkompo kohwe kommye ho adesua ho nhwehwem dwumadi a, nkanka ne senea
ne nkyerease ahorow ne ne dwumadi te wo nkitahodi mu, pii no ara na nhwehwemfo a
wowo aman ahorow so no atu ho anamon. Animdefo binom wo adwen bi fa kommye
nneyee a eda ne ho adi wo ankoreankore nkitahodi mu a wokyerem se se ekoba se
okasafo bi ye dinn bere a anka yerehwe anim s¢ kasa anaa nsemfua bi befi n’anom aba
na amma saa a, na kyere se saa nneyee a okasafo no ada no adi no ye adansedi a ekyere
s¢ onni biribiara ka fa saa asem no ho anaa nso s¢ ne nsem na asa (Tannen, 1994). Nanso
me ne Kurzon (1992) ye adwenkoro efa ne nhwehwem wo kommye ho a edi adanse se
senea Tannen (1994) si fa kyere kommye mu no nni mu. Kurzon (1994) kyere senea €to

12

bere bi a mmea tumi fa kommye nneyee no so de won atenka anaa won adwenkyere bi

to gua wo bere a mmea ne mmarima tumi nya nkitahodi bi te s nkommotwetwe mu.

Kommye nneyee a okasafo bi beda no adi no nkyere s¢ saa nipa ko no nni biribiara ka
bio, na mmom nka Tannen (1994) hwee no yiye a anka obehu senti a saa okasafo no
ammue n’ano, na eno mu nso na yebetumi de anya nea saa kommye no repe akyere. Al-
Harahsheh (2014) si Tannen (1994) adwenkyere a efa kommye ho so dua ka sg,
Jordanman no mu nnipa asetena mu de kommye a epue wo nkitahodi bi mu a ebinom
akyerem se eye adansedi a ekyere se okasafo bi nsem asa anaase onni biribiara bio ka
no, ko so pa ara a gye saa kwan no ara na wofa no. Al-Harahsheh (2014) ma mfatoho bi
wo bere a se eba aware mu nsenka wo abusua mu a hia a ehia se¢ obea ye dinn wo
nkitahodi mu. Nhweso foforo bi nso Al-Harahsheh (2014) san de kyerem ne sg, se ekoba
se obarima bi wura obea bi fi kosre n’abusuafo ho nsam aware a, wo Jordanman no mu
nnipa adeye mu no, aberante no di kan kosi obea no papa so, mpo se ekoba nso se biribi
nti obea no papa a owoo no ankasa nso nni ho a, obea ko no nuabarima a owo ho saa
bere no na odi saa akagyinam no. Ekowie no sei a, amammere kwan so no, €ye agya no
anaa nuabarima no asede s¢ odi abusua no anim wo aware no ho nhyehyee nyinaa mu,
na mmom obea no de onni ho kwan biara sg oye biribi. Migye di s€ saa kommye nneyee
a obea no da no adi yi, s ommue n’ano bere a dwumadi no reko so no kyere pefee obu
ne nnidi a obea no de ma ne papa anaa nuabarima a odi aware no ho dwumadi no anim
no wo dwumadi no ase saa bere no mu. Ewo mu s¢ Al-Harahsheh (2014) ama nhweso
ahorow binom wo Jordanman no mu nnipa asetena mu de, nanso €no nkyere s€ one
Tannen (1994) adwenkyere a efa kommye ho se obea no nni asem biara ka no saa bere
no mu no ye adwen. Al-Harahsheh (2014) ka se, bue a obea no ammue n’ano ankasa

bere a aware no ho dwumadi reka so no nkyere s¢ obea no nni biribi ka fa nea ereko so

wo gua mu ho ho saa bere no anaa ne nsem bi na asa, na mmom &eba no sei a na akoye

adwenmusem. Johannesen (1974) di adanse se bere a kommye bi apue mu wo bere bi a
gte s¢ eyl no kyere se adwenmusem bi reko so. €ha yi, nea n’ani gu so na n’aso nso retie
nsem a eretwa gu bere a nkitahodi bi reko so no nim anaa wo anoyi anaa asenka bi fa
nea ereko so no ho nanso ommue n’ano na mmom oye dinn wo nsem no ho (Jaworski,
1993). Nti Jaworski (1993) nkyerem no ama yeahu senti a okasafo bi, te s mfatoho a
yeahwe afa Jordanman mu aware ho nsem no, ye dinn a ne nyinaa wo nkyerease anaa
senti a oda saa nneyee no adi. €ha yi, esiane obu ne nnidi ne ahobrease a owo de ma
n’abusua, nkanka ne ne papa anaa nuabarima a odi dwumadi no anim nti, na mmom
enye s¢ onni biribiara ka. €fa bi nso bedi ho akyinnye s¢ gye nnipakuw no amammere
na ehye obea ko a yereware no na ema no ba saa. Ebetumi nso aba s¢ kommye nneyee
no wo nkitahodi bi mu akyere se nea oretie asem bi no nni ope no se obebue n’ano
akyerekyere ne nsem mu, eba no saa a ode nsem bi sie ne nkitahodifo no nso (Kurzon,

1992).

Yefa Japanman no mu nnipa asetena mu tebea nso a, kommye nneyee a wode di dwuma
wo won nkitahodi ahorow mu no boa won yiye, na wonam saa nneyee yi so tumi de won
nsusui ne adwenpo to gua a ede ntease mapa ba, sen s€¢ mpo wode kasa anaa nsemfua
bedi dwuma a ete saa (Ling, 2013). Lebra (1987) di adanse s¢ wo Japanman no mu no,
s€ yeka se obi ye mmotoho a na saa nipa ko, wo nkitahodi mu no, mpen pii no ode kasa
dodow anaa nsemfua nko ara na ode di dwuma. Na mmom won a wotaa de kommye
nneyee no di dwuma wo Japanman no mu no mpen dodow no ara, wo nkitahodi mu no,
Wwo nnipa anim obu kese, esiane se kwan a ofa so de tirimpo no to gua no sisi so. Wosusu
mpo sg, s&¢ wode kasa dodow anaa nsem pii kyerekyere wo nsem mu bere a nkitahodi
bi reko so a ema won adwen bi s€ wo ankasa no w’adwen afi anaa w’ani nni nea woreka
no so. €ba kommye nneyee no dwuma a edi ma Japanman no mu nnipakuw no a, wonam

saa nneyee no so de kyere obu ma asem bi a obi de ato gua, na esan nso ye kasa a emu

ye du anaa ekura mudi (Shafik, 2011, p. 451). Saa ara nso na tebea no te wo Chinaman
no mu; wonsi kommye fam, na mmom wohye ho nkuran wo won asetena mu. Umeh
(2010, p. 4) de to gua sg, da bi Publilius Syrus ka de too gua se, “Eto bere bi a otumi nu

ne ho wo nsem bi a okae ho, nanso onnuu ne ho da wo ne kommye ho”.

Enye mmere nyinaa na nsunsuanso a staa pue fi kommye nneyege a yehu wo nkitahodi
bi mu no kowie ne papa mu wo nnipakuw bi abrabo mu. €to bere bi nso a etumi kofa
nsunsuanso bone de bre won a woredi nkitaho no so. Dkwan biako a kommye nneyee
bi betumi de nsunsuanso bone aba ne s¢ ebia obi aka asem bi awie anaa orebisa obi asem
bi, na orehwe asem no ho mmuae anim afi nea wabisa no no ho nanso otiefo no ye dinn,
na ommo €ho wa mpo. Basso (1972) nhwehwem dwumadi a oye de faa Western
Apachie man no mu nnipakuw no boa ma yen mfatoho a yede bekyerekyere nsem yi
mu. Dtoo saa dwumadi no din, ‘7o Give Up on Words: Silence in Apachie Culture’. Ne
nhwehwem dwumadi no de betoo gua se nnipakuw yi asetena mu no, wope s¢ bere biara
wobgka won ano ato mu aye dinn wo nsem anaa nneema a wonhye da nni ntease anaa
gyidi wo mu. Wowo mmere ahorow binom wo ho a woda kommye nneyee no adi. Saa
mmere no mu biako ne se¢ woahyia onanani bi wo won mpotam. Womfiti preko ne saa
nipa hoho yi nhye ase ne no nnya nkitahodi ansa, na ansa na wobetu anamon bi s€ wone
no betwetwe nkommo no, gye s¢ woma mmere kakra beto so ansa. Se ohoho bi pue beae
foforo bi mu na amanifo no da nneyee bi sei adi de kyere no a, kwan biara so no enye
ade a ede atenka anaa nsunsuanso pa bebre ohoho no, esiane s emma ohoho no koma

nto ne yam wo beae a wabepue ho no.

Mmere foforo binom nso a nnipakuw yi da kommye nneyee no adi ne bere a obi ayare
oyare a emu ye den na odunsini bi reye amanne de aboa asa nipa no yare. Bere a amanne

no gu so no, wohwe s¢ beae ho beye dinn. Bio, s¢ ekoba s¢ won asetena mu no obi ka

nkyene gu na woreye nipa ko no ayi a, wowo bere bi wo ayiye no dwumadi mu a wode
ye dinn de kyere nnidi ma abusua no a won dehye aka baabi no. Afei nso, s¢ ekoba sg
abufuhyew aba obi so a, mpen pii no saa nipa no mmue n’ano, na oye dinn esiane
nsunsuanso a s¢ okobue n’ano a ede beba nti. Ebia na mmabun baanu bi nso gyidi se
woadu won mpanyimfi so nti wope se woware, s€ ekoba saa a wonkasa won ho bere a
wowo atwen mu. Eyinom di adanse se eba no Western Apachie man no mu nnipakuw
amammere mu a, wotumi de kommye a gye nkitahodi mu akwaa no mu biako di dwuma

ahorow pii, na emu biara nso wo ne nkyergase a ede to gua nso.

Yehwe Akanfo nso asetena mu a, Agyekum (2002) ka se ansa na yebetumi akyere senea
nnipakuw binom amanne ne won suban te no, yebetumi agyina won kasa dodow so anaa
mpen dodow a wode kommye di dwuma wo won nkitahodi mu, na eno nso begyina nipa
ko a orekasa no, nea orekasa akyere no anaa one no renya nkitahodi no, bere ko a
orekasa, beae a ogyina rekasa ne botae nti a oreka saa nsem no. Eyi di adanse s kommye
WO nnyinaso, na nnyinaso ahorow no na gkofa nkyerease ahorow a kommye de ba no
ba. Agyekum (2002) toa so de mmere ahorow bi a Akanfo asetena mu no wotumi da
kommye nneyee no adi. Dkyere se ekoba se omani bi kohyia ohoho bi a, omani no mfi
preko ne saa ohoho no nni nkommo, senea yeadi kan ahye no nso wo Western Apachie
man no mu no (Basso, 1972). Bio, s¢ aberante ne abaayewa bi ye adwenkoro sg
wobgware a, ense s€ wohu won ho anaa wonya nkitahodi bi animanim no ara ansa, na
s€ obi nso ko obi foforo nkyen adesre bi te se beseabo a (Agyekum, 2002), kommye ho
hia ma nea oreko adesre no esiane se ekoba no saa a na akoye se nea wo nsa hye odomfo
no anom, nanso yempae n’apampam. S¢ abufu ba nkitahodi mu a, wotumi da kommye
nneyee no adi, eyl tumi boa si nsunsuanso bone bi a anka ebetumi apue mu ano (Jensen,
1973). Nea yeada no adi yi kyere se nsonsonoe bi nhye da nni bere a ygtaa hu kommye

su no wo nnipakuw afoforo amammere mu, gye se ebia won nkyersase a wode ma

kommye bi no na gsakra kakra. Beae, bere, botae, asem ko no ne okasafo no nso tumi

de nkyerease soronko ba kommye nneyee bi a eda adi wo nkitahodi mu.

2.2 Animdefo binom nkyeregase fa kommyg ho

Animdefo dodow no ara, nkanka ne won a woakwadare wo kasasua ho adesua mu no,
abo won ho mmoden de nkyerekyerem ahorow a efa kommye a yehu wo nkitahodi mu
no ato gua. Ebinom nkyerekyerem a wode mae no mu adwen fa kese no ara di nseg,
binom nso de no fa bi na ene ebinom de ye adwen. Enam saa nsonsonoe kakra yi so na
ede akyinnyegye aba adwenkyere ne nkyerease a efa nkitahodi mu kommye ho. €ye
anokwasem se senea kommye su te wo nkitahodi mu no kyerem pefee se enhia kasa
anaa nsemfua ansa na okasafo bi atumi de n’adwempo ne ne nsusui bi ato gua. €no nti
Saville-Troike (1985) kyerem se kommye ye nkitahodi mu nneyee bi a nea oredi nkitaho
no da no adi, na omfa kasa anaa nsemfua biara nni dwuma. Levinson (1983) nso kyere
nkitahodi mu kommye mu tiawa sg €ye bere a nkitahodi bi ko so na yente nne anaa kasa
biara. £fa nkyerem a Levinson (1983) de ato gua ho no, animdefo afoforo binom te se
Jaworski (1993) ne Tannen ne Saville-Troike (1985) ne adwenkyere a Levinson de too
gua no nye adwenkoro. Wogye di se s¢ kommye nneyee bi da ne ho adi wo nkitahodi
mu a enkyere s¢ adwenkyere bi anaa nkitahodi biara nkoo so, mmom gye nkitahodi mu

akwaa bi a eboa de ntease a edi mu ba wo nkitahodi bi mu.

Me ne Zuo (2002) ye adwen wo ne mmuae a ode mae fa nkitahodi mu kommye ho, a
oka se¢ egno nkyere s adwempo anaa nkitaho biara nkoo so saa don no mu, na mmom
eye kasa ho adesuade nkorabata bi a ewo ne nhyehyee, ne nkyeregase ne ne dwumadi
ahorow, na edi akoten san nso boa bere a nkommotwetwe bi reko so. Eyi nso kyere se

ekoba se nkommodi bi reko so wo nnipa bi ntam na ekohia se nkommodifo no mu biako

yi asem bi ano na wammue n’ano a, enkyere se¢ nkitahodi biara anko so anaa nso se¢
nneyee no nni nkyerease biara. Bonvillain (1993) nso kyere nkitahodi mu kommye mu
se, eye nkitahodi kwan a yemfa kasa anaa nsemfua biara nni dwuma, na ne nkyerease
ahorow a ede to gua no nnyinaso gyina senea nnipakuw bi amammere si te fa, senea
Agyekum (2007) de too gua no. Kurzon (1998) ne Bonvillain ye adwenkoro se
nnipakuw bi nkyerease fa kommye nneyee bi ho wo nkitahodi mu no tumi da nso fi
afoforo de ho esiane amammere mu nsonsonoe a €ye adwuma nti. Al-Harahsheh (2014)
toa so tre saa adwenkyere y1 mu ka sg, enye nnipakuw ahorow asetena mu nko na yetumi
hu nkyerease ahorow yi, na &to bere bi nso a yetumi nya bi wo nnamfo anaa won a
wonye nnamfo ntam. Kommye mu nkyerease ahorow a yehu no wo nnamfo nkitahodi
mu no tumi kofa akyinnyegye ne mentemehoase de ba nkommotwetwe a gye a €ko so

wo nnamfo binom ntam (Agyekum, 2002, p.33; Ling, 2013, p.126).

Se yede kommye di dwuma bere a yene afoforo redi nkitaho a, yetumi nam saa nneyee
no so de adwempo ahorow pii to gua. Nakane (2007, p.20) kyerekyere nkyerease binom
a kommye tumi kyere s¢ ebia, etumi ma yehu ntease ahorow a obi tumi nya fa asem bi
ho, etumi kyere suban ahorow a obi yi no adi, atenka ahorow a obi nya anaa owo mu,
ne botae ahorow. Yetumi nso nam kommye so se€ okwan a yefa so da atenka ahorow

binom te s¢ odo, abufu, suro ne ahodwiri adi (Bruneau, 1973, p.37).

Yehu wo yen daadaa nkitahodi mu s€ kommye ne kasa wo ho yi, woye nkitahodi mu afa
ahorow atitiriw abien bi a biako nko nnya biako, na mmom bere biara wodi nsawoso
anaa wodi adwin wo bere a yepe se yede adwempo bi to gua, na esiane eyi nti éma no
ye den pa ara se yebekwati kommye wo yen daa nkommodi mu (Saville-Troike, 1985).
Ne saa nti Al-Harahsheh (2014) nso susuw se ebehia se bere biara a nkitahodi bi beko

s0, na eba seg yebekyerekyere mu na yebetumi nso akyerekyere mu yiye a, ense sg

yekyere nea yenam kasa anaa nsem nko ara so de to gua na mmom yebekyere kasa no
ne kommye a epuee mu no nyinaa mu afra. Migye di yiye se ne saa no beboa ama ntease
ahorow a ewowo nkitahodi no nyinaa mu no bedi mu na asan nso de ntease mapa aba
ama won a woredi nkitaho no. Se gbeba s¢ yebetumi akyerekyere kommye ne kasa a
yede di afra wo nkitahodi mu preko, anya ntease mapa na asan nso adi mu wo nkitahodi
bi mu a, na gho nso behia ama nkitahodifo no nso s¢ wobenya won ho ntease efa senea
kommye nhyehyee ne ne bobere te, ese se wohu ne nkyerease ahorow a etumi de ba ne
ne botae nti a yede di dwuma wo nkitahodi mu (Al-Harahsheh, 2014, p.18). Na sg
ekowie se wodi nkitaho na wotumi nya ntease efa senea kommye nhyehyee te ho a,

ebeboa ma nkitahodi mu nkanko ako so.

Kommye ahorow a yetaa hu wo daa nkitahodi mu no bi tumi boa ma yehome yen kasa
so. &€nye eyl nko, €san nso tumi di dwuma se nkitahodi mu adwirade a eboa si
adwenkyere ne nsusui bi so dua, na mpen pii no ara won a woakwadare wo kasa mu no
de kyere won atiefo wo guabo ase se won ano atew, san nso gye ho abasobo mpo
(Jaworski, 1993). Se saa nsunsuanso yi beye adwuma, ama no adi mu a, na ebegyina
nnipakuw bi ntease soronko a wowo wo kommye ho ne senea wode di dwuma fa so,
esiane nsonsonoe a ewd nnipakuw biara ne senea won amammere te nti. Eyi nti Saville-
Troike (1985, p.5) ka sg, se nkitahodi mu kommye betumi de nsunsuanso soronko bi te
se nea Jaworski (1993) kyere no aba a, na ebegyina senea beae bi mu nnipakuw gyidi
anaa won amammere te so. Jtoa so ma mfatoho binom te se ebia woko nnipakuw bi
asetena mu a, nipa bi dibere a owo wo ne mpotam ne ne mfi a wadi no tumi de nkyerease

soronko pue wo kommye nneyee a saa nipa ko no beda no adi wo nkitahodi bi mu.

Yeadi kan ahye no nso dedaw sg, nkitahodi mu no s¢ obi ye dinn na wammue n’ano wo

asentitiriw bi ho a, na eno nkyere s¢ nkitahodi biara anko so (Jaworski, 1993). Na s¢

yebetumi akyerekyere nsem bi mu yiye ama no awie mudi a, na ne nnyinaso bgye se
yebetumi ada adwempo bi adi bere a yemfa kasa na mmom nkitahodi mu fa binom te
se kommye, kasa a yede nipadua mu nsenkyerenne da no adi te s€ animmuna, sere ne
ade. Eyi di adanse s¢ yebetumi nso adi nkitaho bere a yebekwati kasa. Nti ebetumi aba
s€ nnipa baanu anaa nea eboro saa behyia asi agyina se wobenya nkitahodi afa
asentitiriw bi ho nanso womfa kasa nni dwuma, mmom wobegyina kommye ne won

nnipadua mu nsenkyerenne so anya nkitaho ama no awie peye (Jaworski, 1993).

Nhwehwem ahorow binom adi adanse se kommye tumi di dwuma ahorow wo yen daa
nkitahodi mu nkanka ne yen nkommotwetwe mu, ne saa nti yebetumi nso aka asi so dua
se¢ yebetumi nso de kommye adi dwuma a yede kasa di wo nkitahodi mu ara pe
(Jaworski, 1993; Jaworski, 1997; Saville-Troike, 1985). Enye nwanwa se Al-Harahsheh
(2014) kamfo se yennyi kommye nsi nkyen bere a yerekyerekyere nsem bi mu bere a

nkitahodi bi ako so.

2.3 Kommyg¢ mu nkyekyem

Animdefo ahorow binom abo mmoden atu anamon wo adwenkyere a gfa nkitahodi mu
kommye ho. Kasasua mu akukudam binom a woatu saa anamon yi bi ne Kurzon (2007),
Bruneau (1973), Jensen (1973), ne afoforo bi nso te se¢ Johannesen (1974) ne Berger
(2004). Eyinom ne akukudamfo bi a woabo ho mmoden akyekye nkitahodi mu kommye
mu agu n’ahorow, ne dwumadi ahorow ne ne nkyerease ahorow a epue wo daa

nkitahodi a eko so wo yen asetena mu (Kurzon, 2007).

2.3.1 Bruneau nkyekyem

Bruneau (1973) dwumadi no boa ma yenya nkitahodi mu kommye nkyekyem atitiriw
abiesa; a) nea efa adwenmusem ho, b)nea efa nkommotwetwe ho, c)nea cfa yen asetena
mu adeye ho. Nnyinaso a Bruneau gyina so de nyaa ne nkyekyem ahorow yi ne mmere
dodow a kommye nneyee no di wo nkitahodi bi mu. Dkyerem se kommye a efa
adwenmusem ho mmere dodow a edi wo nkitahodi bi mu no ye tiawa pa ara. Mfatoho
ahorow binom a Kurzon (2007) de kyerekyere ofa yi mu bi ne bere a nkommodi b1 mu
no okasafo bi nhye da mfa ne ho nhye nkitahodi no mu na anoyi biara mu no stwentwen
SO ansa na wama mmuae, anaase d9to ne bo ase wo ne nsenka mu a ne botae ne se obema
nea oretie no atumi anya ntease mapa wo nsusui a ode reto gua no ho. Nhweso bio nso
ne s¢ bere a nkommotwetwe bi mu no okasafo no nya adagye dwennwen nsem a obetumi
de ayi asemmisa bi a yede ato n’anim ano. Eyi ne nea Bruneau repe akyere s¢ ansa na
okasafo no bebue n’ano no, oda kommye nneyee no adi a eno nso di mmere kakra, senea

obetumi adwen mmuae a osusuw s¢ ebetumi ayi asemmisa no ano.

Bruneau nkyekyem nea €to so abien no ne kommye a epue wo nkommotwetwe mu, na
oka se saa ofa yi s&¢ wode mmere dodow a edi wo nkitahodi no mu toto nea yeaka ho
asem awie seesei ara no ho a, egye mmere kakra boro saa. Yetaa hu saa ofa yi ho
mfatoho wo adofo bi ayonkofa mu nkitahodi bere mu. Afei nso bere a nkommotwetwe
bi reko so wo nnipa baanu anaa nea eboro saa ntam, na obiako ka n’asem wie na n’ano
si a, nhomeso bere anaa kommye a etwa mu ansa na okasafo foforo nso aso mu de
n’adwenkyere nso atoa so ne nhweso biako a ekyerekyere ofa yi mu. Bruneau di adanse
se nkyekyem abien a yeadi kan ahwe yi mu nsonsonoe nhye da nye ahe bi. Dde ne
kommye ho nkyekyem fa a €to so abiesa a gsan nso twa to no to gua a eno ne kommye
a eda adi wo yen daa asetena mu adeye. Bruneau (1973, p. 36) ka s¢ saa ofa yi ye fapem

ma afa abien a yeadi kan akyerekyerem no, esiane se ne nyinaa da adi wo yen daa

asetena mu. Ne saa nti eka adwempo a ewo kommye a eda adi wo adwenmusem ne nea

yehu wo nkommotwetwe bi mu bo mu ma yede nya saa ofa yi nkyerease.

2.3.2 Jensen nkyekyem

Jensen (1973) dwumadi a ode betoo no pue baa abonten afe koro no a Bruneau nso de
ne de no bae. Ono de kommye mu nkyekyem ahorow nnum na €too gua a na saa
nkyekyem no nnyinaso ye dwumadi ahorow a kommye nneyee di wo nkitahodi mu.
Nkyekyem ahorow yinom ne; a)nea edi dwuma se nkabom, b)nea etumi de nsunsuanso
ba obi anaa ade bi so, c)nea ckyere ntease a obi nni wo asem bi ho, d)nea ekyere atemmu

anaa agyinasi, e)yede ye nnyinaso dwen asem bi ho.

Nea edi kan wo Jensen nkyekyem no mu ne kommye su bi a etumi boa ma nnipakuw
bi adwen ne won koma ko benkoro mu wo adeye bi mu. Nhweso ahorow binom a ode
mae de kyerkekyere saa dwumadi yi mu ne bere a nnipakuw a wowo aman binom so
atu da bi asi ho de kae atoyerenkyem bi a esii bere bi a atwa mu. Se edu saa da no a,
nnipakuw binom bo ntoa wo dwumadi ase ye dinn mmere dodow bi de kae nnipa a won
ho kaa mu, na wode kyere won do de ma saa nnipa no. Jensen maa nkae da ho nhweso
bi te se nea ko so wo Netherlands man no mu afe biara wo bosome Kotonima, ne da a
€to so anan mu. Wonam saa kommye nneyee no so ka won ho bo mu adwen mu, akoma
mu, honhom ne nipadua fa mu ye saa nkaesom no. Mfatoho foforo bio nso ne bere a
agyidifo hyia mu sore won nyame wo won hyia dan mu, wotumi ye dinn bere a woretwen
won nyame anim. €ha yi nso woye biako wo akoma, honhom, adwen ne honam fa mu
nyinaa. Afei nso, s€ obi besi ne bo se onkasa mfa nnipakuw binom adwenkyere a efa
amanyesem mu nsem bi ho. Nkyem a gto so abien ye kommye dwumadi a etumi kofa

nsunsuanso de ba obi so anaa ade bi so. Kommye a epue wo nkitahodi mu no tumi de

nsunsuanso begyae nea oretwen asem bi ho anoyi anaa oretie asem no adwen mu ma ne
tebea a na owo mu no sesa. €to bere bi wo nnipa baanu ntam nkitahodi mu a, bere a
nkommodi bi reko so no, akasafo no mu biako tumi da kommye nneyee adi a etumi ka
biribi kyere kasafo biako no se asem anaa adwenkyere a ode ato gua no mfa ne ho. Bio,
etumi boa si ohaw bi a anka yede kasa dii dwuma saa bere no a anka ebeba ano. S¢ ebia
wo aware mu no, s€ abufu ba awarefo bi ntam a osyere no titiriw taa ye dinn de boa si
ntawantawa a ereko so ano, bre abufu no nso ano ase. Kommye nkyem a €to so abiesa
no kyere kommye su a eda adi, boa ma yehu tebea bi a obi wo mu anaa adwen a obi wo
wo asem bi anaa adesuade bi ho. S¢ ebia, wo sukuu mu adesua bere mu no, kyerekyereni
no tumi bisa osuani bi asem fa won adesuade woresua no ho ma osuani no ye dinn.
Osuani no nneyee a oda no adi no tumi kyere ne ntease mpempenso a owo fa adesuade
a ereko so saa bere no, na eda adi pefee s onnya nyaa ntease mapa wo adesuade no mu
nwieei. Honhom mu agyidifo nso ka s¢ ansa na obi betumi adu ne mpomponso honhom
fa mu no, ebedi kan ahia se saa nipa no de ne ho bewura kommye tebea no mu ansa.
Mfatoho bio nso ne bere a asenni bi reko so wo asennibea, na odanseni bi antumi ankasa,
ka n’ano to mu wo asem bi ho. Eyi nso tumi yi nsem pii adi de kyere otemmuafo no ma

no nya ntease fa asem a eda n’anim no ho.

Nkyem a eto so anan no a Jensen kyerem se yetumi de kyere agyinasi anaa atemmu wo
asem anaa nsusui bi ho. Saa kommye dwumadi yi tumi kyere se okasafo bi apene asem
bi so anaa nso s€ ompenee so, s€ asem bi ko ma obi anaa nso etia, efa nsem bi a ako so
dedaw ho. Se ebia, bere a nkitahodi bi reko so na yeabisa nkommodifo no mu biako bi
adwenkyere fa asem a eda pono so ho, na nea yeabisa no asem no ammue n’ano anka
hwee. Kwan bi so no, yebetumi akyere saa kommye a ada adi no mu se wagye asem,
nsusui anaa adwenkyere no ato mu. Eyi kyere se kommye nneyee a yeda no adi wo
nkitahodi bi mu no tumi di adanse se obi pene adwenkyere anaa nsusui bi so. Mfatoho

bi nso ne se yetumi nam kommye so de kyere gyinabea wo asem anaa nsem binom a
ereko so ho wo oyekyere kwan so. Saa nhweso bi sei taa da ne ho adi wo nnwumakuw
bi mu nnipa mu bere a won bo nnwo asem bi ho. Afei ofa a eto so nnum wo kommye
nkyekyem yi ho ne nea yetumi gyina so de dwennwen nsem a yede beyi nsem bi ano
wo nkitahodi bi mu. Jensen kyere ofa yi mu sg, €to bere bi wo nkitahodi mu a nea
orebekasa anaa orebeyi asem bi ano no di kan ye dinn, twen kakra ansa na ode nea owo
ka no ato gua, te se nea Bruneau (1973) nkyekyem a €to abien no kyere no. Saa mmere
kakra a odii ansa na orekasa no ye nea ode redwen anaa de resiesie anoyi anaa
adwenkyere de fa asem ko a woredi ho nkommo no. Nkyekyem ne nkyerekyerem
ahorow yi ne nea Jensen de puee mu wo ne nhwehwem dwuma no mu, na ne nkyekyem

nnyinaso no gyina kommye dwumadi ahorow a etumi di so wo nkitahodi mu.

2.3.3 Johannesen nkyekyem

Johannesen (1974) nso pensempensem nkitahodi mu kommye ahorow bi mu. Ne
nnyinaso a ode yee ne nkyekyem yi ne bere ko potee bi a nkitahodi bi reko so ne nea na
asi saa bere no, na kommye nneyee no nso pue mu. Jdaa nkyekyem ahorow anan adi a
enonom ne bere a kommye nneyege no da ne ho adi wo; a)senea eko so wo nipa
adwennwen mu ne n’asetena mu nkanko, b)daa nnipa ntam nkitahodi a botae wo mu,
c)wo amanyasem ne temanmufo asetena mu, d)wo apomuden mu nsem nso, kasakyere
mu ne won a wowo adwen mu yare ayarehwe mu. Johannesen maa nkyerekyerem faa
ne nkyem a €to so abien no ho, san nso boboo nkyergase ahorow binom a ewows mu
bere a kommye tumi di dwuma wo nnipa ntam daa nkitahodi mu. Dde nkyerease ahorow
soronko aduonu na etoo gua. Okyerem sg, s¢ kommye bi pue nkitahodi bi mu a,

n’asekyere no tumi kyere se;

1. Nea waye dinn no nhye da nni nimde anaa ntease mapa fa asem a yeredi ho
nkommo no ho.

2. Nea oda saa nneyee no adi no nhu hia a ehia anaase biribi nhye ne so se okasa.

3. Dredwennwen mmuae potee a ese fata se anoyi ma asem bi.

4. Eboa ma yetumi hu senea nipa bi dwen fa.

5. Obi mpe se ode n’ano beto asem bi a ne ka ye kanna mu esiane akyi asem nti.

6. Obi pene adwenkyere anaa nsusui bi so.

7. Nipa bi nnye adwenkyere anaa nsusui bi nto mu.

8. Nea waye dinn no nnye asem anaa biribi nni.

9. Ade bi ho nhia obi nti omfa n’adwen nko biribi a ereks so no so.

10. Obi nhye da nte nkyerem bi a ofoforo bi de ama mu yiye.

11. Dda kommye nneyee no adi no esiane ne ho a adwiri no nti, anaa n’adwen wo
biribi so anaa nso se biribi haw no.

12. Nipa no kyere ne ho anaa ommu ade.

13. Nipa no nam saa kwan no so retwe obi aso, ayi no afi nnipa mu nkitahodi mu.

14. N’asetena mu no oye obi a ompe kasa.

15. Nipa no ntumi nkyere ne nsem mu nanso owo ope no s anka sbekasa.

16. Nipa no mpe se obebue n’ano aka biribia a ebehaw ne yonko.

17. Nipa adwen nni baabi a owo no anaa oredwennwen biribi foforo a emfa nea
oreye no ho.

18. Dde saa nneyee kwan no rehye su bi te s¢ ankonam mu kena.

19. Nea waye dinn no rekyere se ne bo afu.

20. Oreda ahummobo ne tema a owo bi adi.

Eyinom ne nkyerease ahorow a Johannesen (1974, p.29) de too gua, a migye di s€ emu

dodow no a epue wo animdefo afoforo dwumadi a efa kommye ho pen.

25



University of Education,Winneba http://ir.uew.edu.gh

2.3.4 Berger nkyekyem

Se eba no kommye nkyerease ahorow a animdefo binom atu ho anamon, gnam ntease
ahorow a nnipa binom wo fa kommye ho a, Berger (2004) boa de eho nhwehwem ato
gua. Dde asukuufo na edii ne nhwehwem dwumadi no. Omaa adesuafo a won mfi a
woadi hye ase fi mfi du-nwotwe so de kosi aduonu-nkron so ankasa na ekyerew won
suahu fa kommye ho nsem. Dkyeree won mu biara s¢ wommo mmoden nkaakae na
wonkyerew da a okae a etwa to a wodaa kommye nneyee bi adi wo won nkitahodi bi a
€koo so. Berger kyee ne nhwehwem dwumadi no mu ahorow abien, na emu biako a edi
kan no hwee ade titiriw a ekofa kommye de ba. Nhwehwem no de betoo gua sg; a)bere
a woada suban bone bi adi, b)obre ne bere a biribi haw obi, c)nimde ho sinto efa
adesuade bi ho. Botae titiriw a na esi nhwehwem dwumadi a €to so abien nso ani so ne
se ebenya nsonsonoe a eda kommye a ehye da pue wo nkitahodi mu ne nea obi nhye da
nna no adi. £no mu no na Berger hyee no nso se nnipa a ode won dii ne nhwehwem
dwuma no antumi amfa kommye a enam obi nimde a onni fa ade bi anaa adesuade bi
anaa asentitiriw bi ho so ba no anka won mmuae ahorow a wode mmae no ho. Saa
nhwehwem no boa maa yetumi huu nsonsonoe pa ara a eda kommye nneyee a obi hye

da yi no adi ne nea onhye da (kommye a gye boapaye ne nea enye boapaye).

2.3.5 Kurzon nkyekyem

Kurzon (2007) nso de ne nhwehwem a oye de faa kommye a yehu wo nkitahodi mu
nkyerease nkyekyem ahorow too gua. Odii kan yee nhwehwem bi a na efa kommye a
epue wo nkitahodi mu na edi dwuma s¢ anoyi de ma asemmisa bi anaa asem bi ho wo
mmara fam (Kurzon, 1995, 1998). Mfatoho bi te s¢ ebia obi ho aka aguaa mu wo
apolisifo nsem, na €ho abehia s¢ nea ne ho aka mu no ye dinn. Dsan nso kyeree kwan
foforo bi nso a obi betumi afa so akyerekyere kommye a epue wo nkitahodi bi a €te saa

mu nso ase. Kurzon san nso boa ma yenyaa kommye a epuem wo yen daa asetena mu
nkitahodi mu, a eno ne nea yebehwe ho asem wo ofa yi mu. Ne nhwehwem dwumadi
mu no, wamma kommye nkyerease ahorow anhye da anhia no kese, mmom tebea
ahorow binom mu a eboa ma yetumi nya kommye a epue mu no nkyerease, s€ €ye nnipa

baanu ntam anaa nnipa dodow ntam.

Ansa na Kurzon de ne nkyekyem yi beba no, odii kan de n’ani too nneema ahorow
binom so. Nea edi kan, ohwee nnipa dodow a wowo ho bere a nkitahodi no reko so, s¢
ebia woye baanu a obiako ye kasafo na nea oka ho no nso aye dinn, na ebetumi nso aba
s€ nnipa afoforo binom nso ben beae a nkitahodi no reko so ho nanso wonka nkitahodi
a ereko so no ho. Nea €to so abien, ohwee asem potee a anka ese se okasafo no de yi
asem bi ano no nanso esiane ne kommye nti antumi anto gua. Jkyere s€ mpen pii no
eye a yentumi nkyere nsem ko potee a okasafo a waye dinn a anka yerehwe se obeyi
asemmisa bi ano pe s¢ ode to gua. Se ebia woabisa obi asem bi na wanka hwee. Nea &to
so abiesa, ohwee nsonsonoe a kommye a edi dwuma wo nkitahodi mu s¢ gye boapaye
anaa enye boapaye. Na saa nnyinaso yi ho nhweso pii no ara wowo Jensen (1973) ne
Johannesen (1974) mu. Nnyinaso a €to so anan no yenya fii Kurzon (1998) nhwehwem
a €koo so a otoo din “nkitahodi mu kommye”. Saa dwumadi no so na ode yee ne
mpensempensem wo Kurzon (2007) mu. Afei nea €to so nnum no nso ye s¢ hefa na
kommye a eyi ne ho adi no fi ba, s¢ ebia adekode a gka okasafo bi ma oda kommye
nneyee no adi no efi ono ankasa anaa gye ne pe na ode ye saa, anaase biribi, obi anaa
asetena mu nhyehyee bi na ehye kasafo no ma ye no dinn. Kwan bi so no, saa nnyinaso
yl tumi ne nnyinaso a €to so abiesa no wo twaka bi. Kurzon (2007) hwee nnyinaso

ahorow nnum yi a yeate ani kakra yi so na ode yee ne nkyekyem ahorow a edidi so yi;

2.3.5.1 Nkitahodi mu Kommyg

Kurzon nkyekyem a oye de faa kommye ho no mu biako a yede redi kan no ne nkitahodi
mu kommye. Yetaa hu saa nkyekyem yi wo bere a nkommotwetwe bi reko, na nsem bi
ho mpensempensem reko so na gye ano ne ano nkitahodi. €kyere se, nkitahodifo no de
nsem anaa kas ana edi won nkitaho no anaa wofa so de won adwenkyere bi to gua. Saa
nkitahodi mu kommye yi taa da ne ho adi nkanka ne bere a nkommotwetwe bi reko so
na yeabisa obi asem bi, na nea yeabisa no asem no aye dinn anaa wanka hwee amfa
asemmisa no ho (Kurzon, 1988). Kurzon (1998) kyerem s¢ saa kommye a okasafo no
daa no adi fa asem a yebisaa no ho no nso ye kwan ahorow no mu biako a yetumi fa so
de anoyi ma asemmisa bi. Bio nso, ofa yi tumi yi ne ho adi bere a nnipa binom ahyiam
retwetwe nkommo fa asem bi ho, na nnipakuw no mu binom asi won adwen pi se
wonkasa anaa wonkyere won adwen mfa nkommotwetwe a ereko so no ho bere a saa
nnipa yinom nim s¢ nkitahodi bi a gte saa reko so. Kurzon di adanse se saa nkitahodi bi
a ete saa no taa ko so wo nnipa baanu ntam nkommotwetwe mu, biako bisa asem bi na
obiako nso retie anaa oreyi asem no ano. Enti se ekoba se okasafo bi amfa kasa anyi
asemmisa bi ano na oye dinn a, eno nso kyere kwan ofa so de n’adwenkyere anaa ne
mmuae de reto gua. Na se nea anka ese s oyi asem bi ano no de kommye nneyee kyere
ne mmuae fa asem no ho a, etumi de nsunsuanso a emmoa ba nea obisaa asem no so,
ma ekowie se ontumi nte kommye nneyee a ayi ne ho adi no ase. Kurzon (1998) de
nhyehye soronko bi betoo gua a eboa ma tebea bi a te saa no wobetumi akyere ase.
Otoo din “model of silence” a eno na onam so de kyerekyere kommye a epue wo

nkitahodi mu

Afei se yede nnyinaso ahorow a Kurzon gyina so de yee ne nkyekyem yi kyerekyere
ofa yi mu a, nea yede redi kan ye s¢ saa kommye nneyee a okasafo no da no adi no aso

eye boapaye anaa enye boapaye? Kurzon gyina ne “model of silence” nhyehyee no so

kyerekyeree kommye bi a €ko so saa mu de too gua sg, se ekoba se kommye nneyee da
ne ho adi wo nnkitahodi bi mu na okasafo no ankasa na esii n’adwen pi wo ho a, na saa
kommye no ye boapaye kommye. Na s¢ ekoba nso s¢ kommye no amfi okasafo no pe
mu a na gkyere s¢ obi anaa biribi te s ehu na ehye no ma no baa saa, a eno nye boapayze,
te s€ nea €ko so wo omerta kuw no mu nnipa asetena mu no. Asetena mu nhyehyee nso
tumi hye nipa ma oye dinn wo asem bi ho, nkanka wo nkommotwetwe mu. Kurzon kyere
s€ etumi ba s kommye a eyi ne ho adi no mu nkyergase tumi kyere adwen, s¢ efi okasafo

ankasa pe mu anaa birirbi na ehye no.

Su biako nso Kurzon de dii dwuma wo ne nkyekyem yi mu ne se kommye a obi da no
adi bere a nkitahodi bi reko so no, aso n’adwen wo nkommb» no so anaa n’adwen nni
so? Na se yede kyerekyere ofa yi mu, se eye boapaye kommye anaa enye, yebetumi nso
aka se saa bere no okasafo no adwen nni nkommotwetwe a ereko so no so, nti ekyere se

enye boapaye.

2.3.5.2 Asentitiriw bi ho Kommye / Temateke Kommyeg

Nkyekyem no fa a €to so abien a Kurzon (2007) dii ho dwuma ne kommye nneyee a
yeda no adi fa asentitiriw bi ho anaa temateke. Saa ofa yi su ne ofa a yeadi kan ahwe no
de no wo twaka bi esiane s€ n’abien no nyinaa taa ko so bere a nkitahodi bi reko so wo
yen daa asetena mu. Nsonsonoe a eda won ntam ne sg, okasafo a yehu no wo nkitahodi
mu kommye mu no ka n’ano to mu a omma mmuae biara fa asem a ereko so no anaa
yeabisa no ho, nanso temateke mu no okasafo no kasa de nsem to gua nanso ne nsem a
ode to gua mfa nsentitiriw a anka nnipa no rehwe anim se obeka birirbi afa ho. Kurzon
ma mfatoho bi te s¢ bere a nkommotwetwe dwumadi bi reko so na yeabisa abeguafo no
mu biako a oye barima asem fa mmea ho, na saa kasafo no bo n’adwen po s¢ onka
biribiara mfa ho. Kurzon ka s¢ obetumi akyere n’adwen afa senea mmea te ho nanso

enkoye se obeka de afa ne suahu bi a wanya ho. Saa nso na Lakoff (1995) ne Young
(1998) kyere se na nka yenim s wo awontoatoaso mu no womma mmea akwannya no
mma won nkyere won adwen fa nsem ho kopem sg¢ afe 1960 yi mu ara na nsakrae bae
ma wotumi de won ho hyehye adwenkyere nkommotwetwe mu. Bere bio nso a yetaa hu
saa ofa yi ne bere a nkommotwetwe bi reko so wo nnipakuw bi ntam nkanka efa
amanyesem ho bere a adwenkyere anaa adwentoatoa bi a efa asetena mu nsem bi ho
reko so. Nti wo dwumadi bi ase na abeguafo ahyia kyere won adwen fa asentitiriw bi
ho, na ekoba s¢ yebisa omanyeni biako adwenkyere fa asem bi ho, na afei n’anoyi a ode

mae no anka biribiara amfa asenhia bi a na anka atiefo no repe ate ho.

Kurzon ka se okasafo no hye da pa ara na okwati asenhia no ho kasa. Na €no na ofre no
asentitiriw bi ho kommye anaa temateke kommye. Esiane se okasafo no aye dinn afa
asenhia bi ho. Asentitiriw a okasafo no kwatii no nso atiefo no nim mmom emu
nkyerekyerem na ebia ebeye din kakra. Se eba no sei a etumi kofa abammu nsunsuanso
de bre atiefo no efise asem a nka worehwe anim s¢ okasafo no bekasa ho no amma so.
Mpen pii no, Kurzon kyerem se ansa na omanyeni bi bekyere n’adwen anaa obeka biribi
no na efa botae a esi pono so no ho, nti s¢ wanka birbiara amfa asentitiriw foforo bi a
ebepue mu a, yebetumi aka s waye dinn wo saa asem no ho. Nsonsonoe wo s¢ okasafo
bi ankyere n’adwen amfa asem bi ho anaase wamma mmuae biara amfa asemmisa bi
ho, emfa ho se ne nyinaa ye kommye. Omanyeni no tumi ka se onni biribiara ka fa asem
a yeabisa no ho bere a ompe s€ obeyi asem bi ano, na eyi na &taa ko so wo nkaitahodi

mu kommye mu mpen pii.

Na eba no temateke kommye ho a okasafo mane fi asenhia anaa asentititriw no ho.
Huckin (2002) toa so kyere se¢ yetumi nya kommye a okyerewfo bi tumi nam so twe

n’atiefo no adwen de besi ne gyidi anaa n’adwenkyere bi so. Ibo mmoden yiyi nsenhia

binom fi nsem bi mu ma ohyehye no ne kwan so. Saa adwentwe kommye yi nso wohu

no s¢ eka temateke kommye nhweso ahororw no ho.

Afei yede su ahorow no toto ofa yi ho mu a, yebehu se temateke kommye no ye boapaye
kommye, esiane se okasafo no hye da na onkasa mfa asentitiriw no ho. Na s¢ eba no se
okasafo no adwen anaa n’ani da ne ho so anaa egnna ne ho so bere a nkitahodi no gu so
a, yebeka se na okasafo ani da ne ho so a onim nea ereko so no emfa ho se wanka hwee
amfa asenhia bi ho. Nkitahodi mu kommye mu de kasafo no kommye no nnyinaso
betumi aba se efi fere a enye boapaye nanso temateke kommye ho de kasafo no hye da
na onkasa mfa asemmisa bi ho esiane animguase nsunsuanso a ebetumi de aba no nti
(Berger, 2004). Migye di se nsonsonoe biara nhye da nni saa nkyerekyerem yi a efa

botae nti okasafo no ye dinn.

Se fere nti obi nkasa ne animguase a ebetumi aba nti okwati n’asenka bi no kosi faako,
efise animguase nsunsuanso no nti na ede fere bepue mu ma oye dinn no. Bio, se
kommye nneyee no efi kasafo ankasa anaa efi obi anaa biribi no, Kurzon ka se kasafo
no ankasa na nneyee no fi no a enye obi anaa biribi na ehye ne so. Su biako a ede
nsonsonoe beda temateke kommye ne afa ahorow a aka no mu ne mmere dodow a wode
bu anaa susu kommye no. Kurzon kyere se yentumi mfa mmere nsusu temateke
kommye no ho efise kasafo no nnyae kasa anaa onye dinn bere a ode n’asem to gua no,
mmom 9ko so kasa. Kommye a yereka ho asem wo temateke mu no nkyerease a ede to
gua no da nso fi nkae ahorow no ho. Eyi nti Kurzon (2007) nyaa abotare pensempensem

saa ofa yi mu senti a eka kommye ahorow no ho.

2.3.5.3 Akyerew/Akenkan mu kommyg

Yeahye no nso dedaw sg eba no nsentitiriw bi ho kommye anaa temateke kommye a na
yerekasa afa asentitiriw bi anaa asenhia potee bi ho, a eno okasafo no na efi ase, nanso
eba akyerew anaa akenkan mu kommye a na yerekasa afa astenam nkitahodi a yema
okasafo bi akenkansem potee bi wo bere anaa tebea bi mu ma no kenkan no kommye
kwan so. Akenkansem a kasafo no kenkan no dinn no mfi ono ankasa kenkanfo adwen
mu, mmom gye nea yeatintim dedaw. Mmere dodow a kenkanfo no di wo akenkansem
no ho no na gkyere mmere dodow a kommye nneyee no di. Eyi kyere se esiane se
kenkanfo no kenkan akenkansem no dinn nti, mmere biara a obedi wo akenkan no ho
na yede susu mmere dodow a kommye no di dwuma. Kurzon (2007) kyerem sg saa ofa
yi kommye no nnyinaso ye bere potee bi a akenkan no ko so a kommye nneyee no nso

pue mu.

Oma mfatoho ahorow fa mmeae ahorow binom a akenkan ko so te s¢ afi mu anaa
adwumakuw bi se¢ ebia beae a adesuafo taa tena kenkan nhoma anaa nhoma korabea.
Kurzon amfa afi mu akenkan anka ho asem esiane se¢ na cho nni mfasode ma ne
dwumadi potee yi na bio nso nkitahodi biara nhyeda nko so saa bere no. Dhwee nea ko
so wo beae a adesuafo kokenkan nhoma, €ye laibri, kyeree se saa beae no ye baabi a
kommye agye ho nyinaa afa na wode di dwuma kese pa ara. Akenkande binom a
akenkanfo kenkan wo ho bi ne gyeena anaa dawubo krataa anaa nhoma afoforo binom
a ewowo ho a ne nyinaa nso yetumi de yen ani hu emu nsem no, senea yehu no wo
temateke kommye mu no. Saa kommye a €ko so wo akenkanbea ho no nye nea Kurzon
gye di se etumi ka biribi de kyere anaa ehyeda de adwenpow bi gua, na me no ye adwen

nso esiane s¢ gye nhyehyee a wode di dwuma wo saa beae ho a eno ne fapem.

Kurzon san nso maa mfatoho bi te se sukuu mu, bere a suadan bi mu kyerekyerefo kyere

n’adesuafo s womfa akenkande bi nkenkan no dinn. Mihu nsonsonoe kakra wo

kommye a yehu wo laibri ne sukuu de no mu. Nhoma korabea de ye daa adeye a ko so,
nanso sukuu mu kommye no di dwuma mmere tiawa bi pg, se adesuafo no kenkan wie
pe a kasa tumi san nso yi ne adi. Beae bio nso a yetumi hu ofa yi dwuma ne asore
dwumadi mu bere a woahyia wo mpaebo mu. Jsom bere mu no wotumi kenkan anaa
ka mpaebo nsem a yede ama won anaa wonim dedaw no, te se nea €ko so wo Israelfo
som hyiadan mu a wotumi gyina won anan so wo mpaebo mu (fefilla) besebese won

ano.

Afei, se yeregyina su ahorow no so de akyerekyere ofa yi mu a, yebedi kan aka se
kommye a okenkanfo a owo ne fi rekenkan ne dawubo krataa no da no adi no ye
boapaye, ne titiriw po ne se nipa foforo bi nso san ka ne ho a. Dkenkanfo no ara na
ohyeda ye kommye senea obetumi ama n’adwen ako nea orekenkan no so. Afei eba no
beae a adesuafo kokenkan nhoma, €ye laibri, no nso a, eye beae ho nhyehyese a wode
dwuma wo ho no na ghye kenkanfo no ma oda kommye nneyee a epue mu bere a
orekenkan no, nanso Kurzon (2007) ka se kenkanfo no tebea a owo mu fi ono ankasa ne
pe mu na ode ye saa. Eyi na me ne Kurzon nko benkoro wo ho. Esiane beae ho tebea no
nti, akenkanfo a wowo ho nyinaa adwen nhe ho tebea no nti, akenkanfo a wowo ho
nyinaa adwen nhyeda nni won ho so saa esiane s wompe se obi behaw won wo won

nhoma akenkan no mu.

Na se eba no adesuadan wo sukuu mu nhweso no nso a, esiane se¢ adesuafo no
kyerekyerefo tumi a owo nti ema adesuafo no wo ohye bi ase bere a worekenkan won
nhoma no wo kommye kwan so, nti enye won pe na wode da kommye nneyee no. Na se
eba no saa nso a wompe se yebehaw won bere worekenkan. Asore fa mu nso, gye
asoremma no ara ankasa pe s€ wobghyia mu wo asoredan no mu, na wode ¢ho nhyehyee

no aye adwuma senea gse. Na sg¢ sofo panyin no hye asafo no s¢ wommo nhyira mpaebo

a gto du-nwotwe no a, wohye ase s wobo mpae no kommye kwan so besebese won ano.
Nti wohyeda na woye dinn saa bere no mu nanso se efi won anaa obi na ¢hye won no
de, Kurzon (2007) kyere se ebewo nnyinaso ahorow. Se¢ sofo panyin no na ohye asafo
no a, eno de na emfi kasafo no anaa asoremma no, nanso se¢ ekoba s¢ kommye no ye
won som no mu adeye a, na eno de asafo no ara nim s€ nea won adu no €se se woye dinn

wo won mpaebo mu saa donhwere no.

2.3.5.4 Tebea bi mu kommyeg
Dfa yi ne akenkan mu kommye a yeahwe no wo ade soronko bi a edi nsg, eno ne s¢

n’abien no nyinaa mu wo nkitahodi mu no nnipakuw na yehu se wode kommye di
dwumadi wo won mu. Nea gtew nkyem abien yi ntem ne s¢ akenkan mu kommye mu
no kasafo no kenkan akenkansem potee bi wo kommye kwan so nanso ofa yi de kasafo
no nkenkan akenkansem biara bere a oda kommye nneyee no adi. Afei nso, eba no
akenkan mu kommye a yetumi hu akenkansem bi nanso tebea bi mu kommye de yenhu
akenkansem biara te s¢ nea yehu no wo akenkan mu kommye mu no. Dfa yi mu no
mpen pii no gye a ankoreankore bi na oda saa kommye nneyee no adi, ne titiriw ne bere
a nipa ko no ka nnipadom bi ho anaa ofra kuw bi mu wo beae bi. Mmeae ahorow binom
te se nsore, nsennibea, sukuu ahorow mu, nhoma akenkanbea/laibri, ayaresabea,

ayilyebea, akono, nnaduafi mu ne ayaresabea a wohwe adwenmuyarefo (Bruneau,

1973:41).

Bere bi nso a yetumi hu kommye nneyee no bi ne afoofi nkae da bi te se yeresi frankaa
anaa asraafo nkaeda bi. Esiane s¢ akenkansem biara nni tebea yi mu kommye su mu nti,
Kurzon ka se eno bema mmeae ahorow a yeabobo so bi afi mu efise saa fa yi mu no
kasafo nkenkan akenkansem biara bere a waye dinn no. Migye di s ebeye mmeae bi te

se sukuu, nhoma akenkanbea ne nsore na Kurzon repe akyere.

34



University of Education,Winneba http://ir.uew.edu.gh

Nhweso bi a Kurzon de mae wo ofa yi ase bi ne s¢ nnipa bi gye bere anaa da bi de ye
dinn ma atitiriw binom a woanya won baabi ko, se ebia Armistce Day (UK) anaa
Veterans’ Day (US) wo Obubuo bosome da €to so du-biako (Gregory, 1994). Kurzon
kyere sg, nkaeda dwumadi bi te se nea yeaka yi reko so na kasafo bi wo dwumadi no
ase bi a, saa nipa no nso ye dinn no bi de boa botae no. Eyi nti saa nipa no kommye
nneyee no ye boapaye. Na mmom kwan bi so na kasafo no kopue dwumadi bi saa ase
a wansusu a, saa nipa kommye a oye no nye boapaye, esiane s¢ enye ne pe na ode puee
dwumadi no ase. S¢ saa nipa no ampene anye dinn na mmom okasa anaa oye dede nso
a ebeye se wamfa nnidi amma nea nnidi s€ no a gye suban bi a wonsoso so wo won

mpotam (Bruneau, 1973:42).

&ba no Quaker kuw no mu nnipa adeye nso a, eye won som no mu adeye s€ wobeye
dinn fi n’ahyease de kopue won som no awiei. Won sore mu no woye dinn ma won
adwen no tumi dwen nneema a ede mpegya ba, a Louis (1994) free saa nneyge no s¢
Osore mu kommye. Esiane s kommye no ye ekuw no mu nhyehyee nti, amammere no
na ehye kuw mma no ma woye dinn, na s¢ kuw ba bi ye foforo wo kuw no mu a ema
kommye a kuw ba no da no adi no nye boapaye, kopem se ono ankasa begye ato mu na
nna bi akyi a obegye nhini wo kuw no mu no, ono ankasa behu hia a ehia s¢ ohyeda ye
dinn. €no ansa na yebetumi agye ato mu se kommye no ye boapaye. Na esiane s€ wo
won kommye tebea no mu no wompe sg biribi anaa obi bedwan won aso mu nti, eyi nso

yebetumi aka se kasafo no adwen nni ne ho so saa bere don no mu.

2.4 Kommye dwumadi w) nkitahodi mu
Kommye nneyee a epue wo nkitahodi ahorow nyinaa mu no kura nkyerease, eyi ne ade

biako a ese s¢ yehye no nso. Na saa ntease ahorow yinom a kommye de ba no na enam

so boa ma kasafo bi tumi de n’adwenkyere a ope s¢ ode to gua no wie mudi. Ntease
ahorow a kommye de ba wo nkitahodi mu no nso bo kwan to ho ma yenya dwumadi
ahorow a yetumi de kommye di wo yen daadaa asetena mu nkitahodi mu. Basil a ofi
Caesarea ka senea Kyerewsem se sg, s€ kommye bi bedi mu anaa nso se ebewie papa a
na ne nnyinaso ne nipa ko a oda saa nneyee no adi ne tebea ko mu a saa nneyee no ko
so (Silva, 2005, p.387). Mmere bi a atwam no, na nnipa pii no ara wo adwen bi sg s¢
eba no kommye wo nkitahodi mu a ne dwuma pa ara etumi di ne se ebepue wo bere a
nkommotwetwe bi reko so na yeregye ahome anaase yerehome kasa bi so. Eyi nso tumi
kyere se yetumi de toto ahye wo kasa tenten bi mu. Binom nso po wo kommye ho
adwempow bi s¢ yehu kommye bere a yennya biribi nka wo nkommodi bi mu (Levinson,
1983), anaa bere santen a yente kasa anaa nso obi nka nsem biara wo nkitahodi bi mu

(Zuo, 2002, p.4, Tannen & Saville-Troike, 1985).

Adwenkyere yi nyinaa akyi no, Tatar (2005) gye apene ka se kommye ye nkitahodi mu
akwan ahorow no mu biako a obi tumi fa so yi nsem ano wo nkommodi mu. Akyinnye
biara nni ho se yekan kommye ka nkitahodi mu nhyehyee no ho, nanso s¢ eba no €ho
mfasode anaa ne dwumadi wo yen daa asetena mu amammere mu a, ekowie se
kokuroboti a yesan ho bo pow a enye yiye (Agyekum, 2002, p.34). Se yebete kommye
dwumadi ase yiye na yeahu ne dwumadi ahorow a etumi di nso a, na ebehia s¢ yedi kan
hu senea nnipakuw ahorow no mu biara si fa de di won dwuma, anaa senea wote ase fa

wo won asetena mu (Carbaugh, 2010).

Mfatoho bi te se senea kommye dwumadi te wo United State (US) mu no, nnipa dodow
no ara a wowd ho no nhyeda nnye kommye nneyee no ntom anaa ne dwumadi ho
nsunsuanso w9 fam koraa wo won asetena mu, na €ba no se¢ wode redi dwuma w2

nkitahodi mu nso a nkyerease a taa de ba ara ye se wode ye nsenkyerenne wo agyinasi

bi ho de kyere se wompene nsusui anaa adwenkyere bi so. Wotumi nso fa saa nneyee
kwan no so de gye bere dwennwen asem bi a eda pono so ho, senea ebeye a wobetumi
anya anoyi a es¢ fata ma asem anaa asemmisa bi ho na ankofa nsunsuanso bone biara
amma. Nti eyi di adanse se yetumi de nkitahodi mu kommye nneyee no boa si agyina

wo asem bi ho, san nso tumi de boa fa adwen wo asem bi anoyi anaa adwenkyere ho.

Esiane se United State (US) kurow mma ntaa mfa kommye nni won nkitahodi mu afra
mpen pii nti, wotaa de nsem anaa kasa dodow no ara na edi dwuma wo won nkitahodi
mu senea ebeye a nsunsuanso bone bi a wosusuw se kommye nneyee tumi de ba wo
nkommodi mu no nsi (Baltezarevic et al, 2022, p.58-73). Aman ahorow binom a wowo
mmeae bi te se Asia ne Scandinavia mu no bu kommye se fapem titiriw pa ara wo won
asetena mu nkitahodi mu. Scandinavia mu nnipakuw no mmu kommye se eye kommye
bi keke, mmom eye won asetena mu nneyee bi a €san nso boa twe won ben abode mu
nneema ho ma wotumi nya mu ntease mapa. Asia aman no mu bi te s€ Japanman no mu
nnipa tumi nam saa kwan no so ka won ho won ho bom a emu do yiye wo won
Buddhasom no mu (Broner-Bauer, 1998). Esiane s kommye di mu yiye ma Japanman
no mu nnipa asetena mu nti, mpen pii no s€ won ne obi foforo retwetwe nkommo na saa
nipa ko no ntaa nnye bere nhome wo nkommotwetwe no mu anaase onye dinn a,
wodwen fa saa nipa no ho se ne nsem no nni mu biara, na mpo ebia n’adwen afi nea
orekeka no so. Wosan nso nam kommye so de kyere nnidi a wowo ma ofoforo bi asem
bi a ode ato gua, na wosan ka koraa po nso s¢ asem biara a yebu no se edi mu no wonam
kommye kwan so na ede to gua (Shafik, 2011, p.451). Bere a yetumi nam kommye so
s€ anoyi ma asem bi no, yetumi nso de saa nneyee koro no ara nso kyere pene a obi

mpene nsusui anaa adwenkyere bi so.

Agyekum (2002) kyerem se kommye tumi boa de ntotoe ne pepeepeye ba Akanfo
asetena mu ne won ayonkofa a ededa won ntam, s¢ ebia dibere bi a obi kura, n’asede a
ese se oye ne mfi a nipa no adi. €ye nokware se¢ nipa bi dibere wo ne mpotam tumi ka
no ma enye nsem biara na obetumi ayi ano, nkanka ne s¢ eye begua mu adeye. Min
(2016) de yen bowura sukuu mu kyerekyere dwuma ahorow a adesuafo de kommye di
ne ho nsunsuanso binom. Dkyere se enye nwanwa na afei nso edi s¢ eba saa se yebehu
se kommye ate asi adesua dan bi mu bere a worekyere Borofo kasa ho adesua. Min
ankyere nea nti potee a ode saa asem yi too gua, nanso misusuw s¢ esiane se Borofo
adesuade no nye won kurom kasa, na ebia kasa no mu nhyehyee no ye won ade afoforo
nti, na ebehia s¢ woye aso wo kommye kwan so. Jtoa so ma mfatoho bi s¢ ebia
okyerekyereni abisa adesuafo adesua no ho asem anaa wama won kuw dwumadi bi no,
adesuafo no tumi ye dinn a ogye to mu se¢ saa nneyee no di adanse anaa gye
nsenkyerenne a ekyere se adesuafo no redwen dwuma a yede ama won no ape mmuae
a ese fata. Adesuafo kommye a woye bere a adesua bi reko so nso betumi ama nkyergase
afoforo bi nso. Etumi ba se nkyerekyerem a kyerekyereni no de ma fa adesuade no ho
no nnu adesuafo no ntease mu yiye, €no nti na ema woye dinn. Etumi nso ba s¢ suro a
ahye won mma s woyi won ho anim se wokoyi asemmisa bi ano na anko yiye a, aniwu
ne animguase a g§wd mu no nti wommue won ano nkasa mpo na nkantom saa

nsunsuanso no aba won so.

Jensen yee nhwehwem bi afe 1973 mu, na eno mu na ode kommye dwumadi a etumi ko
so wo nnipa ntam nkitahodi mu ahorow nnum betoo gua. Nhwehwem no mu no, edaa
adi se kommye tumi boa de nkabom ba adofo baanu a wote baabi nkitahodi mu ntam;
etumi boa de nsunsuanso pa ba obi a biribi hye ne so nya akomatoyam anaa nkuranhye;
enam saa kwan no so ma obi tumi de nsem bi sie anaa yi nsem bi adi anaa nso de fa

nsem bi ho adwen; yetumi nam saa nneyee no so de kyere yen gyinabea wo asem bi ho,

s€ yegye to mu anaa nso yempene so; yetumi nso nam so fi ase de yen adwen si dwumadi
bi so. Jensen (1973) nko ntumi nye dwuma a kommye tumi di nyinaa, mmom Sifianou
(1997) nso boa de kommye dwumadi no bi toa so. Sifianou da no adi s¢ beae a kasa
anaa dede nni no na kommye si n’anan mu (eyi1 ye kommye su titiriw biako a ekyere se
kommye abirabo ne dedeye), anaa wode home kasa so bere a nkommotwetwe bi reko
so. Jaworski (1997) gyina kommye dwumadi wo nkitahodi mu kye kommye mu ahorow
se yede home kasa so, ekyere se obi mpe se okasa anaa oka biribi, anaa ekyere se obi

anyi asem bi ano.

Sim (2007) ka se &to bere bi a nnipa tumi nam dedeye nneyee so de kyere tumi a wowo,
na wotumi de di dwuma se akode de pere pe ade bi a wope. Esiane se¢ kommye ye dedeye
abirabo nti s¢ obi antumi anye dede wo asem bi ho anaa tebea bi mu na oye dinn a,
ekyere se ehu anaa ayamhyehye ato saa nipa no so. Nti edi adanse sg eto bere bi wo
tebea binom nso mu a kommye tumi kyere mmerewye, ehu anaa ayamhyehye.
Wardhaugh (1985) bobo kommye dwumadi ahorow binom so. Dkyerem se yetumi nam
kommye nneyee no so so tebea bi ano senea ebeye a ennye nsem. €ba no gyidi nsensem
mu nso a asomfo no tumi nam kommye so ne won nyame nya nkitahodi; wotumi nam
kommye so nso de pere tumi; wonam so de dwennwen nsem bi ho; etumi nso see
nkitahodi bi a ereko so wo nnipa bi ntam, etumi de ayonkofa ba (Sifianou, 1997); etumi
nso ye nsenkyerenne a ekyere se ntease aba wo asem bi a ereko so ho wo bere a yeamfa
kasa anaa nsem biara ankyerem; eye akwannya a kasafo bi fa so de ne nsem bi to gua
ma atiefo te ase. Eyinom ne Wardhaugh kyefa a ode too gua fa dwumadi ahorow a

kommye tumi di wo nkitahodi mu.

2.4.1 Kommyg dwumadi wo mmeae ahorow bi

Ofa yi ase betoa so de dwumadi ahorow a yetumi de kommye di wo nkitahodi mu ho
mpensempensem ato gua. Eyi ye nhwehwem a “British Association for Counseling and
Psychotherapy” (BACP, 2016) de too gua faa kommye ho. Yebehwe amanebo no afa
ahorow binom te sg, osom anaa gyidi kwan so; ne dwumadi a edi wo nnwumakuw mu;
senea ete wo amammere ahorow nkitahodi mu; senea ste eba no kasa mu ahonidi mu;

senea ste wo yen asetena mu nkitahodi mu.

2.4.1.1 Dsom / Gyidi mu

Akyinnyegye biara nni ho s¢ eba no osom mu anaa gyidi ho nsemsem mu a kommye ye
nneyee biako a edi akoten wo asomfo no ne won nyame ntam pa ara yiye.nti senea yeadi
kan ahwe afa Quaker kuw no mu nnipa adeye ho no wo ofa 2.3.5 mu no, efa won
kommye a wode di dwuma wo won som mu, fi n’ahyease de kopem n’awiei. Saa
kommye a woda no adi wo won som dwumadi mu no kyere obu ne nnidi a asomfo no
wo de ma won nyame a wosom no. £€nye nsore nyinaa na won adeye te s Quaker kuw
no mu nnipa de, nsore binom te se¢ Pentecost asore no mu som dwumadi taa de dedeye
ne kasa dodow no ara na edi won dwuma mpen pii bere a woahyia mu. Szuchewycz
(1997) kamfo s¢ eba no kommye a agyidifo de dwennwen bere a woahyiam som won
nyame no a, eye ade biako a €ho hia yiye na eboa ma wonyin honhom mu. Na s¢ gkoba
s€ osom no mu no kasa betwam a, etumi sianka won nkitahodi a won ne won nyame

renya no.

Kommye tumi boa yiye ma nnipa binom wura tebea foforo mu bere a worenya adwen
mu nkitahodi, na esan nso ye¢ akade a eboa wo mpaebo bere mu. BACP (2016) ko so

kyere kommye ho dwumadi binom sg, eye akwannya a nnipa binom fa so de dwennwen

asem bi a obi de ato gua ho anaa de saa don no kenkan wo mpaebo nhyiam bere mu, na
ema akwannya ma nnipakuw bi tumi ye biako wo gyidi kwan so a eboa ma wotumi ne
won nyame nya nkitahodi. Bere a binom nam kommye so de adwenpow bi to gua no,
€san nso boa ma nsem bi ho nsusui ko so wo ti mu ansa na obi abue n’ano aka nea ope

s€ ode to gua.

&ba no abeefo gyidisom afa mu nso a, wotumi de kommye nneyee no ye nsenkyerenne
bi de kyere ahodwiri wo anwanwade bi a asi ho anaa de kyere aniso wo biribi a ako so
ho. €ye ahyede ma kuw mma a wowo kuw bi te se Amish ne Jesuit mu se bere biara
wode kommye bedi won som mu dwumadi afra. King (2013) kyere se Confucius som
no wo nsunsuanso kese pa ara wo Japanman no mu nnipa so, na asan nso aboa ahyehye
asetena bi a ama wohu kommye s¢ gye nneyee pa. BACP (2016) ka se nne yi ewom se
Confucius som no nnyina ne nan so te se ne kan no wo Japanman no mu de, nanso osom
no mu gyidi ne nhyehyee a efa kommye ho no da so ko so wo omanfo no asetena mu.
Se yehwe Buddha som no adeye mu nso a, wogye di yiye s won asomdwoe fapem pa
ara ne kommye, ne titiriw ne bere a wode won adwen asi biribi so dwennwen ho wo

kommye kwan so. Hindu som no mu nnipa nso nam saa kwan yi ara so tew won ho.

2.4.1.2 Nnwumakuw mu

Ofa yi ase no, BACP (2016) ma yete ase s¢ yetumi nso nam kommye nneyee so de ye
nhyehyee ma nkitahodi bi. Eyi boa ma bere a nkitahodi bi reko so no akasafo no tumi
de home kasa so ma kasafo foforo bi nso toa so de fi nea ohomee so no de sii. Jefferson
(2004) susuw se eba no America Atifi aman no mu nnipa no adeye mu a, s wohome
kasa so bere a nkommotwetwe no reko so na oma kommye no di mmere boro beye sima

biako ne fa a, eye nsenkyerenne a edi adanse se biribi abesee asem a woredi ho nkommo

saa don no mu nti afei wobetumi po de nkommo foforo bi aba ama woadi. Dendrinos ne
Pedro (1997) nsusui ne Jefferson de no bo abira, ka se kommye mmom sianka kasa mu
nhomeso sen s¢ eboa wo nkitahodi mu. Me ne Jefferson beye adwen se se nkommodi
reko so na kasa no mu nhomeso no di boro mmere dodow a okyerge no a, etumi ma

nkitahodi mu nkenyan ne ntease no to sin.

2.4.1.3 Nnipakuw ahorow nkitahodi mu

Se yereye nhwehwem afa kommye ho ape ne nkyeregase mapa ahu senea ne su te pa ara
a, es¢ s¢ yema yen adwen ko kwan a nnipakuw anaa mmusuakuw ahorow no de di
dwuma wo won asetena mu (King, 2013). Na s¢ yewura nnipakuw ahorow no mu biara
amammere mu nso a, eda adi se kommye nkyerease anaa ne dwumadi da nso wo emu
biara mu a ebi ye nsenkyerenne a ekyere obu na gsan nso tumi kyere apene wo asem bi
ho (Jandt, 2015). Eyi di adanse se nnipakuw bi asetena mu adeye anaa amammere na
eboa ma yetumi kyere kommye bi ase anaa nso s¢ yede hu senea kommye dwumadi si
fa te, na ne nkyerease wo beae bi no da nso fi foforo bi de ho. Eyi nti senea ebeye na
ntawantawa biara mma mmusuakuw bi ntam no, €ho behia s¢ yebuebue ntease ahorow

ne ne dwumadi a edi wo mmeae ahorow nyinaa so.

Yehwe aman ahorow binom a wowo Atoe fa mu bi te s England ne aman nkae no a, s¢
obi da kommye nneyee no adi wo nkitahodi mu a na gye nsenkyerenne a ekyere s saa
nipa ko no ahooden anaa tumi aba fam anaase wapa aba. Aman ahorow pii no a wowo
Atoe fa mu no taa de kasa di dwuma pii wo won nkitahodi ahorow nyinaa mu. Nanso
se eba no Apue fam aman no nso a wode kommye ne kasa nyinaa di afra wo won

nkitahodi mu, na kommye titiriw ye ade a edi mu ma won wo wo asetena mu.

Kommye tumi da su bi adi a ekyere nkabom te s€ asomdwoe ne nkabom adeye afoforo
bi nanso gsan nso tumi ye kwan a nnipa tumi fa so de kyere s won bo nnwo asem bi
anaa agyinasi bi a ereko so ho. BACP (2016) ka se kommye nneyee no tumi ye
akwannya bi a s obi mpe se n’anim begu ase wo nnipadom bi anim anaa ne ferefo anim
a, saa nipa no tumi da kommye nneyee adi. Hofstede (1997, p.126) kyere bere a obi
mpe s€ n’anim begu ase tebea no mu sg, €ye ayonkofa mapa a eda obi ne n’atenae mu
nnipa ntam, na saa ayonkofa no sommo ma saa nipa no ne n’abusua nyinaa. Nti senea
animha ne animguase nam no, saa ara nso na animduru ne anuonyam nam. S¢ obi anim
beye duru anaa enye no begyina kwan a yede kommye di dwuma fa ne ntease ahorow a
ede ba. Basso (1990) gye di s¢ ekoba se obi kopue mpotam bi mu s¢ onanani a, ebeye se
ommue n’ano nkasa ansa sen s¢ obekasa nnipa ho animanim no ara. Basso nhwehwem
dwumadi yi koo so wo Western Apachie nnipakuw no asetenam a wogye di se eye won
asetena mu nhyehyee se ense se wokasa ohoho biara a waba kurow no mu foforo. Yedi

kan ahye saa nsem yin so dedaw wo ofa 2.1 mu.

Jandt (2015) kyere se, eba no United State man no mu nnipa asetena mu a, wohu
kommye se nsenkyerenne bi a ekyere se obi were afi ne ho anaa n’ani nni ade bi a oreye
so anaase wato mmum. Nhwehwem ada no adi wo US man no mu sg bere biara omanfo
no wo ohye bi ase s¢ ese se¢ wode kasa anaa nsemfua mmom di nkitaho, esiane s wowo
obu kese de ma won a wotumi de kasa anaa nsemfua di nkitaho (Jandt, 2015). Eyi nti
saa nnipakuw yi gye di se wo nkitahodi mu no se wotaa ye dinn pii a na €ye adansedi a

ekyere se wusuro nipa anim kasa.

2.4.1.4 Kasa mu ahonidi mu

&fa kommye ho nsem a ekasa fa nipa din ho nsem anaa n’anuonyam ho wo ne mpotam
ho a, Brown ne Levinson (1987) susuw s¢ eye okwan biako a yetumi fa so de so anamon
biara a ebetumi de nipa dinsee anaa animguase aba ano. Nti s¢ ekoba se asem bi si na
nea €s¢ se okasa no ammue n’ano ye dinn a, éma saa animguase a anka gnam anoyi no
so de beba no ano si. Eyi kyere s¢ €to bere bi a ebehia s¢ yebeye dinn wo tebea bi mu
sen s¢ yebebue yen ano aka biribi a ede nsunsuanso bone beba akyiri. €to bere bi nso a
kommye tumi kyere obu ne nnidi mpempenso a obi wo. Me ne BACP (2016) ye
adwenko se enye mmere nyinaa na kommye tumi di dwuma kyere obu ne nnidi bere a
yekura yen mmudi mu se ebeye a dinsee anaa animguasede biara nto yen, na mmom
yetumi da kommye nneyee no adi de kyere fere. Mfatoho bi te se obi akye obi ade na
ogyefo no antumi ammue n’ano anna ase saa don no mu. Kommye a ogyefo no da no
adi no betumi akyere s¢ ofere ade nti na enye se€ obu ade ma no boro so. Kommye san
nso tumi ye adansedi a ekyere nyiyimu. Nti eyi twe adwen si so hia a ehia s¢ yebebo
yen ho mmoden ayeye nhwehwem ahorow no ara na aboa ma yeahu nkyerem ahorow a

kommye tumi de ba wo bere ne tebea ahorow mu.

2.4.1.5 Asetenam kasasua mu

Tannen (1985) kyee kommye ho nsunsuanso a etumi de ba akuw abien; nea ede
nsunsuanso pa ba ne nea ede nsunsuanso bone ba. €ba no nsunsuanso pa fa mu a na
orepe akyere s¢ tebea bi mu a obi nko ara te baabi refa adwen wo biribi a ope sg oye ho,
anaa obi te ho dinn dwennwen ne kommye a €ko so bere a adofo binom faako wo baabi,
na won mu biara nkasa. Eyinom ne mfatoho binom a Tennen de kyerekyeree
nsunsuanso pa a kommye tumi de ba a ne nyinaa mu no wonam kommye so ne ade bi a
worehwehwe anaa wope tumi nya nkitahodi a edi mu. €fa nsunsuanso bone ho no, mpen

pii no okyere se emfa akwahosan mma nipa afa mu. Mpen pii no kasa a yenam nsem so
no beye ahiade wo yen nkitahodi mu nti se ekoba s¢ yeamfa anni dwuma bere a gse¢ mu
a na ereko akoye se sinto bi aba wo nkitahodi no mu. Saa kwan yi so na ema binom
susuw se¢ kommye mfa nsunsuanso pa biara mma. Nkyerekyerem yi ne Jensen (1973)
nhwehwem a efa kommye dwumadi ahorow ho no di nse. Botae ankasa a na esi Tannen
ani so wo ne dwumadi no ho ye s¢ ebehwe senea nnipakuw ahorow si fa hu kommye
WO won asetena mu, susuw senea kommye nkyerekyerem ne ne nkyerease te wo tebea

bi mu.

Saville-Troike (1985) nso dii nhwehwem dwumadi faa kommye ho kyekyee mu afaasa;
kommye a yenya no wo nnwuma mu, s¢ ebia nsore dan mu anaa beae a adesuafo tumi
kosua ade/laibri, asoe so ne ade; kommye a yenya no esiane senea asetena mu nhyehyee
anaa amammere bi te, s€ ebia yetumi ka obi kasabo hye te s nea mpen pii awofo binom
mma won mma mmue won ano nkasa bere mpanyimfo ahyia redi nkommo; nea yenya
no wo ankoreankore adeye kwan so, na eno nso wo nkyekyem abien; kommye a ewo
nkitahodi mu a ene dibere anaa tebea bi wo twaka. Nkyem a €to so abien no ye kommye
a yenhu no nkitahodi mu se¢ ebia obi dwennwen biribi ho, na wo saa abien yi ase mpo
no Saville-Troike san nso kyekyee mu ahorow abigsa a enonom ne kommye a yefa so
de di nkommo s¢ ebia mpaebo mu, kommye a yedi si agyina s¢ ebia yepene anaa yegye
biribi to mu, ne kommye a yede kyere biribi. Jsan nso de adwenmusem kommye a
etumi kofa animguase ne aniwu to gua. Saville-Troike dwumadi nkyekyem yi da no adi

ma yehu kommye nkyekyem ahorow pii a yetumi nam ne dwumadi so nya.

Jaworski (1997) san nso hwee kommye a gye a ne ntease ehinta ho. Dkyerekyere s¢ gto
bere bi a kommye tumi kyere se yesi obi ho kwan wo kasa ho, anaa sg gye akyiwade se

obi bekasa bere potee bi mu anaa nso se ankorgankore bi nni tumi s¢ okasa. Dendrinos

& Pedro (1997) ne Lakoff (1995) kyere se ekoba se yede kommye redi dwuma wo
nkommotwetwe bi a ebetumi akyere s yeama obi tumi. Na se ekoba nso sg obi rekyere
n’adwen wo nkitahodi bi mu na obi betwitwa n’anan mu a na erepe akyere s€ nea
orekasa no nsem no nhia anaa €so nni mfaso biara. €to bere bi nso a obi tumi mua n’ano
wo asemmisa bi ho a €no nso kyere tumi na ekyere se asemmisa bi mfa kwan mu anaa
enni mu. S¢ obi ye dinn bere a wahu obi foforo a etumi kyere se onhuu ne so nipa anaa
onhyee ne nso a €no nso tumi kowie nnipa mu nyiyimu. Braithwaite (1990) ne won a
wowo gyidi bi s kommye tumi kyere mmerewye wo nkitahodi mu ye adwen, nanso
osan nso susuw s€ s€ obi nni saa ahooden no a saa nnipa no ye won a won ntaa nkasa.
&ba no kommye se¢ yede redi dwuma a, mmarima taa gyina eno so de kyere senea
nkitahodi bi nko so, nanso eba no mmea afa mu de a ehye won so ma wode ye
adwumaden esiane won kommye nti. Na s¢ mmea yi de kommye no ko so di dwuma a
ema won dibere s¢ asomfo no kye yiye anaa eka akyi a emma won akwannya mma

yentumi nte won nka anaa mfa won adwenkyere nto gua (Henley, 1977).

2.5 Tiori-Speech Act Theory

Tiori a nhwehwemfo no gyina so se¢ ahwehweniwa de yee nhwehwem yi
mpensempensem no ne Speech Act Theory (SAT). Senea nhwehwem yi bobere anaa ne
su te no, na anka tiori afoforo binom te s¢ “Theory of Politeness” a Brown ne Levinson
de bae afe 1978 mu ne “Spiral of silence” a Noelle-Neumann wo afe 1974 mu no betumi
aboa wo nhwehwem yi mpensempensem de, nanso “Speech Act Theory” (SAT) no ne
tiori a migye di se ebetumi aboa pa ara yiye ama dwumadi yi mpensempensem no awie

mudi.

SAT ye tiori bi a ehwe kasa a nipa ka s¢ anamontu sen s¢ yehu no se okwan bi a yefa so
de nsem to baguam de yen adwenkyere to gua. E€ye tiori a chwe se ebeboa
apensempensem dwuma a kasa a nipa ka no atumi adi mu. SAT tiori no baa abonten afe
1975 mu a nea ode tiori no bae ne John L. Austin a oye kasa ho adesua mu kunini wo
Britain. Afe a yeadi kan abo so dedaw no mu no Austin kyerew nhoma bi a ebegyee din
pa ara a otoo din se “How do things with words” a asekyere ne s¢ senea yede nsemfua
anaa nsem di dwuma, a saa nhoma yi mu na SAT yi dii kan daa ne ho adi wo mu. Eyi
akyi no, John Searle a na oye J. L. Austin suani mapa no nso besoo SAT no mu boa
pegyaa €ho nkyerekyerem no maa tiori no begyinaa yiye. Mabaquiao (2018) kyere s¢
SAT gyina a agyina nne yi nyinaa fi J. L. Austin ne John Searle mmodemmo a won
baanu no boe nti. Dkyerem se Austin na edii kan de tiori no bae, na esiane s€ na kwan
deda dwumadi no mu a ebetumi ama kwan ama animdefo binom akasa ho pii nti, Searle
a na saa bere no oye Austin suani no toaa so de nkyerekyerem kaa dwuma a Austin hyee
ase no ho maa tiori no begyinae. Adesua fa mu a saa tiori yi tumi di dwuma yiye wo mu
pa ara ne kasasua mu. Austin na edii kan de nsem no betoo gua s¢ €ye na s¢ nnipa kasa
a, enkyere se¢ ode adwempow nko ara na ereto gua na mmom gsan nso kyere anamontu
bi anaa ekyere anaa ghye se obi nye ade bi. Na animdefo binom a wone Austin ygg

adwen wo saa kwan no so nso doo mu asuko wo adesua no mu.

€ba no won a wonim kasasua ho nimde nkitahodi mu a, nsem a woka nyinaa kyere
anamontu anaa ekyere s¢ obi nye biribi. Adi kan ada adi dedaw se nkitahodi mu no yewo
nkyekyem anaa ne nhyehyee ahorow bi te s€ nsemfua, ahyensode ahorow, okasamu ne
nea ekeka ho a eboa ma nkitahodi bi di mu nanso SAT na esii so dua se nkitahodi mu
akwaa ahorow anaa ne nhyehyee a ema nkitahodi bi ko so yiye no ne nsemfua ne
ahyensode ahorow a yede di dwuma wo mu. SAT asem nyinaa ne s¢, kasa anaa nsem a

€ye a mpen pii yeka no wo nkyerease potee bi anaa ntease soronko bi ma nea okaa asem

no ne nea oretie asem no nso, sen asem ko no nkyerease ankasa a ede to gua senea ete
wo kasa ko no mu. Tiori yi toa so kyerekyere se eba no kasa anaa asenka a yewo no
ahorow abien, eyi gyina nsunsuanso a etaa asem anaa kasa no akyi anaa ede pue mu wo
nkitahodi mu. Saa ahorow yinom ne constative ne performative. Saa kasa anaa nsenka
ahorow yinom a yeabobo so yi no, Austin boo mmoden pensempensem mu wo ne nhoma
“How to do things with words” mu ma yehuu nsonsonoe a eda constative ne

performative ntam.

Ddii kan kyeree constative no mu se eye kasa a eboa kyerekyere anaa eda tebea bi adi,
s€ asem bi ye nokware anaase atoro. Nti adwen anaa nkyerease a ewo saa kasa no mu

da ne ho adi prekope. Nhweso bi a ode kyerekyere mu ne nea edi so yi;

Okyerekyereni no bisaa Olivia se €ye ono na wawia tofe no anaa. Olivia bua se
“mmmmmm”. €ha yi, Austin kyere se¢ Olivia nneyee anaa kasa a okae no kyere anoyi a
ode rema ne kyerekyereni no asemmisa a obisae no, s€ asem no ye yiw s€ ono na ofaa

tofe no anaase daabi, enye ono na ofae.

Austin toa so kyere performative nso mu se €ye kasa a enkyerekyere tebea biara mu,
senea yeahu wo konstatif mu no, na mmom gha yi kasa no mu nsem anaa kasamu no mu
fa baabi no wo ne nkyerease a eno ankasa de nam, nna atenka, suban ne adwen ahorow
a nea oreda nneyee no adi no nso wo mu no de ne nkyerease soronko nam, a eyi ne nea
eye nnyinaso wo ofa yi mu. Eyi nso kyere se, kasafo no nsem a ode to gua no kyere

anamontu bi anaa sde nsunsuanso bi ba wo asem no ka awiei. Nhweso bi ne nea edi so

vi;

Bane ne Sarah anantew akye beye mfe anan ni a woaye se wobeware. Da bi anwummere

bi, Bane ne Sarah boo anan koo adidibea bi a eye mpanyimfo anaa atitiriw de mu, na

Bane gyee abooden nsa a ewd ho saa bere no ma wonomee. Bane twe ben Sarah bisaa
no sg, “wobeware me?” Sarah de anigye yii n’ano sg, “Meye”. €ha yi saa anoyi “Meye”
a Sarah de mae no kyere n’atenka, adwen ne tebea a na owo mu wo saa bere no mu, na
saa nneyee anaa asem no nso wo nkyergase potee a ede to gua esiane bere ko a saa asem

no tod gua nti.

Nhweso foforo bi nso ne bere a awarefo bi gyina sofo panyin anim na orehyira aware
no so, na afei adu mmere s¢ oka awarefo no bo mu korakora no, eye a oka sg, “Afei meka
mo baanu yi bo mu se okunu ne oyere”. Adwen ne atenka a gtaa sofo no nsem no akyi

wo saa don no mu nkyerease a ede to gua da nso fi asem no ankasa ho.

Bio, adwuma mu panyin ahu s¢ nssmmone bi ako so na nea adwuma no ye ne de ka
kyere nea enam ne so de ohaw no bae no se, “Mayi wo adi!”. Abufu ne adwen a edi
asem a adwuma no mu panyin kae akyi no nko wo ne nkyerease a ede ne nsunsuanso

ba.

Nkyekyem yi akyi no, Austin san nso kyee kasa anaa nsem a yeka ho nsunsuanso mu

ahorow abigsa. Eyinom ne Locutionary, lllocutionary ne Perlocutionay.

Locutionary ye nneyee bi a ekyere se obi ka biribi anaa ode adwen bi to gua (Sbisa, et
al, 2011). Saa asem a obi de ato gua no wo ne nkyerease a ede ba na gsan nso de ntease
ba asem bi a yeaka mu. Nhweso bi te se, “Metoo aduan dii”. Yebetumi aka se asenka

nhweso yi ye locutionary nneyee esiane se eda adwen mu a ntease wo mu adi.

lllocutionary ye nneyee a ekyere se obi de asem bi reto gua anaase nneyee a etia
adwenkyere bi a yede ato gua (Sbisa, et al, 2011). Eye a na nsusui anaa ohye bi taa nsem

a okasafo no de reto gua no mu, nti mpen pii no saa kasa no wowo su ahorow binom

hyehye nsem no mu te se atenka, enne a yede ka asem no ne suban bi a gtaa asem ko no
akyi. Illocutionary ye nneyee bi a ekyere se obi reye biribi wo asem bi a ode ato gua mu
anaa n’asenka bi mu a ebetumi akyere se nnipa no rehye bo, orehye obi ama no aye
biribi, orebo obi koko, orebisa asem, oreda ase, anaa oreka asem bi, a egyina nnipakuw
bi kasa nhyehyee so (Sbisa et al, 2011). Nhweso bi te sg, “Manoa aduan no awie.”
Yebetumi akyerem sg, eye asenka bi na nipa no de reto gua keke, anaa okasafo no
rekyere s€ won a kom de won no betumi abedidi anaase ebetumi akyere botae afoforo

bi a epue wo nkitahodi mu.

Perloctionary ye nneyee bi a mpen pii no gkofa nsunsuanso ahorow de ba atiefo no so.
Nsunsuanso ahorow bi tumi ye adwennwen, adwen mu mfonitwa, ne atenka ahorow
(Sbisa, etal, 2011). Saa nsunsuanso a nneyee yi de bre atiefo no ne ofa yi nnyinaso kese.
Sbisa et al (2011) ka se perlocutionary nneyee no ye nneyee bi a gkyere se obi reye
biribi bere a oreka asem bi, na etumi kyere se ebia oretwe adwen asi biribi anaa asem bi
so, orema obi ani aba ne ho so wo ade bi ho, anaase orema obi aye biribi. Eyinom nyinaa
gyina adwenmusem anaa suban so a enam kasa anaa asenka so de ba. Nhweso bi te sg,
“Manoa aduan no awie.”, eyi ye asenka bi a ema atiefo no adwen ba won ho so, san nso

ma wotu anamon bi.

Speech Act Theory ye tiori biako a animdefo a woakwadare wo kasasua mu de aye
mpensempensem pii. Sundari (2014) kyerekyeree senea tiori no su te ne eho nsunsuanso
a ewo eba no kasasua mu a. Dde kyerekyere nsonsonoe a eda kasa nneyee ahorow wo
nnipakuw ahorow asetena mu, na ode kyerem se nkitahodi mapa beko so a na ebegyina
nkommodifo no ntease a wowo so na afei nso ahonnidi ne obu kwan a wofa so de di
won nkitaho no. Eyinom ne nkitahodi kwan mapa fapem a ebeboa ama adesuafo a

woresua kasa bi no atumi de adi dwuma senea gs€ na sfata.

Speech Act Theory ye adesuade a eboa de nkoso ba kasa mu, ne titiriw ne nkitahodi mu.
Etumi boa ma yetumi nya nkyerekyerem mapa wo nipa ne nipa ntam nkommodi mu, s¢
ebia abofra ne opanyin ntam, oyere ne okunu ntam ne ade, senea ebeye a enkofa
mentemehoase biara mma nkommodifo ntam. Afei nso, s¢ yetumi nya ntease wo kasa
anaa nneyee bi mu bere a yede adwempow bi to gua a, eno beboa ma ede nsunsuanso

pa abre nnipakuw bi so ne won asetena mu nso.

Asem no ne sg, s ekoba se kasa mu nneyee bi anaa kasa bi a okasafo bi de reto gua no
amma yiye a, ebeye den s¢ yebetumi de tiori yi apensempensem saa asem ko no mu
esiane adwempow no mu da a enna ho nti. Eyi betumi de ohaw aba okasafo bi asem
anaa adwenkyere bi a ode reto gua mu. Mpo ekoba s¢ obi ka asem bi na asem ko no wo
nkyerease a eboro biako a, tiori no ntumi mma nkyerekyerem preko mfa saa asem ko
no ho. €da nkyerease a eboro biako, na ne sei nso na ema Speech Act Theory no to sin

kakra.

Ne tofabo mu no, migye di yiye se Speech Act Theory na gye tiori a ese fata saa
nhwehwem dwumadi yi, na ebeboa wo kommye nneyee ahorow a epuepue wo mmeae

ahorow a me nsa kaa mmoanosem no mpeseEmpensem.

TI ABIESA
KWAN A MEFAA SO YE€E NHWEHWEM NO

3.0 Nnianim

Dfa a yeadu so yi wo nhwehwem dwumadi yi mu no beboa ama ygahu akwan ahorow
a nea oredi nhwehwem no ho dwuma no faa so nyaa ne nsemmoano anaa fa so boaa
nsem ano a ode yee ne mpensempensem wo ti a €to so anan no mu. Jfa yi beda no adi
okwan a nhwehwemfo no faa so daa ne nhwehwem nsem no adi, na asan nso akyere
senea nhwehwemfo faa so de ne nsem no mu nkyerekyerem no too gua fae. Dfa yi besan
nso ama yeahu nnipa dodow a nea oredi nhwehwem no ho dwuma de dii ano, kwan a
ofaa so de yiyii nnipa dodow no a onyaa mmoanosem anaa ne nsem no fii won nkyen,
na afei nso kwan a ofaa so nyaa ne nsem no fii nnipa dodow no nkyen nso nkyerem ato

gua. Beae a nhwehwem no koo so ne ho akwansre ho nsem nso beda adi.

3.1 Nhwehwem no su

Okwan a mefaa so yee anaa tuu saa nhwehwem dwumadi yi ho anamon ye nea yebo din
se kwalitetif anaa nea efa ade bi anaa biribi su ho nkyerekyerem. €ye okwan bi a yefa
so de nya nkyergkyerem a emu do yiye fa nipa anaa ade bi su ho, asem bi ho anaa nso
bere ne beae bi ho a emfa nkontabu ho se ebia nsem a yeatintim agu krataa so, nea yetie
ne nea yehwe, na aboa ma yeanya ntease mapa wo adwenkyere anaa adesuade bi ho, na
yenam akwan ahorow binom so te se ahwee, nkommotwetwe ne nkrataa so boa saa nsem
no ano. £ye nea efa nkyerekyerem a emu do ho na yede ano da no adi efa senea asem bi
su te fa, na enam nkommotwetwe, ahwee ne sohwe ahorow kwan so boaboa nsem ano
(Owu-Ewie, 2017: p.3). Eyi kyere s¢, saa nhwehwem no nnyinaso pa ara ne se emfa
mma anaa nkontabude nkyerekyere anaa nni dwuma wo ne nsemmoano
mpensempensem mu. Kwalitetif mpensempensem kwan yi boa ma yenya nkyerekyerem

52



University of Education,Winneba http://ir.uew.edu.gh

mapa a efa senti a asem bi te nea ete anaa ohaw bi reko so. Eyi nti enam akwan ahorow
binom te s¢ ohwe, nkommotwetwe ne akwan afoforo bi so boa ma yetumi nya ntease fa

nkyerease ahorow ne nsunsuanso a ewo kommye a epue wo yen daa nkitahodi mu.

Megyee apene wo saa kwan yi a yetumi fa so de ye mmoanosem anaa nsem
mpensempensem efise migye di se eno na ebetumi aboa ma mehu nkyerease ahorow a
kommye wo ne eho nsusnsuanso nso a ede ba wo ankoreankore asetena mu. S¢ adesua

yi botae no bewie mudi a, ebehia se yefa saa kwan yi so de pe nkyerekyerem mapa.

3.2 Beae a nhwehwem no ko so

Mmoanosem anaa nsem a nea oreye nhhwehwem no nya de yee ne nhwehwem no fi
mmeae ahorow a nkitahodi taa ko so mpen pii no ara a kommye di ne dwuma nso wo
ho. Mmeae ahorow yinom ne asore, sukuu, asennibea ne ahemfi. Mmeae yinom akyi
no, mesan nso koo nnipa ankoreankore bi nkyen wo afiafi mu ne won kotwetwee
nkommo faa won suahu bi a woanya fa kommye ho wo abrabo mu. Eyinom nyinaa ye
mmeae bi a ewowd Nkawkaw kurow no mu, Kwahu-West Mansin no mu. Nkawkaw

ye Kwahu-West mansin no ahenkurow a ewo Apue Mantam mu wo oman Ghana mu.

Nhwehwem akyerem se Nkawkaw ye kurow a ehye Kwahu mmepo no ase nti s wope
se woforo mmepo no kohu nkurow nkae ahorow binom te s Obo, Mpraeso, Abetifi ne
nkae binom a gye se wudi kan fa Nkawkaw kurow no mu ansa. Beae a Nkawkaw kurow
no da no ye beae a egyina efi Nkran de besen ko Kumase, anaa efi Koforidua de ko
Konongo kurow no so mfimfini. €ye kurow bi a emu nnipa fa kese no ara ye Akanfo a

cka Kwa kasa ahorow no ho wo Abibrem Atoe fa mu.

€ba no asore no a, misii agyina wo The Church of Pentecost so efise gye asore bi a eka
nsore ahorow a ewo Nkawkaw kurow no mu ho na akye yiye na agye din, na wowo dom
nso. Eye nsore dodow no mu biako a wotaa de kommye di afra pa ara wo won som no
mu adeye mu, na eyinom ne nnyinaso ahorow nti a misii agyinae s€ mefa saa asore no.
Adoagyiri Central ye asore Pentecost no nkorabata ahorow no mu kese a ewo Nkawkaw
kurow no mu a gben kurow no mu gua ahorow no mu biako a wofre no Agbogbloshi
wo Adoagyiri borono no mu. Esiane s¢ gye asore no mu nkorabata ahorow no mu kese
nti €ho na sofo panyin no taa som mpen dodow no ara, na eno nso nti asore mma dodow

no ara som wo ho.

Sukuu a mekopee nsem wo ho ne Nkawkaw Senior High School (KAWSEC) a eka aban
sukuu Fodoa Senior High School (FOSEC) ho wo Kwahu-West Mansin no mu. €ba no
sukuu abien yi ntam a, KAWSEC ne nea akye yiye wo mansin no mu a wosii sukuu no
wo afe 1969 mu, na osan nso wo borono a wofre no Apesika a ewo Nkawkaw kurow no
mu. E£ye sukuu a efa adesuafo a woye mmea ne mmarima nyinaa, na won dodow no wo

SOT0 yiye.

Afei nso, mede mansin mu ho asennibea biako a ewo Nkawkaw kurow no mu nso kaa
ho kohwehwee kommye ho nsem a epue mu wo won asennibere mu. €ye mansin
asennibea a chwe siesie ntawantawa a gpue wo omanfo a wowo kurow no mu. Ewo

boronoo a wafre no Accra town wo Nkawkaw kurow no mu.

Mesan nso boo anan koo mpanyin anim wo ahemfi kopee nsem faa kommye a gye a epue
mu wo bere a woatena ase redi omanfo nsem bi no. Ahemfi nso ye mmeae dodow no
mu biako a minyaa me mmoanosem no bi wo ho. Nkawkaw kurow no ahemfi ne ne
seso biako pe a ewo kurow no mu, na ewo borono a wofre ho Adoagyiri bere a woyi fii

beae a na ewo dedaw no.

Mmeae ahorow yinom akyi no, mesan nso ne nnipa binom nso nyaa nkommotwetwe,
bisaa won suahunu ahorow a woanya wo abrabo mu efa kommye ho. Mekokoo saa nnipa

yi afi mu na me ne won konyaa saa nkitahodi no.

3.3 Nhwehwem no nnipa dodow

Nnipa dodow potee a nea oreye nhwehwem afa adesuade yi ho de yee nhwehwem no
nyinaa ano si du a won nyinaa wo Nkawkaw kurow no mu nanso wowowo borono
ahorow soronko mu. Nnipa du a minyaa mmoanosem no fii won ho no, emu baanum ye
mmea na baanum a aka nso ye mmarima. Mpanyimfo a won ani afi kakra a wowo mu
no dodow ye baanum, won a won mfe wo beye efi aduasa de kopem aduanan-nan nso
dodow ye baasa, na dodow a woye mmabun nso ye baanu. Meyee saa nyiyi mu no esiane
s€ na misusuw s¢ ebedi mu se minya mmea ne mmarima a won dodow no ye pe a €no
beboa ama pepeepeye aba wo nsusui ne adwenkyere a menya no mu. Nnipa dodow yi
mfe a wowo no beye efi dunwotwe kosi aduosia. €ba no nnipa dodow potee a wowd
mmeae ahorow a minyaa nsemmoano no fii a yeabobo so dedaw no ho a, emu baanu fi
asore ho a biako ye asore no mu panyin na biako nso ye asore ba. Nnipa baawotwe nkae
no nkyekyem na edidi so yi; baasa fi sukuu no mu (kyerekyereni biako na adesuafo
baanu, obea biako ne obarima biako), biako fi ahemfi (eye ahemfi ho akyeame hene),
biako nso fi asennibea ho nna baasa nso ye nnipa binom a wowo mmoronoo ahorow
binom so a ewo Nkawkaw kurow no mu. Saa nnipa baasa a minyaa won wo mmorono
ahorow yinom mu biako ye babun a owo mfe du-nkron, biako ye nea owo mfe aduanan-
abien ne nea ne mfe nso ye fi aduonum reko. Eyi ne nnipa dodow a mede won dii

nhwehwem dwumadi no te, afei nso pono a €toa so yi boa twa mfoni no de kyere:

Pono 3.3.1 Nnipa dodow a nhwehwem no de won dii dwuma fii mmeae ahorow no.

Asdre Sukuu Ahemfi | Aban Akoreankore | Total
asennibea | binom
Barima 1 2 1 1 5
Obea 1 1 1 2 5
Pono 3.3.2 Nnipa dodow no mfe.
45 - Above 44 - 30 29-18 Total
Barima 2 2 1 5
Obea 3 1 1 5

Pono 3.3.1 no boa twa mfoni fa nnipa dodow a nhwehwem no de yee adwuma no, nna

pono 3.3.2 nso twa mfoni kyere nnipa dodow no mfe a wowo.

3.4 Senea meyee nyiyim no

Nnipa dodow a mede won dii dwuma wo nhwehwem dwumadi yi mu ano si du, senea
yedi kan ahye no nso dedaw no, nanso se eba no kwan a mefaa so nyaa saa nnipakuw
yi de dii dwuma no a, mehyee da na miyiyii saa nnipa no. Saa nnipa yi nyinaa y€ nnipa
a wotete Nkawkaw kurow no mu na woatena ho akye na migye di s wosan nso nim
kasa no mu yiye. Miyiyii won titiriw esiane s&€ na mewo awerehyem se metumi anya
nsem a ebeboa me wo me nhwehwem dwumadi no mu. Nkyerekyerem ne nsem bi a
ebetumi aboa ma nhwehwem yi mu nsemmisa a €se s€ metumi yi ano, matumi adu saa
botae no ho. Eyi nti nyiyim no mu no, miyii asore mma baanu fii asore ho a won mu
biako ye asore no mu mpanyimfo no mu biako a migye di yiye s€ onim asore no mu
nhyehyee ahorow yiye. Eyi nti s ekoba se mibisa no nkyerekyerem bi fa won som no
mu adeye a, metumi anya mmuae a efata asan nso anya no yiye esiane ne dibere ne ne
suahu anaa ne dwumadi sg asore no panyin nti. Asore ba no nso a miyii no ye nea wasom

akye yiye wo asafo no mu, na obetumi aboa wo nea nhwehwem no rehwehwe no ho.

Mehyee da yii nnipa baanu nso fii KAWSEC sukuu a mekopee mmoanosem wo ho no
mu nso. Won mu biako ye kyerekyereni a na orekyere adesuafo no ade bere a na mewo
adesua dan no mu rehwe nea ereko so no. Nipa a oto so abien no ye sukuuni a na ono
nso wo saa adesua dan ko no ara mu bere a na adekyere reko so. Minyaa Nkawkaw
kurow no mu ahemfi mpanyimfo no mu biako a onim amammere ne ahemfi ho adeye
mu, ne titiriw ne bere a nana atena ase no a na ono ne akyeame hene. Asennibea ho nso
me nsa kaa beae ho adwumayefo no bi a na mewo ahotoso se¢ obetumi aboa adom me
nsemmoano a ebehia wo nhwehwem no mu. Na saa odwumayeni yi di dwuma se obi a
okyerekyere anaa odi akagyinam ma otemmuani no ne kwaaduboni no anaa nea yeabo
no kwaadu no. Na afei ne korakora no, Nkawkaw kurow no mu nnipa baasa bi nso a
miyii won nanso wonka nnipakuw a miyii won fii mmeae ahorow nnan no mu. Saa
nnipa no mu no, meboapa yii nea oye babun a ne mfe no ye du-nkron, biako nso a owo
mfe beye aduanan-num, na nea n’ani afi kakra a obewo mfe beye aduonum de reko. Na
mewo gyidi se nnipakuw a mehyeeda yiyii won no betumi ama me nsem a ebehia na

aboa ma nhwehwem no atumi anya ne nsemmisa ahorow a esi n’ani so no anoyi.

Mehyehyee nnipakuw yinom bo se memma won din mpue wo baabira s won na woboaa

me nsemmoano a minyae no ho.

3.5 Akwan a mefa nyaa mmoanosem no

Nnipakuw no nya akyi no, mefaa akwan ahorow binom so a migye di yiye se eba no
nhwehwem a ne su te se nea mereye yi a ebetumi aboa ama me nsa aka nsem a ebetumi
amee nea nhwehwem no nsemmisa rehwehwe. Mefaa akwan ahorow abien so a enonom

ne ahwee ne nkommbotwetwe.

3.5.1 Ahwee

Ahwee ye akwan ahorow no mu biako anaa nhwehwem adwinnade a etumi boa ma
yetumi nya ntease fa senea ade bi, tebea bi, dwumadi bi, asem bi anaa nnipakuw bi su
te fa bere a yennya ano ne ano nkitahodi biara. Mefaa saa kwan yi so kohwee senea
adekyere ne adesua ko so wo adesuadan no mu. Metenaa dwumadi no mu kopem se
wode biribiara baa n’awiei. Me ti yee yiye wo ahemfi fa mu esiane s¢ na asenni bi wo
ho saa bere no nti mesan nso koo ahemfi ho bere a na asetena bi reko so. Panyin a miyii
no kaa me dwumadi yi ho no boa maa me beae bi tenae, ma me hwee senea asetena ne
asenni no mu nsem no koe. Eyi nso metenaa mu kyee de nanso mamma won anwie won
asetena no anaa asenni no nyinaa esiane s€ na mmere nni m’afa, nna afei nso won nsem

a na worebesiesie saa da no dooso nti.

Asore ho nso, mekohwee senea osom no mu dwumadi no te, efi osom no ahyease de
kopem bere a wode biribiara baa n’awie. Memaa da no sii da Kwasida esiane s€ €no ne
won nhyiam da kese no mu biako a nnipa dodow no ara behyiam, na woye won amanne
ahorow no nyinaa bi. Asennibea de no nso minyaa akwannya no kotenaa won asenni no
mu biako, kohwee senea dwumadi no ko bere a asenni bi reko so. Mmeae yi nyinaa a
mekoe no, midii kan yii me ho kyeree, kyeree nnipakuw no me botae nti a wohu me wo

won nhyiae no mu saa don no mu senea ebebye a asomdwoe beye adwuma.

3.5.2 Nkommotwetwe/nkommodi

Nkommotwetwe ye nhwehwem adwinnade ahorow no biako a yetumi hye da fa so ne
afoforo nya ano ne ano nkommodi fa asenhia anaa asentitiriw bi ho, de pe mmoanosem
anaa mmuae ama nhwehwem nsemmisa bi. Mefaa unstructured kwan a ekyere se

nkommotwetwe no annyina nsemmisa potee bi a yeatintim agu krataa biara so.

Ahwee no akyi wo mmeae ahorow yi mu no, megyee bere ne nnipa a mehyee da yiyii
won wo asore, aban asennibea, ahemfi ne sukuu mmeae ahorow no twetwee nkommpo
faa kommye nneyee ahorow a mehyee no nso bere a na dwumadi ahorow no reko so no.
Mepee nkyerekyerem faa kommye ahorow a mehyee no nso no wo mmeae ahorow no
nyinaa fii nnipa a miyiyii won no ho, na mekyee nkyerekyerem a minyae no nyinaa guu

fon so bere a na nkommotwetwe no reko so no.

3.6 Mmoanosem no mpensenpensem kwan

Mmoanosem anaa nsem no nya akyi no, metoaa so de ho mpensempensem nso too gua.
Mehyehyee nsem no guu akuw ahorow mu wo nsentitiriw kwan so, na afei mehyehyee
mmoanosem no wo nsentitiriw akuw ahorow no mu biara ase senea emu biara se. Mesan

nso medaa nsem no adi kyerekyeree mu wo akyerew anaa akyerewtoam kwan so.

3.7 Mmoanosem no nya ho kwan

Kwan a mefaa so nyaa me nsem no fii nnipakuw a miyii won de won dii me nhwehwem
dwumadi no ne se¢, midii kan hwee senea dwumadi ahorow no kokoo so wo titiriw
mmeae ahorow a meyiyii s€ meko ho akope nsem no. Mehwee senea kommye nneyee
no da ne ho adi wo won nnwumadi no mu no, metoaa so gyee bere pee nkyerekyerem
faa kommye ahorow a mehyehyee no nso bere a na dwumadi no reko so nyinaa ho guu
fon so. €ba no nnipa baasa no a wone me kyee won suahu fa kommye ho no de bere soe
s€ mene won betwetwe nkommo no, memaa won nyaa won ho ntease se mekye won

nsem no agu fon, ma wogye too mu ansa na yegtoaa so.

3.8 Akwansreg
Ansa na minyaa akwannya no koo aban asennibea, sukuu (KAWSEC), asore (The
Church of Pentecost), ahemfi ne ankoregankore binom ho kogyee mmoanosem no, midii

kan sree won ho €ho kwan ansa na merenya kwan agye mmoanosem no.

&ba no mmeae ahorow anan (sukuu, asennibea, ahemfi ne asore) no a, medii kan koo
asoe ahorow yi ho de m’adesrede too mmeae ho mpanyimfo a woda mmeae ahorow no
ano anim mmaako mmaako, s merepe mmoanosem afa nhwehwem dwumadi a meredi
ho, ma wopenee so se menkyerew krataa mfa mmra s¢ adansedi. Mede akwansre krataa
no komaa sukuu, ahemfi, aban asennibea ne asore ho mpanyimfo no akyiri no,
mpanyimfo yi a mikosii won so no mu biara maa me da potee a metumi aba abepe

mmoanosem a merehwehwe no.

Nnipa baasa a miyii won kopee won nkyen suahu fa kommye ho no nso, medii kan koo
won nkyen ankoreankore de m’adesrede a efa nhwehwem dwumadi no ho too won anim.
Wopenee so hyee me da a mensan mmra mma me ne won menni nhwehwem no ho

nkommo.

3.9 Tofabs

Dfa yi boa ma yehuu kwan a nhwehwem dwumadi no si fa koo so. Edii kan hwee senea
nhwehwem no su te, se enye nea yede nkontabu ne pono ahorow di dwuma wo ne
mpensempensem, mmom kwalitetif kwan so kyerekyere nsem no mu. €san nso ma
yehuu beae a nhwehwemfo no nyaa ne mmoanosem no fii de dii ne dwuma no, na
ekyeree nnipa dodow a minyaa nsem no fii won nkyen. Senea nhwehwemfo yiyii nnipa

dodow ne akwan a ofaa so nyaa ne nssmmoano no nso daa adi. Mmoanosem a mede dii

dwuma no ho akwansre nso too gua, na afei nhwehwem no dwumadi kwan a efaa so de
nsem no mpensempensem too gua nso baa mu. Na afei nsemmoano nya ho kwan a efaa

so ne mmeae ahorow a nhwehwem no koo so no nso daa adi wo ofa a oto abigsa yi mu.

TI ANAN
NHWEHWEM NO MPENSEMPENSEM
4.0 Nnianim
Yeadi kan ahu, ahye no nso dedaw akwan a nhwehwemfo no faa so nyaa ne
mmoanosem de dii dwuma wo nhwehwem dwumadi yi mu. Dfa yi a yeadu so yi beboa
ahwe ama nsemmoano a me nsa kae no ho mpensempensem ato gua. Ofa yi

mpensempensem no begyina nhwehwem yi nsemmisa ahorow no so.

4.1 Nhwehwem asemmisa 1: Mmeae ben na kommye nneyee da adi wo Akanfo
asetena mu?

Nhwehwem asemmisa a edi kan yi beboa ma yeahu mmeae ahorow binom wo Akanfo

asetena mu a yetaa hu kommye nneyee no ne senea gye a eda adi bere a nkitahodi bi

reko so. Mmeae ahorow no mu bi wo Akanfo asetena mu a mehyse kommye nneyee no

nso, a enonom ne nea edidi so yi:

4.1.1 Asore mu

Akanfo asetena mu no, won adeye ahorow no mu biako a wontotow no ase koraa ne
won nyamesom. £ye won abrabo mu nneyee titiriw bi a woda no adi bereano bereano
wo won ahyemfiri mu. Wokohyia mu wo won hyiadan mu ne won Nyankopon nya
nkitahodi; wode won aseda afore rema no no, na wosan nso resre ne nkyen nhyira ne

bammo.

Menam ahwee so hyee kommye ahorow nso bere a mekoo The Church of Pentecost

asore no hyiadan mu ho. Mibisaa asore ho mpanyimfo no mu biako a wasom wo asore

ho akyere se mmere ahorow ben mu na mpen pii s€ wohyiam se worebgsom a kommye
nneyee puepue. Asore panyin no ka se, mpen pii no The Church of Pentecost asore no
som mu no woakyekyem dwumadi anaa adeye mu afaafa; wowo odima mpaebo kuw bi
a wodi kan hyia bo mpae ma asore no ansa na 9som no ankasa ahye ase. Eyi akyi no,
asore mma no nyinaa bo mu fi osom no ankasa ase wo nnwonto ne mpaebo kwan so da
Nyankopon ase. Afei otoa so ka se, wode ayeyi nnwom toa so na eno akyi nso wode
osoresom atoa so. Afei nso mpen dodow no ara eye a woma asore no annwontofo no
akwannya ma wode nnwom biako betwa mu, siesie kwan mu ansa na nyame asem nso
aba. Nyamesem no akyi no, panyin no kyere s€¢ wogyina asem a nea ode Nyame asem
no bae no so bo mpae, na eno akyi nso asore no kyerewkyerewfo no de nkaebo atoa so
ansa na ne korakora no woama asore no mu mpanyimfo no mu biako abo mpae de osom
no nyinaa aba n’awiei. Mmeae ahorow yi mu no, asore panyin no ka se gye a bere a
osom dwumadi no reko so no, wotumi da kommye nneyee no adi a eno nso boa ma won

som no du ne botae ho anaa ne mpomponso senea Jensen (1973) daa no adi no.

Nsem a asore panyin yi kae no da no adi nkyekyem ahorow a epuem bere a osom reko
so. Eyi akyi no, mehwee, hyehyee kommye nneyse ahorow binom a epuepuei wo osom

afa ahorow no nso bere a na ssom no reko so.

Odima mpaebo kuw no mpaebo mu no, woboo mpae de saa da no som no mu dwumadi
hyee Nyankopon nsa. Saa kuw no gu so bo mpae no, nea odi mpaebo no anim no hye

mpaebo kuw no ka se:

“Obiara nye komm mma ha nye dinn, na afei momma yentwen Awurade anim sima bi”.
Nnipakuw no ye komm, na eyi akyi no, kandini no san nso ma wotoa mpaebo no so bio

sima kakra ansa na woade ofa no ba n’awiei.

Afei wohye osom no ankasa ase ma kandini foforo bedii asafo tuw no anim ma wobo
mpae bio de hye osom no ase. Bere a wode saa ofa yi reba n’awiei no, woto nwom na

nwonto no akyi no, asore panyin a saa bere no odi dwumadi no anim no ka sg:

“Aha nye komm, na afei obiara mmo mpae mfa n’akoma so ahiade nto Onyankopon

anim wo kommye kwan so”.

Kommye nneyee a epuem ho no di sima kakra, a eno akyi asore panyin no san ka se:

“Afei obiara mfa n’adwen ne n’akoma nni mpaebo yi akyi’.

Asafo no ko so gyinae wo kommye mu saa bere no mu ara kosi s€ mpaebo no ba awiei.

Efi bere a asafo no nyinaa gye Amen wo mpaebo no akyi no, na osore bere no na adu
s0. Saa bere yi nyinaa a na woretwen ofa a gtoa so no mu dwumadi no, mehyge no nso
se¢ na kommye nneyee no da so gyina mu. Jsore bere no ahygase mu no, panyin a odi
saa ofa no anim no di kan kasa kyere anaa kaakae asafo no sg, ofa yi nye bere a wode
bisa biribi na mmom wode sore Onyankopon na woyi no aye. Saa bere a kasakyere anaa
nkuranhye yi reto gua nyinaa no na asore mma no nyinaa aye dinn retie nea panyin no
reka. Saa bere no nso na asore mma fa dodow no ara gyinagyina won anan so, ebi nso
asisi won ti ase, na ebinom nso akatakata won ani. Afei bere a osore no reba n’awiei no,

panyin a odi anim no hye asore mma no se:

“Saa bere yi yebetena ase wo kommye mu, na afei momma yennwennwen Onyankopon

keseye ho™.

Saa kommye no ko so ara kosi s¢ panyin a odi 90som no anim no bo mpae de ofa no nso
baa n’awiei. Kommye nneyee ahorow abien na mehyee no nso wo osore bere no mu, fi
n’ahyease de kosi n’awiei. Nea mehyee no nso a edi kan no ne sg, ansa na nea orebedi

saa osore no anim no bebue n’ano akasa no, na asore mma no ankasa adi kan ayeye

komm dedaw bere a obiara nhyee won. Nna nea €to abien no ne bere a osore bere no
reba n’awiei, na nea oredi osore dwumadi no anim no ankasa hye asafo no ma woye
dinn mmere kakra bi. Saa kommye nneyee afaanu yi foa Kurzon (2007) nnyinaso
ahorow nnum bi a ode pensempensem ne nkyekyem ahorow fa kommye ho no. Bio nso,
kommye a epue wo osore no awiei no diit mmere dodow sen nea asafo no ankasa dii kan

daa no adi wo osore no ahyease no.

Mpen pii no, sofo panyin no kyere se, kommye nneyee a asafo no da no adi wo asore
bere no awiei mu no ye okwan a wonam so bo kwan de to nsa de fre honhom kronkron
nkenyan, na eba saa a etumi si asafo no mu nipa biara so, ne titiriw ne mmea no, ma no
tumi keka nsem a wogye di se eye nkomhye nsem a efi Onyankopon nkyen, nti saa bere
no mu nyinaa nso asafo no nyinaa ko so gyina kommye mu ara kopem s¢ nea honhom
kronkron kasa fa ne so no bewie ne nsenka no. Saa Honhom Kronkron nkenyan yi ye
nkitahodi a na Wardhaugh (1985) ka ho asem se¢ nyamesomfo fa saa kommye nneyee
no so ne Nyame nya nkitahodi. Eyi akyi no, kommye no ko so toa so simasin kakra ma
kandini a odi ofa no anim no de mpaebo toa so bo ofa no tofa. Dsore bere no a kandini
no maa kwan se obiara mmue n’ano nsore Nyankopon no, mehyee ankoreankore binom
nso, a na sofo panyin no ka ho, se woakata won ani nanso woammue won ano ammo

mpae no bi. Kommye nneyee no koo so ara kopem sg osore bere no baa n’awiei.

Bere a nyamesenka bere no dui no, mehyee no nso s nea odi som no mu kyeame no ka
kyeree anwontofo no s womfa nkanyan nnwom biako mmetwam ansa na okasafo no
de asem no aba. Ansa na anwontofo no behye won nwonto no ase no, wodii simasin
kakra wo kommye kwan so bere a nea oredi dwumadi no ho kyeame no too nsa de free
won no. Saa bere kakra a anwontofo no dii no kommye mu no, mihui s¢ afei wotwitwa

won ani ahwehwe won ho won ho anim, bobo won ti nko kyeregkyere won ho senea Ling

(2013) kyerekyeree ara pe. Ewom s¢ na saa bere ko no ara nso asafo no nyinaa aye
komm de, nanso na obi nte nea ereko so wo anwontofo no ntam. Mehyse kommye
soronko abien bi nso wo saa tebea no mu; kommye nneyee a nwonto kuw no daa no adi
wo won ahosiesie no mu ne nea asafo mma no nso daa no adi bere a woretwen
anwontofo no. Me ne asore no mu mpanyimfo biako a ne mfe ko anim nkommotwetwe
mu no, oda no adi se saa kommye no mu no na anwontofo no de resiesie won ho, aye
adwenkoro ansa na woahye nwonto no ase. Kommye a asore mma no da no adi no ye
ahosiesie kwan a woye de twen anwontofo nwonto. Se yebetumi anya nkyerease
soronko afa kommye nneyee bi sei ho a, te se mfoni yi a matwa yi ho a, na ne nnyinaso
beye senea nnipakuw binom amanne ne won suban te anaa nso bere ko, nipa ko anaa

botae ko nti a nipa ko no daa saa kasa nneyee no adi (Agyekum, 2002).

Bere a nyamesenka bere no dui no, nea ode nyame asem no bae no yee n’asenka no
nkitahodi kwan so a na se okasa kakra a na wabisa asore mma no asem afa nea woresua
no ho. Ddan no mu yee dinn bere a sofo panyin no hyee ase se orekasa, na obisaa nsem
bi a efa adesua a wosuae wo kuw adesua mu. Obisaa s, “Ghana Pentecostal and
Charismatic Council (GPCC) dwumadi titiriw pa ara ne den?”. Beye sima biako ne
simasin bi no, obiara ankasa. Kommye bere no mu nyinaa nso na sofa panyin no gu so
resi asemmisa koro no ara so, na saa kommye yi koo n’anim kakra sen senea anka ese
se asemmisa bi ho mmuae di. Esiane kommye nneyee no ne mmere dodow a edii nti,
emaa sofo panyin no mpo kaa se, s€ woammua asemmisa no ntem a gbema osom no
mmere dodow a anka ese se wodi no atwe ako n’akyi. Kokobo yi akyi no, anni simasin
bi na mihuu s¢ asore mma no bi amema won nsa so s€ wobema asemmisa no ho mmuae.
Dfa yi mu nso, mehyee kommye nneyee soronko abien bi nso. Biako ne kommye a asore
mma no daa no adi bere a na sofo panyin regu so bisa n’asem no, nna afei kommye
nneyee a €koo so bere a sofo panyin no bisaa n’asem no wiei. Mebisaa sofo panyin ho

nkyerem fa kommye soronko abien ho no, odaa no adi s¢ kommye a edi kan no mu no,
na asafo no adwen di nea okasafo no reka no akyi, retie s wobehu dwumadi a ope se
wonni. Kommye a ebae wo asemmisa no akyi da nso fi nea edii no kan esiane s¢ saa
kommye no mu no na asafo no de redwennwen ape mmuae a efata ama sofo no
asemmisa. Nti bere a wode kommye a edi kan retie no, na wode nea €to so abien no

redwennen. Mfoni a edi so yi kyere senea na asoredan no mu te.

Mfoni yi kyere bere a sofo no reka nyamesem

Mfoni yi di adanse bere a sofo panyin no rekyerekyere asafo no nyameasem wo asoredan

no mu.

67



University of Education,Winneba http://ir.uew.edu.gh

Nyame asem no akyi no, asore mma no sore gyina boo mpae, na saa bere no mu no sofo
panyin no ara ankasa na osan nso dii mpaebo no anim. Bere biara a sofo no bekasa
akyerekyere kwan anaa nsem a wobegyina so abo mpae no, asafo no twen wo kommye

mu kopem s¢ obekasa awie, ama kwan sg afei obiara mmo mpae.

Bio nso, bere a osom no reba n’awiei no, asore no kyerewkyerewfo no de nkaebo
ahorow too gua a na saa bere no nso asafo no daa kommye nneyee no adi. Nkaebo no
akyi no na asore no mu mpanyimfo no mu biako dii anim de mpaebo a etwa to wo osom
no mu toaa so. Saa bere no mu nso mehyee no nso s¢ na asafo no amema won nsa so,

akatakata won ani wo kommye kwan so kosii mpaebo no awiei.

Jsom no akyi no, nkommotwetwe kakra san nso koo so wo me ne sofo panyin no ntam
fa mmere afoforo binom nso wo won som no mu dwumadi a kommye nneyee no da ne
ho adi. Dda no adi se, mmere bi a atwam no, na wowo amanne bi a woye de ye adansedi
kyere s wone won asafo ba bi a waka baabi adi nkra nanso nne yi esiane nsakrae kakra
a aba nti wonnye no saa bio. Afie ode ka ho sg, se woreye awufosom ama owufo bi a,
dwumadi no baabi mu no, sofo panyin no hye ase bobo asore mma no din fi asore nhoma
mu ma wogyegye so, na s€ odu nea wanya ne baabi ko no so a, obo ne din na s¢ wannye
so a wabo no ne mpensa so. Saa bere yi nyinaa na obiara aye komm. Eyi akyi no wotwa
owufo no din fi asore no nhoma mu de kyere s¢ saa nipa no, fi saa bere no, nka won ho
bio. Saa amanne yi nsunsuanso tumi kofa osu ne awerehow bre abusuafo no. Sofo de
wie sg, enng yi wonye saa amanne no bio na mmom woma asafo no ne owufo no

abusuafo no sore gyina ye dinn simasin kakra anaa sima biako de ma owufo no.

Mpen dodow a kommye nneyse no pue wo 9som bere no mu no di adanse pefee se

ayonkofa a eda kommye ne Akanfo nyamesom mu no nye ade a wototow no ase a gnye

yiye. Edi adanse s kommye ye nneyee bi a gsommo yiye wo bere a wone won

Nyankopon redi nkitaho wo osom mu.

Saa kommye ahorow a epuepuei wo osom afa ahorow no nyinaa mu ye kasa nneyee a
ntease wom, na nnipakuw no tumi te ase (Sbisa et al, 2011). Eyi nti, saa kommye nneyee

no beye locutonary esiane se saa kasa nneyee no ka biribi a ede ntease to gua.

4.1.2 Sukuu mu

Minyaa akwannya no ne opene fii Nkawkaw Senior High School no mpanyimfo nkyen
kohwee senea adekyere ne adesua ko so ne senea kommye nneyee no nso di dwuma wo
saa bere no mu. €ha nso midii kan kotwen wo adesuadan no mu ansa na adekyere no

rehye ase.

Ade biako a midii kan hyge no nso ne sg, bere a na okyerekyereni no mmaa adesua dan
no mu no, na adesuafo no ne won ho won ho retwetwe nkommo nanso preko pe a
adesuafo yi ani boo won kyerekyereni no so fii akyi se oreba adesua dan no mu pe na
odan no mu yee dinn. Kyerekyereni no dii kan kyiaa won, bisaa won nsem tiawa bi na
eno akyi osan nso ka kyeree adesuafo no se okofa ade wo abonten aba. Adesuafo no
twen ma no pue koo kakra no na wosan nso toaa won ho won ho nkommotwetwe no so.
Bere a wosan huu no no, won nyinaa san petu yee dinn bio. Kommye nneyee a adesuafo
no daa no adi mpen abien no foa Kurzon (2007) nnyinaso bi a okyere s¢ €to bere bi a
kommye nneyee a obi da no adi no farebae tumi koye nea efi obi anaa biribi na ehye no
ma no ba. Adesuafo no kommye a wodaa no adi no fi hu a wohuu won kyerekyereni no

se oreba nti.

Kyerekyereni no fii n’adekyere ase no, mihui s adesuafo no nyinaa aye dinn a won ani
kyere kyerekyereni no so. Dkyerekyereni no gu so rekasa wo n’adekyere mu no, mehyee
no nso wo kyerekyereni no afam sg, se orekasa a ohome ne nsem no so ma nhomeso no
mu no, etumi di simasin kakra ansa na ode nsem no ntoaso no aso so. Saa nneyee no
koo so mpen pii wo n’adekyere bere no mu nyinaa. Mfoni a edi so yi di adanse wo

kommye a adesuafo da no adi bere a adesua reko so.

Eyinom ye mfoni a ekyere bere a adesua reko so.

Saa mfoni yi kyere kommye nnyeyee a adesuafo no daa no adi bere a kyerekyereni no

rekyere ade wo adesuadan no mu.

Ahwee no akyi, mebisaa kyerekyereni no asem faa saa nneyee no ho sg, den nti na mpen
pii wo ne nkasae mu no otwentwen anaa ohomeso so, na okyere se esiane s€ na
orekyerekyere nsem bi mu fa adesuade no ho, na nsem no ngu krataa so na ama ne nsem
atoatoa so nti, na ¢ho behia se oto ne bo ase wo ne kasa mu na watumi anya nsem a efata
de akyerekyere adesuade no mu. Okyerekyereni no adekyere mu no, ohyee ase bisaa
adesuafo no nsem ne won adwenkyere faa adesuade a na ereko so no ho. Obisaa won s¢
akwan ahorow ben na Akanfo tumi fa so nya won din. Adesuafo no mu biara ampegya
ne nsa na nkampese yeafre no ama wabua asemmisa no. Kyerekyereni no san nso de
nsemfua foforo bisaa bio s¢ wonkyere nneema binom a Akanfo tumi gyina so de to nipa

din.

Eyi akyi na adesuafo no bi maa won nsa so ma yefree won ma wobuaa asemmisa no.
Adekyere no mu ara no, kyerenkyereni no san bisaa asem foforo sg, “Den ne apente
din?”, na eyi de adesuafo no mu biara antumi anyi ano, na emaa adesuafo no yee komm
kyee kakra. Adesuafo no kommye no dii mmere kakra no, afei kyerekyereni no free
adesuafo no biako s¢ nka onyi asemmisa no ano nanso ono nso antumi ankasa wo
asemmisa no ho, toaa so daa kommye nneyee no adi. Mebisaa kyerekyereni no ahwee
no akyi wo nkommotwetwe mu no, odaa no adi kyeree me s¢ ono de ogye di se ebetumi
a nneema ahorow na ema adesuafo da su bi saa adi. Dboboo kommye no farebae no bi
s¢, ebetumi aba se kommye nneyee no fi fere, kom, ohaw bi ho adwennwen anaa nso
nim na wonnim asemmisa ko no mmuae nti. Osuani biako sii kommye no farebae a
kyerekyereni no kae no bi so dua sg, ono de na gye nim na onnim asemmisa no anoyi
nti na wantumi amma ne nsa so. Osuani foforo bi nso kae se, na onnye ne ho nni wo
mmuae a ebaa ne tiri mu saa bere no, €no nti ofere s¢ ebia wantumi anyi asemmisa no

ano yiye a, na ne mfefo aserew no. Saa nkyerem ahorow di adanse s¢ enye se adesuafo

nni biribi ka senea Levinson (1983) ka no na mmom akwanside binom na éma no ba

saa.

Mesan nso hyee kommye bi nso wo ahwee bere no mu bere a na adesua ne adekyere no
reko so. Efi bere a kyerekyereni no hyee ase kasae wo adekyere bere no mu no, adesuafo
no dii mmere dodow wo kommye mu. Eyi nti mebisaa adesuafo no mu biako bere a
adesua no baa n’awiei sg, den nti na bere a kyerekyereni no rekyere ade no, efi adekyere
no ahyease de kosi n’awiei, na obiara aye komm. Osuani biako yii m’ano sg, ono titiriw
de na adesuade a na okyerekyereni no rekyere no ye no ade afoforo, eno nso ka ho bi na
ogye di s ne mfefo binom nso antumi ammua nsemmisa binom. Saa nkyerease a osuani
no de mae no foa nea Min (2016) kae s€ mpen pii no s€ adesuafo hyia adesuafo foforo
bi a wotumi ye komm fi adekyere no ahyease de kopem n’awiei. Osuani obea foforo bi
nso kaa se, ono de eye fere na ema no yee komm saa bere no, nanso adesuade a
okyerekyereni no kyere foforoye a €ye ma no nso ka ho bi. Mmuae ko so si Min (2016)
nkyerekyerem fa senti a adesuafo binom mpe anaa nyi won anim s wobgyi asemmisa
bi ano bere a adekyere reko so. Easiane nsunsuanso bone binom a gtaa pue mu bere

wantumi ammua asemmisa no yiye nti.

Metoaa so bisaa obea suani no faa mmere ahorow bio nso a woda kommye nneyege no
adi wo sukuu mu. Obuae sg, mmeae afoforo bio nso a woda kommye su no ne bere a
adesuafo no nyinaa hyiam faako, bo mpae, tie nkaebo ahorow a won akyerekyerefo wo
ma won. Dka kaa ho s¢ €ho no, osuani biara nkasa bere a won akyerekyerefo no gyina
won anim kasa, €s€ s€ obiara ye komm tie. Jsan nso maa me mfatoho foforo bi s¢ edu
anwommere biara a, ewo sukuu no nhyhehyee mu s¢ adesuafo no nyinaa san tena ase
sua ade ankoreankore donhwere abien ansa na woakoda. Saa donhwere abien no mu no,

etia sukuu no mmara se wobete se osuani bi reye dede. Saa kommye yi bi na Kurzon

(2007) kyere se eye kommye a emfi nipa no ankasa ne pe mu na oda no adi mmom
biribi, obi anaa tumi bi na ehye no ma no ba saa. Beae foforo nso a ode kaa ho, twaa to
ne sukuu no nhoma akenkanbea anaa laabre. Dkaa s¢ gye beae a wonni nkommo wo ho.
Osuani a medii kan ne twetwee nkommo no twee m’adwen sii mfatoho binom. Dkyere
s€, ekoba se obi kodi nsemmone bi na yekye no, na yede no gyina mpanyimfo anim ka
n’asem a, saa abofra no yee komm, san nso de ne nsa gu n’akyi. Afei nso se

wokyerekyereni bi fre se obesoma wo a, wugyina n’anim komm, tie soma no.

Sukuu mu nso, adanse wo ho se adesua ne kommye di nsawoso. Eyi boa ma adesua ne

adekyere nyinaa tumi ko nkan na asan nso adu ne botae ho.

€ha nso, adesuafo kommye dodow a wodedaa no adi fi adesua no ahyease de ba n’awiei

nyinaa ye nneyee a eka biribi. Eyi nti yebefa no se locutionary.

4.1.3 Aban asennibea

Mmeae ahorow no mu biako a meboo anan kohwee senea kommye ho nsem te ne aban
asennibea. Minyaa opene no fii asennibea ho mpanyimfo nkyen kotenaa asenni no mu
bi, hwee senea kommye nneyee no si ko bere a asenni bi reko so. Miduu asennibea ho
ansa na worehye asenni a edi kan ase. Eyi boa maa metumi hyse nneema binom nso fi
dwumadi no ahyease de kopem n’awiei wo asennibea ho. €ne se, mihui s¢ na wode nsem
binom a woatintim agu nkrataa so, a migye di se eye kokobo nsem ma nnipa a woba
beae ho, atetare asennibea dan no mu. Woakyerew biako so wo borofo kasa mu sg
“Silence in court”, a n’asekyere ne s¢ yemma kommye nye adwuma wo asennibea ho.
Bio, na woakyerew foforo bi nso s¢ “Please, turn off your cell phone”, a asekyere ne s¢
wosre ankoreankore biara a woaba beae ho s wonnunnum won fon a ekurakura won no.

Saa ahyensode ahorow kokobo yi di adanse yiye se kommye ye ahiade titiriw ma beae

ho ne won dwumadi mu. Saa bere yi nyinaa no na otemmuafo a oda saa mansin
asennibea no ano no nnya mmetenaa ase, eyi nti na omanfo a wode won nsem aba ho ne
emu adansefo nyinaa atenatena ase retwetwe won ho nkommo bere a na wowo atwenye
mu. Asennibea ho adwumayefo no mu biako a na okyerekyere Borofo kasa a otemmuafo
no ka no de ko Twi kasa mu de kyere kwaadubofo, nea yeabo no kwaadu no ne
adansedifo dodow a woahyia wo ho nyinaa dii kan betenaa ase. Jde nkaebo bi too gua
s€, osre obibiara a waba asennibea ho s¢ obeye komm bere a otemmuafo no resiesie ne
ho abetena n’aguam ahye asenni no ase. Jtoa so ka sg, s€ obi de fon baa beae ho nso a
ommo mmoden nnwom no koraa anaa onnum no ansa na dwumadi no ahye ase, senea
ebeye a enkoye dede ntuatua aso na ansianka nsem a ebeko so no. Amanebo yi boa hye
kommye kokobo a etetare dan no mu no kena, na etoa so kyere hia a kommye nneyee
no hia wo aban asennibea. Nsem yi akyi no, afei na nnipa a woahyia wo beae ho nyinaa,
abonten ne odan no mu ankasa, aye dinn. Mepee nkyerekyere fii odwumayeni a ode saa
kommye ho nkaebo no too gua fa senti a emfa ho se kokobo krataa a ahorow a wode
atetare odan no mu nyinaa akyi osan nso hye nnipa no se wonye komm. Jdaa no adi s¢
esiane s¢ yeye nipa na awerefi wo yen afa nti, wogye di s¢ €ho hia yiye s€ wosan nso
kae nnipa no efise abosobaa na ema gya pae. Na gkoba s¢ obi amfa nnidi a es¢ amma
mpanyimfo nhyehyee no a, odwumayeni no kyere se, wotumi de wo koto daduadan bi
a ewd ho no mu. Saa ehu anaa ayamhyehye s¢ yebetumi de wo akoto daduadan no mu
anaa ede ohaw bi abre wo (Sim, 2007) nti na migye di s€ kwan bi so no nnipa a woba

beae ho no ye komm.

Anni simasin ahe bi na adwumayefo no mu biako teaam borofo kasa mu se, “Court
rise!”, a ekyere se obiara nsore. Eyi akyi na otemmuafo no betenaa n’aguam. Efi bere a
otemmuafo no tenaa ase no, obiara, efi won a wowd adan no mu ne de kosi dodow a

wogyinagyina abonten nyinaa, ye komm. Otemmuafo no ma odwumayeni a

okyerekyere nsem mu fi Borofo kasa mu ko Twi de kyere omanfo no free asem a edi
kan. Nnipa a wofree won asem no pue begyinaa nea €se s obiara gyina kommye mu a
woankasa kosii se otemmuafo no ka kyeree kwaadubofo no se onka n’asem.
Odwumayeni a me ne no twetwee nkommo ahwee no akyi no kyeree me sg, nea apolisifo
akye no aba ho no ye komm de tie nea kwaadu ko a yede abo no senea obetumi agye
atom se kwaadu a yede abo no no odi fo anaa odi bem. Bere a kwaadubofo no reka
n’asem no, mihui s¢ na otemmuafo no nso aye komm a orekyerew, na oka kyeree
kwaadubofo no se, eye na se orebo n’amane no a ontwentwen so kakra efise orekyerew
ne nsem no agu krataa so. Efi saa bere no, mihuu s¢ afei kwaadubofo no kasa kakra a
na woaye komm anaa woahome so beye simasin bi ansa na watoa so. Jyee saa ara
kopem se otemmuafo no nsa kaa nea orehwehwe no. Saa nso na €koo so wo nea yeabo
no kwaadu no afa mu. Mebisaa odwumayeni no nea nti a ema no ba saa no,
okyerekyereem se nea edi kan, aban asennibea adeye mu no, eye a wompe s€ wode asem
anaa nsem biara behye kwaadubofo anaa nea yeabo no kwaadu no anom. Afei nso na
nka ese se wonya afidi bi a wode kye nsem a kwaadubofo reka na wode aye adansedi
nanso esiane s€ na wonni saa afidi no bi wo won mansin asennibea ho nti na ebehia se
otemmuafo no ankasa kyerew nsem a kwaadubofo bi anaa nea yeabo no kwaadu no
reka. Eyi ma kommye nneyee no beye ahiade kese pa ara bere a asenni bi reko so, ne

titiriw ne €ho hia a ehia otemmuafo a orekyerew nsem no.

Apolisifo a na wowo ho bo dwumadi no ho ban no hwee se asenni dwumadi no beko so
asomdwoe mu na woasan nso ahwe aboa ma kommye agyina. Mpanyimfo baanu bi a
na wote m’anim hyee ase kasae faa asem a na ereko so no bokoo. Ankye na mihuu sg
polisini bea biako a onenam nnipa no mu no twe ben adansefo baanu yi ka kyeree won
s€ osre won, wonye komm. Afei nso bere a asenni no reko so no, aberante biako a ogyina

abonten redi asenni no ho adanse fon hyee ase s¢ ereye dede. Ntempa ara na polisini

biako bi a na ogyina abonten hwe ma no domm no. Apolisifo no mu biako bi nso daa
su bi adi a eno nso mehyee no nso. €ne sg, beae a mansin asennibea no wo no ne sukuu
bi di animhwe a loore kwan na ekye won mu. Na wowo ahomegye bere mu nti wopue
bedii agoru. Bere a na asenni no reko so no, saa bere koro no ara nso na tweneka ne
dedeye bi ko so wo sukuu mu ho. Esiane s¢ na dede a na efi sukuu no mu reba asennibea
ho ano ye den nti, mihuu polisini barima biako s otwe ben sukuu ho ne akyerekyerefo
no kasae. Bere a polisini no fii sukuu ho bae no na dedeye no abre ase koraa. Metwe
ben no bisaa no nea koo so wo ho na oka kyeree me se, okobo won nkae s¢ asenni reko
so nti womma won dedeye no mmra fam. Jsan nso ma me tee ase se, akyerekyerefo a
wowd saa sukuu no mu no nim dedaw anaa woaka akyere won se se gekoba sg asenni bi

reko so a ense se dedeye biara twintwan won anan mu, nti 0koo ho se okokae won.

Se ekoba nso s¢ asenni no mu no s nsem no bi a ereko so no bi ani soso anaa €ye anika
a, etumi kenyan dom no ma wogyegye ho, s¢ ebia wosere, ma eno nso tumi kofa kasa
kakra bepue asenni no mu. Sg biribi a ete saa si a, eye a na asennibea ho adwumayefo
no mu biako a owo ho teaam ka no Borofo kasa mu seg, “Order!”, a orepe akyere sg
pepeepeye nye adwuma anaa ¢ho nsan nso nye komm. Se dedeye no fi odan no mu a,
oka sg, “Order inside”, kyere se kommye mmra odan no mu, na s¢ dedeye no fi nnipa a
wogyinagyina abonten nso a woka sg, “Order outside”, kyere se kommye mmra wo
abonten ho. Odwumayeni no kyeree me s¢ saa nkae nsem no boa ma odan no mu san

nso ye dinn ma wotoa asenni no so.

Ade biako nso a mehyee no nso wo asenni no mu no ne se, ekoba se wowie asem biako
bi ka a, beae ho ye dinn pa ara. Saa bere no mu no na yesan te se wofre asem foforo ma
emu nnipa no pue ba anim. Mebisaa odwumayeni no saa mmere kakra bi no kommye

no ho asem na okaa sg, edu saa bere no a gye a na otemmuafo no de hwehwe nkrataa a

ededa n’anim no mu, de repe asem foforo a wobeka ho asem. Eyi nti na wotwen kommye
mu wo saa mmere tiawa bi no. Dtoaa so kaa se kommye saa bere ko no ara mu nso boa
ma se worefre asenni a €to so no na nnipa a won asem adu so wo abonten a, wotumi te
no ntem, gye ofre no so ba ma wodi asem no. Na se wodi asem bi wie nso a, otemmuafo
gyina so kyere se ebia asem ko no watu ahye da foforo ne da potee a wobesan atena ase

bio.

Odwumayeni ma metee ase yiye se¢ eba no ayonkofa a eda kommye ne asennibea
dwumadi mu a kommye sommo yiye, ne titiriw pa ara ne bere a asenni bi reko so. Ne
tiawa mu no, nneema bi a €koo so bi te se nsem bi a ewowd krataa so a wode afemfam
asennibea dan no mu, asennibea ho adwumayefo no kae a woko so kae nnipa a woatwa
ho ahyia bereano s€ womma beae ho nye dinn, apolisifo hwe a wohwe se dedeye biara
mfi asennibea dan no mu anaa abonten baabi mmetwentwan asenni no anan mu, ne
nneyee ahorow binom di adanse ampa se kommye ye ahiade titiriw a esommo yiye ma

asenni wo asennibea.

4.1.4 Ahemfi (asenni mu)

Senea nhyehyee no ne dwumadi a ko so wo ahemfi te no, eba no s mpanyimfo retena
asem bi so aka a, nsonsonoe a eda ene nhyehyee a eko so wo aban asennibea ho no nye
ade bi. €ba no se¢ anamontu ahorow binom a wohwe ma nnipa a wode won nsem ba
ahemfi ho no ye dinn na aboa ma asenni bi atumi ako so de a, ene aban asennibea ho
nhyehyee no ye ade ko. Mehwee senea ahemfi asenni no koe, ne titiriw efa mpen dodow
ne mmeae ahorow a kommye nneyee no da ne ho adi bere a asetena no gu so no. €no
akyi no, menam nkommotwetwe so pee nkyerease de maa kommye nneyee ahorow a

mehyehyee no nso no nso.

77



University of Education,Winneba http://ir.uew.edu.gh

Na saa da no ye Akwasidae, nna ahorow no mu biako a eka Awukudae ho a amammere
ma ho kwan ma wotumi tena ase keka nsem a kurow mma no bi de abedan mpanyimfo,
siesie ntawantawa biara a ededa omanfo no ntam. Bere a miduu ahemfi ho no, na dom
wo nhyiam no ase a na fa kese no ara redidi won ho won ho nkommo. Bere soe s Nana
reba abetena ase no akyeamehene no teaam sg, “Nana reba oo!”, na afei dom no nyinaa
asore agyina, na afei bere koro no ara nso nhyiam no ase tee dinn. Nnipa no nyinaa
gyinagyina won anan so twen wo kommye mu kopem se Nana tenaa n’agua mu. Nana
asetena no akyi no, nnipa no tena ase nanso na kommye no da so wo mu ara. Mebisaa
nana kyeame wo ahwee no awiei fa saa nneyee a €00 gua no ho no. Akyeamehene kyere
se, esiane nana dibere s oman no abakan a kurow no mu tumi kura no nti na woasore
gyina wo kommye mu ma nana tena ase ansa na won nso atena ase. Jde ka ho sg, efi
saa bere a nana atena n’aguam no, s¢ obi pe s ode asem bi to gua a ese s€ nana kyeame
na ema no akwannya no ansa. Nti nnidi obu kwan so na ema omanfo no da kommye no

adi saa bere no mu.

Eyi akyi no, kommye nneyee bio a mehyee no nso ne bere a apegyahene hwe ma obi bo
mpae ansa na dwumadi no hyee ase, na saa mmere no mu nso na beae ho nyinaa atem
dinn kopem mpae n’awiei. Mihui s€ nana kyeame hwe boo nnipa a woahyiam no nkae
s€ ebia obi fon si so a, onnum no anaa nso onipa ko no mfa nto kommye kwan so.
Mebisaa nana kyeame faa senti a omaa saa nkaebo no. Nana kyeame kyere se, kommye
ye€ won asetena no mu ahiade titiriw a wontoto n’ase. Jtoa so da no adi sg, ehia yiye s¢
omanfo a woahyiam ahemfi ho no tumi te atemmu ne mu nkyerekyerem nsem ahorow
a ebeto gua no nyinaa. Dde toa so bio sg, eba s¢ obi ammu mpanyimfo na obu mmara
so te s¢ fon ho dedeye asem no a, otumi gye nipa ko fon no de kosie, mpo etumi koba
s€ nipa ko no nsa mpo ntumi nka bio s¢ €to nea eye den a. Na Nyame pata de a, ansa na

wo nsa beka fon no bio no gye se wode wo fa amammere kwan bi so ansa. Asotwe no

bi nso a okae ne s¢ etumi koba s wotumi ka onipa ko no si abonten fi nnipa no mu anaa
aguabo no ase koraa. Saa anamontu ahorow nyinaa ye nhyehyee bi a wode boa kora

kommye nneyee no mu, hye mu kena wo ahemfi bere a asenni bi reko so.

Apegyahene mpaebo no akyi no, odan akwannya no de ma kyeame ma no toa ne
dwumadi so frefree nsem a aba won anim no biako biako hye ase siesiei. Te s€ nea na
€ko so wo aban asennibea ho no, se¢ kyeame fre asem na nnipa a asem no fa won ho fi
adi begyina nnipa dom no anim a, nea wasaman obi ne nea yeasaman no no nyinaa
mmue won ano nkasa gye se kyeame ama won akwannya no ansa. Nana kyeame kyere
saa adeye no mu sg, eye amammere a obiara nni ho kwan s¢ okasa bere a nana te
n’aguam na nana kyeame nso mmaa wo kwan se kasa. Nana kyeame sii so dua s¢ ono
nko ara na saa bere no akwannya no wo no se obema obi kwan ma wakasa bere a nana
te n’aguam, emfa ho ne wo dibere. €ye ono kyeame no na obema kwan ama nea
wasaman obi no bebo ne nkuro, na ono ara nso asan ama kwan ama nea ygasaman no

no nso ayi nsem anaa kwaadu a yede abo no no ano se odi fo anaase odi bem.

Nnipa afaanu yi kekaa won nsem no wiei no, nana faa kyeame so maa benkum
akwannya ma wokyeree won adwen faa asem a eda beguam no ho, na eno akyi no osan
nso dan de maa nifa saa. Nana kyeame toa so de akwannya no maa nana hemaa ma ode
ne nsusui nso too gua fa asem no ho. Afei odan de ma ahemfo nketewa anaa odikurofo
a woahyia ho ma wode won adwenkyere to gua fa asem no ho bi. Saa adwenkyere yi
nyinaa mu no, mehyee no nso s¢ bere biara obiako ano besi no, kommye mmere tiawa
bi betwam ansa na ofoforo nso de n’adwenkyere atoa so. Saa ara na €koo so de besi bere
a na ese s¢ nana ankasa nso de n’atemmu fa asem ko no ho to omanfo no anim. Esiane
s€ mpanyin guare wie a na nsu asa nti, nana ne nipa a okasa de twa asem no to koraa.
Na ansa na nana bebue n’ano mpo no, kyeame di kan team se, “Nana rebekasa oo!”.
Mihui se saa ofre no maa ahyiae honom nyinaa ye dinn pa ara. Mebisaa akyeamehene

nea nti a opaee saa nsem no bere a na adu nana so s¢ ono nso de n’ano to asem no mu
bi. Nana kyeame kyerem se, oye saa de twe omanfo binom a ebia won adwen afi
dwumadi no so esiane biribi nti. Afei oka ka ho se, ode kyere omanfo no soronko a nana
nsem no ye, ne hia a ¢ho hia won wo asenni no mu. Bere nso a nana de ne nsem reto
gua no, mehyee no nso se ne kasa mu no, na mpen pii otaa home ne nsem no so a nka
metumi mpo de atoto senea obea pemfo bi a oregye nna awo tutu n’anamon. Saa nneyee
y1 bi nso kokoo so pii bere a mpanyimfo yi mu biara besore s¢ worekasa anaa worekyere
won adwen. Nhomeso dodow no nyinaa ye kommye nneyee a na eda adi wo nana kasa
no mu. Mebisaa saa nneyee yi ho asem, na Nana Kyeame kyerem se, ohene nkasa bebree
anaa ntem so senea ebegye a n’ano nkofom wo beguam nti. Na s¢ yehu s¢ nana kasa wo
saa kwan no so a na mpen pii no ode redwen nsenhia a ebeboa ma n’atemmu no adi mu.
Afei nso Nana Kyeame ka ka ho sg, nana tumi nam ne nhomeso anaa kommye a
epuepue wo ne nsenka mu no de gye nyansa anaa mmoa fi nananom nsamanfo nkyen

saa bere ko no ara mu.

Kommye afoforo binom nso a edaa adi, a mehyee no nso ne bere a na nana fa kyeame
so pe ahemfi mpanyimfo akuw ahorow bi te s€ benkum, nifa, nana hemaa ne ahemfo
nketewa binom adwenkyere fa asem a na eda baguam no ho. S¢ Nana kyeame de
akwannya no ma mpanyimfo akuw yi mu biako s¢ womfa won adwenkyere nto gua a,
mpanyimfo nkae no ye komm kopem s¢ nana kyeame ankasa bema won akwannya no.
Bere a nsem no reko so nyinaa no, mihui s¢ efi bere a nnipa a wode won nsem aba so
de kosi bere a mpanyimfo akuw ahorow no nyinaa nso de won adwenkyere beto mu fa
asem ko a eda pono so ho no, na nana ankasa nso te n’aguam a waye dinn kopem s€ ono
nso de n’ano beto asem no mu bi. Nana kyeame kyerem se, s€ omanfo no de won nsem
reto gua anaase worekyere won adwen wo asem bi ho a, ense se Nana de n’ano to mu bi

esiane ne dibere no nti.

Nana kyeame toa so ka se, nana kommye no mu no, ode tie nsem no mu na wasan nso
de afa adwen afa kwan a obefa so de atemmu a ese beto gua afa asem ko no ho. Nana
kyeame toa so se, Nana rekasa a, obiara ye dinn a obi nni ho kwan po se okasa saa bere
no. Se mpo ekoba se obi kasa bere a nana wo guam a, ono ankasa kyeame hwe s¢ obeka
saa nipa no ama waye dinn atena ase, mpo wotumi kye saa nipa no dedua. Nana kyeame

kyere se oye saa de bo nana dibere ne n’animonyam ho ban.

Mehyee no nso wo omanfo no afam kommye nneyee a wodaa no adi bere a asetena no
reko so. Efi bere a nana beba abetena n’aguam de kosi asetena no awiei nyinaa no,
omanfo no daa kommye nneyee no adi mpen pii. Mebisaa nana kyeame faa nhye a na
eda omanfo a wobaa asetena no bi so ase. Nana kyerem sg, s asenka bi reko so na kasa
anaa nkommodi nketenkete bi koko so saa bere ko no ara a, emma se obi wo akyi a

ontumi ntie nsem a ebia nana anaa obi de reto gua.

Ayonkofa a kommye nneyee no ne ahemfi asenni wo no ye ade a esommo papaapa. Nea
€koo so a mehyee no nso nyinaa di adanse senea kommye ho hia wo ahemfi bere a
asetena bi reko so, ne titiriw ne asenni bere anaa asenka bi reko so. Afei nso, kommye

ahorow a ededaa adi no nyinaa ye locutionary nneyee a ede ntease to gua.

4.3 Nhwehwem Asemmisa 2: Nkyerease ben na kommye a Akanfo da no adi wo
won asetena mu no wd?

Ofa yi de nkyerease ahorow a efa kommye nneyee dodow a epuepuei wo aban

asennibea, ahemfi asenni mu, sukuu ne asore ho, na afei suahu fa kommye ho a

ankoreankore binom de domm me no beto gua. Mpensempensem no beto gua wo

nsentitiriw nkyekyem kwan so.

4.2.1 Nea ekyere s¢ obi nni anoyi fa asem bi ho

Kommye nneyee a ankorgankore binom da no adi wo tebea mu anaa asemmisa bi ho no
tumi kyere s¢ saa nipa ko no nni mmuae ma asemmisa bi anaa onni asemmisa no ho
adwen biara (Jensen, 1973). Yehu saa kommye nkyerease yi bere a na adekyere reko so
wo sukuu adesuadan no mu no. Kyerekyereni no bisa adesuafo no, “Den ne apente
din?”. Adesuafo yi yeye dinn, a na won mu biara ntumi mmua asemmisa a kyerekyereni
no de too gua no ho. Mpo kyerekyereni yi boapa fre adesuafo no mu biako bisa,
“Appiah, kyere yen apente din ase”. Osuani yi antumi ammue n’ano po nankapese
wankasa. Saa kommye nneyee a adesuafo no da no adi no di adanse pefee se na wonni
mmuae anaa wonnim anoyi a &fata asemmisa a kyerekyereni no abisa no ho
(Johannesen, 1974, pg.29, Levinson, 1983, Min, 2016). Kyerekyereni no bo mmoden
mpo se ode nsem foforo besan nso afa kwan foforo so abisa asem ko no ara senea ebeboa
ama woatumi ate asemmisa no ase yiye, na ebia atumi aboa ma woatumi abua asemmisa
no. Oka se, “Se yeka se din bi ye apente din a, nhweso bi ne den?”. Mmodemmo yi nyinaa

mu no, adesuafo no antumi anhu ammua assmmisa no.

Afei seg yeregyina SAT so de akyerekyere saa nkitahodi nneyee a koo so wo sukuu yi
mu a, se eye konstatif anaa pefomatif, yebetumi aka se adesuafo no kommye nneyee a
wodaa no adi no ye konstatif efise kommye nneyee a epuei wo asemmisa no akyi mmere
dodow a edii wo saa tebea bi saa mu no ka to gua pefee se na adesuafo no nnim mmuae
a ese fata asemmisa a kyerekyereni no bisae no ho. Mmere dodow a kommye no dii wo
asemmisa no ho mmuae ma ho no kaa biribi kyere kyerekyereni no se adesuafo no nhye
da nte asemmisa no ase yiye, nti emaa won san nso tii asemmisa koro no ara mu mpen
ahorow, mpo de nsem afoforo binom daa no adi. Eyi ma saa adesuafo no nkitahodi saa
bere no mu no beye pefomatif efise wode nneyee kwan bi so no san nso reka anaa reye

biribi.

Kommye nneyee no nso ye mmuae bi a adesuafo no fa so de reka biribi akyere
kyerekyereni no s€ wonnim asemmisa no ho mmuae anaa ebia adesuade no ye won ade
foforo, mpo emfa ho ne mmodemmo a kyerekyereni no bo faa akwan ahorow so s anka
obema woate asemmisa no ase. Na s¢ eba no s¢ saa kommye nneyee no ye locutionary,
illocutionary ne perlocutionary kwan so nso a, adesuafo no kommye nneyee a wodaa
no adi wo asemmisa no akyi ne mmere dodow a won kommye no dii no di adanse bebree
s€ na wonnim anaa wonni asemmisa no ho mmuae ho adwen biara, na eyi ma no ye
locutionary. €no so nti kommye nneyee no maa kyerekyereni no adwen baa ne ho so se
n’atiefo no nte asemmisa no anaa adesuade a ereko so ase yiye a €no nso ma no ye
illocutionary. Adesuafo no kommye nneyee no awiei no maa kyerekyereni no
dwennwen okwan a obefa so ape kwan foforo bi a ebetumi ama n’atoefo no atumi ate
adesuade no ase yiye na woatumi adu n’adekyere no botae no ho. Saa kyerekyereni

anamon yi kowie perlocutionary.

Asore ho nso ye beae bi a kommye nneyee a etumi kyere se obi nni anoyi bi ma
asemmisa no nso da adi. Sofo panyin no gyina akuwakuw nkyerekyere a €koo so
Kwasiada som bere biara no so, na onam nsemmisa ne mmuae kwan so de ye
nkyerekyere. Obisa asafo no sg, “Ghana Pentecostal and Charismatic Council (GPCC)
dwumadi titiriw pa ara ne den”. Asemmisa no akyi no asore dan no mu yee dinn ma
kommye a asore mma daa no adi no dii mmere kakra te se nea €koo so wo sukuu mu de
no. €no akyi ansa na mmuae no fii ase s¢ erepue. Esiane kommye nneyee no ne mmere
dodow a edii nti, sofo panyin a odi dwumadi no anim no boo koko kaa se, s¢ obiara
antumi anyi asemmisa no ano ntem so a ebema bere a wode pon asore no betwe ako
n’akyi asen bere a daa ese se wode pon asore. Kandini no asem no de nkanyan ba asafo

no mu s€ wobeyi nsemmisa no ano.

Saa kommye a asore mma no daa no adi, ne mpen dodow a na esg s¢ sofo panyin no
dannan nsemmisa no ani, no di adanse pefee s€ na asore mma no were afi nsem a wodii
kan kosuae wo won akuwakuw adesua no mu. €no nti na woantumi amma asemmisa no
ho mmuae. Saa tebea yi mu kommye no foa Kurzon (2007) nkyerekyerem a ode ma fa
Bruneau (1973) kommye dwumadi nkyekyem no ho so se €to bere bi wo nkitahodi mu
a won a yerehwe mmuae bi anim afi won nkyen no tumi twetwe won ho wo mmuae no
ma mu. Saa kommye nneyee no nso ye konstatif a akyinnyegye biara nni ho esiane s¢
nneyee no mmere tenten a edii saa bere no mu da no adi pefee se na asore mma no nni
anoyl ma asemmisa no efise won were afi adesuade no mu nsentitiriw no. Asore mma
no kommye nneyee mmere dodow a edii wo asemmisa no akyi saa bere no nso ma yete
saa nkitahodi no ase yiye s€ wonnya anoyi mma asemmisa a eda pono so no ho a €no
nso bema saa ntease no abeye pefomatif. Migye di nso se na asore mma no kommye no
di adanse se wonni ope pa no s wobebua asemmisa no saa bere no na mmom &enye s¢
nim na wonnim asemmisa no anoyi nti. Kommye nneyee a asore mma no yii no adi saa
tebea no mu no beye locutionary efise nneyee no ka biribi de kyere pefee s wonni anoyi
esiane fi a won were afi nti. Na afei nso mmere dodow a kommye no dii wo asemmisa
no akyi ansa na ebinom rebema won nsa so no ka biribi kyere anaa twe sofo panyin no
adwen si so s wonnim anaa wonkae adesuade a wosuae no bio, na saa nneyse no ma
no beye illocutionary. Asore mma no kommye nneyee perlocutionary a €ye no ne se
emaa sofo panyin no huu sg ese s ope kwan foforo bi ma asore mma no te asemmisa
no ase na woatumi ama mmuae pa ama woanka akyi wo mmere a wode di dwuma wo
osom no mu. Eyi nti sofo kaa se se obira ammua asemmisa no a ebema mmere a wode

besom saa da betwe ako n’akyi, na eyi na asore mma hyee ase kekaa won ho.

4.2.2 Nea gkyere ehu anaa suro

Kommye nneyee binom a ankoreankore da no adi wo bere a nkitahodi bi reko so wo
tebea bi mu no tumi kyere ehu ne ayamhyehye tebea a saa nipa ko no wo mu saa bere
no mu (Sim, 2007) a eno nti ontumi nkasa. Nkommodi a €to so abien, suahu a edi kan
no mu da no adi se, kommye wo asem bi ho no tumi kofa ayamhyehye ba. Kyerekyereni
no ampe se oka asem biara fa mfomso a ne suani bea no yee no ho. Suani no nso rehwe
kwan se ne kyerekyereni no befre no, atwe n’ano wo nea waye no ho nanso amma saa.
Eyi de ayamhyehye ne ehu anaa suro begyaa suani no so. Eyi nti suani no hye da kobisa

ne kyerekyereni se:

Suani: Madam, mesre wo, woasoma obi se ommefre me?

Kyerekyereni: Daabi, mensomaa obiara se ommefre wo.

Se yehwe no adwenmusem kwan so a, kommye nneyee a suani no daa no adi no betumi
akyere s€ na asem no abo no hu esiane beae a ne kyerekyereni no behuu no no nti. Saa
osuani no kommye nneyee a odaa no adi saa tebea no mu kyerem s¢ na ehu abo no, na
osuro, na asem no ato ne so senea Bruneau (1973, p.37) kyerem wo ne kommye
dwumadi nhwehwem no. Mpen dodow nso a na suani no koko ne kyerekyereni no fie
kobisa no asem ko no ara nso da no adi se na ehu abs no anaa suaro aka no. Afei nso,
esiane ehu ne suro nti, oguan toaa kyerekyereni yi nuabea ho koboo no asem no amane.
Orehwe se kyerekyereni nuabea no betumi aboa no ama n’ahoyeraw a owom no betumi

afi no so.

Se yehwe suahu yi yiye a, eda adi se kommye a sukuuni no daa no adi bere a one ne
kyerekyereni no ani hyiae no kyerem pefee s¢ na ehu abo no gno nti na wammue n’ano
saa bere no. Asem yi fa bi nso foa Kurzon (2007) kommye nkyekyem ahorow a ode too

gua no so, ne titiriw ne Tematek/Asentitiriw bi ho kommye. Osuani no kommye nneyee

a odaa no adi bere a ne kyerekyereni no huu no ne gno akyi nyinaa no ye konstatif efise
ne nneyee a odaa no adi anaa anamontu ahorow a otuu wo bere a one ne kyerekyereni
no ani hyiae wo fi ho akyi no ma no di adanse s¢ wagye atom se wafom anaa wabu
sukuu mmara so nti ba a na oba ne kyerekyereni no nkyen wo n’atenae ho wo sukuu mu
mpen dodow no nyinaa ye s€ nka ne kyerekyereni no mmue n’ano nka nea waye no ho
asem na anka ontwe n’aso nanso amma mu saa. S¢ anka wamfa ne ho ammekyere ne
kyerekyereni no a, ofa bi no anka yebetumi nso akyere saa anamon no mu s¢ ebia osuro
de nanso onnyee ne mfomso ntoo mu s¢ wato sukuu mmara, na nka gno nso betumi de

nsunsuanso soronko na gbeba.

Kommye nneyee no mmere dodow a suani no daa no adi ne anamon a otui wo bere a
yehuu no akyi no kyerem pefee se na ehu abo no anaa osuroe, a ema no ye pgfomatif
nkitahodi. Esiane s kommye nneyee a osuani no daa no adi no wo nkyerease a ekyere
se wagye ne mfomso atom se wafom nti, ekyere se saa nneyee no ye locutionary.
lllocutionary nneyee a edaa adi no ye se¢ gye a ogyee ne mfomso too mu na onam
kommye nneyee no kaa se wafom. Na afei esiane ehu ne suro a na ahye no ma nti, odaa
kommye nneyee no adi se ebia ebema ne kyerekyereni no anya ahumobo adwen bi. Saa

nsunsuanso a enyaa wo sukuuni no so no ma no ye perlocutionary.

Akanfo asetena mu no, wotumi ka won ano tom wo tebea bi mu esiane suro anaa ehu
nti efise ebia na obue n’ano ka asem bi a na akofa ohaw kese aba. Nkommdi a eto so
abien, suahu a €to abiesa no di saa adanse no. Kommye a Vida daa no adi bere a n’ani
boo ne wofa anim de ehu betoo ne so a eno nti wantumi ammue n’ano kopem se ne wofa
yere no ani baa ne ho so. Wantumi ammue n’ano anka ankyere Serwaa se ne kunu no
gyina mpoma no mu retie ne nsem no nti onka n’ano ntom. Vida daa no adi s¢, na osuro

se ne wofa de no befra nea na ne yere Serwaa reye no ho. Esiane suro anaa ehu nti, €too

no adwennwen sg osianka ne wofa yere yi nsenka anaa omma no nko so efise n’adwen
mu no na osuro na ompe s ne wofa bedwen se one ne yere no na aka abom reka ne ho
nsem. Esiane s¢ na Vida mpe se ne wofa yi bedwen saa nti nkommo a na Serwaa ne no
di nyinaa no wannyegye ho nankapese waka bi, senea ebedi adanse akyere ne wofa se
onka nea €koo so no ho na wayi no afi nsunsuanso biara a ebepue mu akyi. Locutionary
nneyee a ebaa mu ye dinn a Vida yee bere a ohui s¢ ne wofa gyina mpoma no mu anaa
agyaade no akyi reto ntaade na Serwaa nso gu so rekasa, na Vida antumi ammue n’ano
esiane ne wofa nti kyerem se na biribi nko yiye esiane nsunsuanso a nea ereko so betumi

de aba nti.

Yebetumi nso anya illocutionary nneyee wo Vida kommye a odaa no adi fi bere a n’ani
huu ne wofa de kosi bere a owiee n’adeto no. Saa kommye nneyee di adanse se na Vida
abo hu anaa wasuro. Ama kommye a odaa no adi wo tebea no mu no betumi aka biribi
akyere ne wofa se onka nea ereko so no ho, €no nti yebetumi ayi no afi nea ereko so no

ho nsunsuanso biara mu. Eyi ne asem yi perlocutionary nkyerem fa a ewom.

Nkommodi a €to so abien, suahu a €to so abien, nso kyere kommye a Akanfo da no adi
wo tebea bi mu na etumi kyere ehu anaa suro to gua. Moda ka se esiane se onim senea
ne papa suban te, na ono nso mpe animka nti, bere a 0koo asore na wamma ntem no, ede
ehu bi bewuraa no. Jkyere se, ne maame amane a ode boo no kaa s ne papa abebisa no
ase na wanhu no, €no nti ne bo afu no, maa ehu a na abo no mfiase no beyee kese. Saa
tebea yi de ayamhyehye ne ehu anaa suro begyaa ne so fi saa bere no. Moda ankasa dii
tebea no ho adanse bere a oka sg, bere a ode ne papa aduan resi n’anim, na ani a ne papa
de hwee no wo kommye kwan so, maa no tee abufuw a na ne papa wom no mpempenso
ase pa ara. Moda antumi ankasa ne papa ho mpo ade kyee esiane ehu a na abo no nti,

na onam kommye nneyee no so na ode daa ne tebea a owom no adi. Saa tebea yi foa

Berger (2004) dwumadi no so senti a nnipa bi ye komm wo tebea bi mu. Moda ka se,
asem no koo so maa ehu a na ewo ne mu no ma no yese basaa. Moda daa no adi sg, ekaa
ne nko a anka ne papa mmisa no asem no mu na onkyergkyere no ase, nanso wannya
no saa. Esiane s€ na Moda nim senea ne papa su te dedaw nti, odaa saa kommye nneyee
no adi, a ekyere konstatif, wo ne papa anim a gye nkitahodi a ekyere se na osuro wo
ayamhyehye mu. Nti pefomatif kwan so no, ne kommye no ka kyere se na wabo hu. €ba
no locutionary nneyee afa mu a, Moda kommye nneyee a odaa no adi saa tebea no mu

no ka to gua, ma ntease ye adwuma se osuro anaa ehu abo no.

Illocutionary nneyee nso ma yehu se ne kommye nneyee a odaa no adi no ka to gua se
wagye atom s¢ wafom se wamma fie ntem, nna perlocutionary nneyee nso ma yehu se
Moda kommye nneyee no ye kwan bi a na orefa so de ne kyewpa ato ne papa anim &fa
ne mfomso a waye no ho. Eyi ho adanse ne s¢ afei edii nna kakra no, Moda papa hyee

ase kasaa ne ho a etumi di adanse se bonefakye aba.

Ansa na yebeka se obi bu obi anaa owo obu ma obi no, na saa su no fapem titiriw biako
ne suro. Kommye nneyee ahorow binom a ededaa ne ho adi wo mmeae ahorow, asore,
asennibea, sukuu, ahemfi, no nyinaa di adanse se kwan bi si no na suro anaa ehu su bi
adi afra redi dwuma wo ho. Ne titiriw ne asore ho kommye a €koo so bere a na sofo
panyin no di asafo no anim wo Nyame asem sua bere no mu, asennibea ho kommye
bere a otemmuafo no rekasa, sukuu mu ho adesuafo no kommye bere a kyerekyereni no
rekyere ade ne ahemfi ho kommye bere a nana de ne nsem to gua. Saa mmeae ahorow
yl mu nyinaa mu no na asore mma, atiefo wo aban asennibea, adesuafo ne oman mma
wo ahemfi ho nyinaa ayeye komm, esiane s¢ s¢ kasa bi anaa dedeye bi kopue mu bere
a mpanyimfo yi de won nsem reto gua a, etumi kofa asotwe anaa animguase bi de bre

nipa ko a obeye saa no so senea Bruneau (1973, p.42) ka nsunsuansu a eba won a woda

suban bi a ete saa adi so. Nti bere a atiefo yi ayeye dinn wo tebea bi mu saa no, wode
rekyere obu ne nnidi ama won mpanyin no, kwan bi nso no, esan nso kyere suro anaa
ehu a ewowo atiefo no afa esiane nsunsuanso bone a edi dedeye wo saa bere no mu nti.
Bere a locutionary erekyere suro a atiefo no suro se ebia asotwe anaa animguasesem bi
betumi ato won wo beguam ho nti woye dinn no, na illocutionary nso rekyere ahodaso
anaa ahweyiye su a atiefo no nam kommye so da no adi senea ohaw biara mma won so
bere a wowo nhyiam no ase, na afei perlocutionary nso akyere yen se kommye nneyee
a atiefo no da no adi no hye mpanyimfo no nkuran wo won asenka no mu na afei nso

ama ankoreankore biara a owo ho bere no mu no nso ada ne ho so ama woaye dinn.

4.2.3 Nea ekyere obu, ahobrease, nnidi

€to mmere bi wo tebea afoforo binom mu a, kommye a Akanfo da no adi bere a
nkitahodi bi reko so no tumi kyere se nipa no rekyere obu anaa ahobrease anaa nnidi
anaase ne nyinaa bere ko no ara. Kommye nneyee no bi a asore mma no daa no adi wo
asore ho, omanfo no daa no adi wo ahemfi ho bere a wotwen se kyeame hene bema won
akwannya no ansa na woakasa no da no adi s¢ omanfo no de obu anaa nnidi ama
mpanyimfo. Aban asennibea ho nso adansedifo anaa atiefo no da nnidi ne obu su adi
bere a woda kommye nneyee no adi wo asennibea ho. Sukuu mu nso kommye nneyee a
adesuafo no daa no adi bere a won kyerekyereni no hyen adesuadan no mu ne bere a
adekyere reko so wo sukuu dan mu no kyere kwan a wofa so de obu ne nnidi ama won
kyerekyereni no. Saa suban yi foa nea Johannesen (1974, pg.24) ne Min (2016) nso kaa
ho asem no. Kommye nneyee ahorow a nnipakuw ahorow no dedaa no adi wo mmeae
ahorow yinom di adanse se¢ na worekyere obu, ahobrease ne nnidi ama tumi anaa
mpanyin wo saa bere no mu. Tebea binom mu nso wo ho a kommye a epue mu bere a
nkitahodi bi reko so no nkyerease tumi kyere se obi reda obu, ahobrease ne nnidi adi

(Jandt, 2015). Dsom bere wo asore ho nso, sofo panyin ka se, bere biara a sofo panyin
bekasa, titiriw ne nyamesenka mu no, asafo no da kommye nneyee no adi de kyere obu,
ahobrease ne nnidi mpempenso a wowo ma Onyankopon ne sofo no. Panyin no toa so
se, bere a osore no reba n’awiei no, Honhom Kronkron de nkomhye nsem tumi fa obi
so bre asafo no, na saa bere no asore ba biara de obu, ahobrease ne nnidi ye dinn tie nea
ewo nkomhye no mu. Asore ba kommye nneyee a oda no adi saa mmere anaa tebea no
mu kyere ahobrease, obu ne nnidi a wowo ma Nyankopon, asore mpanyimfo ne mpo

nea nkomhye no fa ne so bae no nyinaa.

Ahemfi ho nso, omanfo no da kommye nneyee no adi bere a nana rekasa de n’atemmu
ato gua afa asem bi a eda guam ho. S¢ eba no saa a, oman ba biara a woahyiam ho ye
dinn, nwen n’aso wo nea nana de reto gua no ho, a eyi ye obu ne nnidi nneyee a omanfo
no da no adi de kyere won hene. Ahemfi mfatoho no ne asennibea ho de no bo atipen
wo saa kwan no so. Adansedifo anaa atiefo dodow a woahyia wo aban asennibea ho

nyinaa ye dinn bere a otemmuafo no te n’agua mu redi asem.

Eyi nso di adanse obu ne nnidi a nnipa a woahyia ho no wo ma otemmuafo no ne ne
dwuma a odi. Bere a wode kwaadubofo ne nea yeabo no kwaadu no beba abegyina won
adaka mu no, saa nnipa yinom ye dinn kopem se otemmuafo no bema won akwannya
no se wonkasa. Saa nneyee yi a nnipa yinom yi no adi no tumi kyere se wowd obu ne
nnidi ma otemmuafo no anaa tumi a ereye adwuma wo ho no, na amfa ntwitwananmu

ne ohaw biara amma (Wardhaugh, 1985).

Sukuu mu nso, osuani no ka se, senti a wopetu yee dinn bere a wohuu se won
kyerekyereni no reba adesuadan no mu abehye n’adekyere ase. Dkyerem sg, eye nneyee
bi a wode kyere obu, ahobrease ne nnidi a wowo de ma won kyerekyereni no efise ogye

di se anka kyerekyereni no ba betoo won se worekasa anaa woredi won ho nkommo a,

anka ebeye aniammoho nsenkyerenne de akyere no. Na afei nso ode toa so se, bere a
kyerekyereni no gyina won anim rekasa wo adekyere bere no mu nyinaa no, adesuafo
no yee dinn tie nea yerekyere no a saa nneyee no, kwan foforo so, betumi akyere obu

ne ahobrease ne nnidi a adesuafo no wo ma won kyerekyereni no.

Se yedi kan hwe kommye nneyee ahorow a edaa adi wo mmeae ahorow wo locutionary
kwan so a, nea €koo so no nyinaa ye nneyee a edi adanse, na ntease wo mu anaa ekyere
se¢ omanfo no, €ye adansedifo anaa atiefo no, asore mma no ne asukuufo no wo obu,
ahobrease ne nnidi de akyere mpanyin anaa tumi. Migye di s€ nka saa nnipakuw yi wo
mmeae ahorow yi mu kasae bere a mpanyimfo no rekasa a nka enkyere nnidi ne obu ne
ahobrease de ma won mpanyin a wote agua mu no. /llocutionary afa mu no, kommye
nneyee ahorow no ye nneyse a wonam so ka se asukuufo no, asore mma no, omanfo no
ne adansedifo no reda nnidi ne ahobrease ne obu de ma won mpanyimfo ahorow no
anaa won tumi. Perlocutionary kwan so nso no, saa kommye nneyee no ye okwan a
nnipakuw fa so aka biribi de ahye won mpanyimfo a wokura tumi anaa wodi won kan
no nkuran s€ wobu won, bre won ho ase ma woan, san nso wo nnidi de ma wan s won
akandifo wo won asetena mu. €san nso tumi kyere se nnipa no foa won mpanyimfo no

dwumadi so s¢ won akandifo (Shafik, 2011, p.451) nti wonko so ara.

4.2.4 Nea ekyere asem bi ho adwennwen

Kommye nneyee no bi wo ho na s¢ epuem wo tebea bi mu wo nkitahodi mu a, eye a
etumi kyere se nea waye komm no redwennwen nsem bi ho bere a nkitahodi bi reko so
(Kurzon, 2007; Jensen, 1973; Johannesen, 1974; Wardhaugh, 1985; Saville-Troike,
1985; BACP, 2016; Szuchewycz, 1997). E€ba no asore ho a, sofo panyin no ka se, bere

a osore bere no reba n’awiei no, okandini wo saa ofa no mu no ka kyere asafo no se afei

91



University of Education,Winneba http://ir.uew.edu.gh

wonye komm a obiara nkasa, na womfa saa bere tiawa no nnwennwen Nyankopon
keseye ho, emfa ho se wote ho anaa wogyina ho. Eyi na Louis (1994) nso to din se Dsore
mu kommye, a okyere s¢ saa ofa no wo nyamesom mu no boa asomfo anaa agyidifo de
mpegya ba won nsraban mu. Bio nso, osore bere no mu no, nea odi anim no ka kyere
obiara s¢ afei wommue won ano na wonyi Nyankopon aye, sofo panyin no saa bere no
mu ammue n’ano bi. Sofo panyin kyere saa kommye nneyee no mu sg, na saa da no €s¢
s obi foforo na nka ese se obedi osom no anim wo nyameseka mu nanso biribi nti nipa
no antumi amma, eyi nti bere a na waye dinn no nyinaa na orebo mpae, dwennwen, bisa
Nyankopon nkyen akwankyere anaa sen na osom no nko. Saa nkyerem yi si Szuchewycz
(1997) dwumadi fa agyidifo kommye nkyerease no so dua. Kommye soronko abien a
epuei bere a sofo panyin de nyame asem reba, nea egbaa asemmisa no akyi Kyerew
Kronkron adesua adesua bere no mu no ye kommye a asafo no de dwennwen asemmisa
a sofo no de too gua no ho mmuae. Afei nso, kommye puee mu bere a nea oredi osom
no ho kyeame no buee kwan maa annwontofo no s¢ womfa nnwom biako mmetwam
ansa na nyame asem aba. Bere a okasafo no ano sii ara no, annwontofo yee dinn simasin
kakra, hwehwee won ho anim ansa na worehye nnwonto no ase. Sofo panyin no kyere
saa kommye bere no mu sg, saa bere no na wode kommye bere tiawa no siesie won ho,

bere a woredwennwen nnwom ko ne senea wobchye ase afa.

Akanfo asetenam nso, won ahemfi asetena anaa asenni mu nso, wotumi fa kommye
nneyee no so de dwennwen nsem a wope se wode to gua ho ansa na woabue won ano.
Ahemfi ho nso, bere dui s€ nana ankasa nso de ne n’atemmu beto gua afa asem a eda
gua mu ho no, kwan a na nana fa so kasa ne nsem no wo fam anaa eye bokoo. Nana
kyeame daa no adi kyere se, amammere kwan so no, ense s¢ nana rekasa a okasa ohare
so, mmom o5to ne bo ase yiyi ne nsem no. Nti nhomeso ahorow a gye a epuepue wo ne
kasa mu nyinaa nso wo asekyere. Nana kyeame kyere se, kommye asinasin anaa

92



University of Education,Winneba http://ir.uew.edu.gh

nhomeso ahorow a yehui s¢ ehyehye nana kasa mu no, esiane s¢ ense s€ nana ano fom
wo baguam ne kasa mu nti anaa ne manfo anim, na obetumi anya nsem titiriw a ehia fa
asem a eda beguam no ho nti, €s¢ s¢ nana tumi fa saa kasa mu nneyge kwan no so de
dwennwen nsem a ode reto gua no ho ansa na apue wo ne manfo anim efise nana anom
nsem sommo yiye. Saa nkyerease yi a kyeame hene de mae foa nea Kurzon (2007) de

too gua de kyere senti a nnipa binom te s€ ahemfo to won bo ase wo won nsenka mu so.

Kasa mu nhomeso yi bi koo so wo sukuu mu bere a okyerekyereni no rebo mmoden
akyerekyere adesuade bi mu akyere asuafo no. Dhome ne nsenka no so mpen pii wo
n’adekyere no mu. Kyerekyereni no daa no adi sg, na eye okwan bi a eboa no ma otumi
dwennwen nsentitiriw a ese fata ma adesuade no, na watumi de akyerekyere nsem mu
ama adesuafo no atumi ate nea orekyere won no ase yiye. Eyi nti, se adesuafo no bete
adesuade no ase nti na ema mpen pii kyerekyereni no ye komm simasin bereano wo ne
kasa mu. Saa ara nso na €koo so wo aban asennibea ho nso. Otemmuafo no mpen pii de
kommye nneyee no tetew ne nsenka mu. Jpanyin me ne no twetwee nkommo no kyerem

se, eboa otemmuafo no ma otumi dwen nsem a chohia ma atemmu a ode rema no ho.

Akanfo asetena mu nso, €to bere bi wo tebea bi mu a, wotumi fa kommye nneyee no so
de dwennwen anamontu bi a wope se wotu ho. Nkommodi a €to so abien, suahu a €t so
abiesa, Moda daa saa kommye nneyee no bi a na edi adanse fa nea kommye nkyerease
yi ho. Moda huu ne wofa se ogyina mukaase mpoma no akyi, na saa bere no mu nso ne
wofa yere Serwaa nso nnim na ogu so redi ne kunu ho nseku kyere no. Moda daa no adi
s€, saa tebea no maa no dwennwenn se¢ osianka ne wofa yere no kasa anaa biribi foforo.
Dtoa so kyerem se, adwenmusem kwan so no, na onhu s¢ omfa ne ho nwura nkommo a
Serwaa keka no mu anaa onka nkyere Serwaa se ne kunu gyina mpoma no akyi nti

onnyae kasa. Jsan de s09 so sg, esiane s¢ na ompe se ne wofa bebu no aka nea ereko so

no ho bi nti okaa n’ano toom, a ono nso a ontumi nka nkyere Serwaa s¢ onnyae kasa
nso. Nti saa tebea yi mu kommye no tumi kyere adwennwen tebea bi a obi wom fa
anamon bi a ope se¢ otu ho nti, na ansan nso ankofa nsunsuanso biara amma akyi

(Johannesen, 1974).

Nkommodi a edi kan nso ma yetumi ma yenya mfoatoho bio fa kommye a yeda no adi
wo tebea bi mu de kyere asem bi ho adwennwen. Esiane se na nsem a na woreka wo
nkommotwetwe no mu kaakae ababaawa no nsem bi a ehaw, senea Johannnesen (1974,
p-29) kyere no, nti oyee dinn tenaa won nkyen a wanka biribiara amfa ho bi.
Okyerekyeree me mu, bere a me bisaa no fa saa kommye nneyee no ho, s€ na nkommo
no mu nsem no twetwe n’adwen kosi ne tebea bi a owo mu wo fie. Emaa no dwennwen

nsem a na ne nnamfo no rekeka no ho a na gkae ne yaw.

Se yepensempensem nneyee yinom wo SAT kwan so, locutionary fa mu no, kommye
nneyee ahorow no a ededaa adi no di adanse s na nnipa ahorow a wodedaa nneyee no
adi no wowo adwennwen tebea mu a ntease wom sg biribi ko so wo won adwen mu saa
bere no. Illlocutionary fa mu nso no kommye nneyee no ka se saa nnipa no redi
awerehow anaa yaw bi te s€ nea €koo so wo suahu a edi kan no mu no, anaa ode retwe
ne ho afi asem a ereko so mu te se nea yehui wo suahu a €to so nnan no mu. Etumi nso
ka se nea oreda nneyee no adi no nam saa kwan no so de siesie ne ho ama dwumadi bi
te se nea koo so wo osore bere no mu wo asore no, anaa ode repe nsem a gfata ma asem
a woreka anaa yerekyerem bi ho te s€ nea ekoo so wo ahemfi ne adesua dan no mu no.
Perlocutionary afa mu nso kommye nneyee no ma won a worekasa anaa woda nneyee
no adi no tumi nyinya nsem a ehia ma won dwumadi bi a woredi te se nea yehui wo
ahemfi, aban asennibea, adesua dan no mu. Suahu a edi kan no kommye no maa

ababaawa no tumi de nsem no siee ne mfefo amma woanhu ne ana oreko mu. Migye di

se Moda koma beto ne yam s¢ wanka nsem a na Serwaa rekeka fa ne kunu ho no bi
esiane se ne kommye nneyee a odaa no adi kyeree ne wofa no di adanse se na onka nea

ereko so no ho.

4.2.5 Nea gkyere adwen mu mfonitwa

€to bere bi nso a kommye nneyee a nnipa binom da no adi bere a nkitahodi bi reko so
no tumi kyere s¢ saa nipa no retwa asem anaa ade bi ho mfoni wo n’adwen mu fa asem
a woredi ho nkommo no ho. Yebetumi anya ofa yi ho mfatoho bi wo asore ho bere a
osore no reko n’awiei mu no nea odi saa ofa no anim no hye asafo no ma woye dinn
mmere tiawa bi ma wode dwennwen Nyankopon keseye ho. Saa bere no mu no, asore
mma no dwennwen won ti mu de twa mfoni fa senea Nyankopon keseye ne ne tumi te,
eba no senea n’abode te, anwanwade a waye ne nea ekeka eyinom bi ho senea
Szuchewycz (1997) kae ara pe. Suahu asem a edi kan no mu nso ababaawa no hyee ase
twaa mfoni wo n’adwen anaa ne ti mu bere a na one ne mfefo no hyiae redi won ho
nkommo. Nkommo no mu nsem no a na ababaawa no retie fi ne nnamfonom nkyen no
maa ohyee ase twaa mfoni kae kwan a ono ne maame ne no si fa tena wo won fi senea
(Sifianou, 1997) nso kyerem no. Senea ne maame nni ne ho adaagye, na ontwe no mmen
no ho nkyere no ennanom do no ye mfoni a na saa bere a nnamfo no redi nkommo no

nyinaa no na ereko so wo n’adwen mu.

Locutionary afa mu no, nnipakuw no kommye nneyee no ma yete ase sg biribi te s¢ sini
anaa mfoni bi reko so wo nea oreda nneyee no adi adwen mu anaa n’ani so bere a
nkitahodi bi reko so na waye dinn no. /llocutionary kwan so nso nea oda nneyee no adi
no nam kommye nneyee no so de kaakae ne suahu bi a atwa mu, s€ €y€ anigyesem anaa

awerghosem bi. Te s nea ababaawa no daa no adi no, kommye no ma no twee n’adwen

koo nsem bi a na asisi dedaw wo n’abrabo mu so, saa nso na asore ho nso wonam
kommye no so de twe ben won Nyankopon. Perlocutionary nso, woda nneyee no adi
senea ebeye a wode benya nkitahodi mu apam te s mfatoho a yeadi kan ahu wo asore
ho no. €ma nipa no tumi de kae ono nso suahu bi fa nsem a nnipa binom retwetwe ho

nkommo no ho.

4.2.6 Nea ekyere s¢ obi adwen w) ade/asem bi so

€to bere bi nso a gye a nipa kommye nneyee binom a woda no adi wo nkitahodi mu no
tumi kyere se saa nipa no adwen ado asuko wo nea one no redi nkommo anaa orekasa
akyere no no nsem no mu. Johannesen (1974, p.29) kommye dwumadi ahorow bi a odaa
no adi efa nkitahodi mu a gka se kommye tumi kyere se obi adwen afi anaa enni
nkitahodi bi ereko so ho no bo abira wo ofa yi ase. Yeadi kan ahwe mfatoho bi wo asore
ho. Eyi ne mmere ahorow a akandifo ahorow a wodii nnwumadi ahorow anim wo 9som
bere no mu, te se¢ bere a sofo panyin no bedii anim wo nyamesenka bere no mu, ne
titiriw ne se ohyee ase na oreka akyere asafo no se wobegyina da no akuwakuw adesua
a wosuae so de aye nkyerekyere kosi bere a ohyee ase s¢ orebisa nea obiara suae wo

akuwakuw adesua no mu.

Bere a sofo panyin no reka nyame asem no, na asore mma no nyinaa aye komm a bere
a mebisaa sofo no wo osom awiel no okaa s¢ saa tebea no mu na asafo nyinaa retie nea
na ode reto gua no. Nti odii adanse se na saa bere no asore mma no adwen nyinaa si
sofo ne ne nsem a oreka no so. Kommye a €te sei no, Tannen (1985) kyere se, etumi de
nsunsuanso pa ba wo nkitahodi mu. Mmere afoforo bi nso a edaa saa kommye su yi adi
nso ne bere a asore no kyerekyerewfo de nkaebo nsem reto gua ne bere a osore no reko

n’awiei no nkomhye reko so no nyinaa ye mmere a na asafo no aye dinn a ekyere se

won adwen di nea ereko so no akyi. Afei nso mmere ahorow wo 9som no mu a obi gyina

bo mpae nso asafo no ye dinn kwan bi so de di adanse s€ won adwen di mpaebo no akyi.

Se yehwe sukuu ho nso a, bere a kyerekyereni no rekyere adesuafo no ade no, adesuafo
no yee dinn, titiriw ne s adesuade no ye adesuafo ade foforo ne bere a adesua no ahye
ase. Won kommye no kyere s won adwen nyinaa wo nea won kyerekyereni no rekyere
won no so. Saa kommye nneyee san nso ko so bere a adesuafo no ko won ankoreankore
anopa anaa anwummere adesua so, bere a woahyiam anopa retie nkaebo ahorow ne afei

nso bere kyerekyereni bi reka asem anaa resoma ne sukuuni.

Aban asennibea ho ne ahemfi nsenni no nyinaa daa saa su ahorow yi binom adi bere a
na nkitahodi reko so no. Bere a nana bekasa wo ahemfi anaa otemmuafo no bebue n’ano
wo asem bi ho no, beae ho nnipa nyinaa ye dinn tie nsem a efi saa mpanyimfo yi anom
reba no. Saa bere no a nnipa no ayeye dinn retie nyinaa won adwen wo nsem a greto gua
no so senea ebeye a, senea kyeame hene ne asennibea ho dwumayeni kekae no, obi

nkoka biribi foforo nsen nea €koo so ankasa wo mmeae ahorow yi mu.

Na se yefa suahu nsem no nea gto so nnum no a, bere a Vida wofa begyinaa mukaase
mpoma no akyi dinn no, wankasa bere a na ne yere Serwaa redi ne ho nseku akyere
Ama nanso na onnim s¢ ogyina akyi ho retie nsem no. Vida wofa kommye nneyee no
kwan bi so no betumi akyere s€ na n’adwen wo nsem no a na ne yere no rekeka no so

bere koro no ara nso n’adwen w2 n’adeto no so.

Locutionary ma no da adi s kommye ahorow a epuepuei wo mmeae ne mmere ahorow
no nyinaa no mu no di adanse s¢ na won a wodaa nneyee no adi no adwen wo nsem a
na ereko so no so. Woda saa nneyee no adi de ka biribi kyere okasafo no saa bere no se
oretie ne nsem no, eyi ne illoctionary nkyerem wo saa nneyee no mu nna perlocutionary

nso boa kyerem se nnipa no da kommye nneyee no adi de boa kasafo hye no nkuran wo
ne nsem a ode reto gua no ho. Eboa ma nea orekasa no hu sg atiefo no retie nea oreka

no.

4.2.7 Nea yede si animguase, aniwu ne fere ano

€to bere bi nso a, esiane se¢ yempe se animguasesem anaa aniwusem anaa fere
nsunsuanso beba yen so esiane asem bi a ako so anaa ereko so nti, yetumi da kommye
nneyee no adi de ye bammo si saa ohaw no ano kwan (Basso, 1972; Brown & Levinson,
1987; Berger, 2004; BACP, 2016). Se yehwe mmeae ahorow no te s¢ ahemfi, asennibea,
asore ne sukuu a mpen pii no yehu s¢ nnipa a wohyiam wo mmeae ho no ye dinn bere a
obi gyina guam rekasa. Esiane s kommye ye ade a ehia na eboa won nnwumadi bi
nkoso nti mpanyimfo a wowo mmeae ahorow yi mu no hwe ma saa kommye nneyge no
gyina bere a dwumadi bi reko so. Se ekoba se kwan bi so no nnipa no mu bi a woahyiam
ho no de dedeye anaa kasa hunu besianka dwumadi a ereko so no a, mpanyimfo a me
ne won twetwee nkommo no kyeree se wotumi di kan bo nipa ko no koko na se ekyen

so a wotumi de asotwe ma saa nipa no.

Esiane saa nsunsuanso bone a ebetumi apue mu nti, nnipa a woahyiam wo ho nyinaa ye
dinn bere a dwumadi no reko so gye se¢ yeafre obi se onkasa ansa, na eyi si Brown &
Levinson (1987) fa senti a ebinom ye komm wo tebea bi mu. Eyi nti saa kommye nneyee
a adesuafo da no adi wo adesua bere mu, nea asore mma no da no adi wo osom bere mu,
nea oman mma da no adi wo asenni bere mu, adansedifo anaa atiefo da no adi wo aban
asennibea mu nyinaa kwan foforo so no tumi di adanse anaa kyere ahobammo kwan bi
a wode resi se ebia animguasesem anaa aniwusem anaa fere ano senea gbeye a saa ohaw

yi mu biara mma won so wo baguam ho.

Ahwee bere no mu no, bere a kyerekyereni no bisaa adesuafo no se Den ne apente din
no, asemmisa no ho mmuae maa adesua dan no mu yee komm. Mebisaa mu no,
adesuafo no mu biako kyere s¢ ekoba se obi antumi amma mmuae a efata no yiye anaa
nipa no ano kofom bere a orema ne mmuae no a etumi ka ne mfefo no ma wosere no,
eyi de aniwu ne fere ba saa osuani no so. S¢ gkoba sei a enhye osuani no nkuran sg onyi
nsemmisa ano bio bere a adesua reko so, na €san nso nya nsunsuanso bone wo ne mfefo

nkae no so ma wotwetwe won ho wo nsemmisa anoyi ho.

Yehwe suahu asem a gto so abiesa a kyerekyerefo panyin a owo ntoaso sukuu mu kogyee
fon fii sukuuni biako nsem bere a na worekyerew won WASSCE sohwe no a, panyin no
ammo asem no ho nwa ankyere sohwe no mu mpanyimfo no mu biara a na owo ho saa
bere no, emfa ho s omaa kyerekyereni ko a na oredi saa nsemmone no hui s wahu no.
Kyerekyerefo panyin no kae s€ oyee dinn wo asem no ho esiane se obuu nkonta huu sg,
se¢ okobue asem no so kyere sohwe no mu mpanyimfo no a ede animguase bebre
kyerekyereni ko no so, sukuuni no ne sukuu mu no nyinaa so, nti na ebehia s¢ oye dinn

w9 asem no ho.

Afei suahu asem a edi kan no mu nso ababaawa ka kyeree me se esiane s na wahu s¢
ne nnamfo no wo anigye tebea mu saa bere no, na ompe s¢ ode n’awerghosem no besee
won anigye no nti, oyee dinn bere a na nkommotwetwe no reko so, na mpo oboo mmoden
nso s¢ onka nea nti potee nti a waye komm no bere a ne nnamfo no mu biako bisaa no

pee se ohu nea nti waye dinn no.

Na afei suahu asem a eto nnum no mu nso Vida huu se ne wofa gyina mukaase mpoma
no akyi, na Serwaa nso gu so redi nseku no. Ama nkyerem a ode mae no ka sg, esiane

s€ na ompe s€ ne wofa yere no ani bewu anaa anim begu ase wo ne kunu ne ono Ama

ankasa anim saa bere no nti, oboo mmoden yee dinn a wanye nsenkyerenne biara
ankyere Serwaa se ne kunu gyina ho ka won baanu no ho, a na saa kommye nneyge no
kwan foforo so no ekyere bammo ma ne wofa yere no na ode ayi no afi saa ohaw no mu,
emfa ho s¢ akyiri no Serwaa hui s¢ na ne kunu no gyina mpoma no akyi bere a na wawie

ne ntaadeto no.

Kommye nneyee no a nnipakuw no dedaa no adi wo mmeae ahorow no anaa
ankoreankore no dedaa no adi wo suahu nsem no mu no ma yste ase se eye ahobammo
na onam saa nneyee no so de rekyere, te se mfatoho a yehui wo bere a na adesuafo no
resua ade no, a ema saa nneyee no ye locutionary. Se yehwe no illocutionary nkyerease
mu nso a, nnipa a wodedaa kommye nneyee no adi no faa saa kwan no so de boo won
ho ban fi animguase, fere ne aniwusem ho te s nea osuai no kyerekyeree mu no, na afei
nso wotumi fa saa nneyee no so de bo afoforo nso ho ba fi saa ohaw no ho te s¢ ababaawa
no a one ne nnamfo no hyiae redi nkommo wo suahu asem a edi kan no mu.
Perlocutionary nso ma yehu botae nti a nnipa no da kommye nneyee no adi. Senea
ebeye a enkofa basabasaye anaa abamubu biara mmre nnipa no nti na gse s€ woda saa

nneyee no adi.

4.2.8 Nea yede kyere nkradi

Akanfo nso ka nnipakuw ahorow a wotumi nam kommye nneyee so s¢ amane a gye
nsenkyerenne anaa ahyensode de kyere se wone onipa bi a na nka ote ateasefo mu nanso
watoa nananom adi nkra a wode tete won ne saa nipa no ntam. Eyi ho nhweso ko so wo
asore ho adeye mu. Sofo panyin no kaa s¢ asore no wo amammere a woye de di adanse
s& wone won asore ba bi a wanya ne baabi ko no adi ntete mu efi saa bere no. Se

amammere no bere du ho a, sofo panyin no na mpon pii odi saa dwumadi no anim na

ofre owufo no abusuafo a wowo dwumadi no ase nyinaa ba n’anim, na ohwe ma beae
ho ye dinn na wahye ase abobo asore mma no bi din, na s€ odu owufo no so a wabo ne
din no mpensa. Se nnyeso biara amma a afei watwa ne din mu afi asore no nhoma mu
de akyere won a atwa ahyia ho nyinaa se€ nea wanya ne baabi ko no nka won ho se
teasefo ne asore ba bio. Sofo panyin no ma me tee ase s€ saa amammere no na mmere
bi a atwam na woye nanso nsakrae kakra aba a eno ne s¢ wommo owufo no din bio na
mmom woma asafo no nyinaa gye sima biako de ye komm, senea Gregory (1994) kae
na Kurzon (2007) de yee mfatoho nkyerekyerem wo Tebea bi mu kommye ase, de ye
won nkradi ahyensode, afei eno akyiri na wotwa ne din mu fi asore no nhoma mu. Sofo
no kyere s¢ saa amane yi tumi de awerehow ne su begyaa abusuafo ne adofo binom so.

Sofo panyin no wie saa ye a na wabo mpae ama abusua no ansa na woako tena ase.

Se yerekyerem wo SAT kwan so a, kommye a sofo panyin no di anim ma owufo no
abusuafo no da no adi wo ntease a abusuafo no gye to mu na gye asore no amammere a
woye bere biara a biribi a ete saa besi, na saa kommye nneyee no ye locutionary nneyee.
lllocutionary nneyge no ma yehuu nea na wonam kommye nneyee no so de rekyere, s¢
wonam saa kwan no so ne owufo no redi nkra. €no akyi ansa na sofo panyin no atoa so
atwa ne din mu afi asore no nhoma mu s€ amanne a etwa to. Perlocutionary nneyee no
da senti a woda kommye nneyee no adi, nti eba no saa ema abusuafo, adofo ne asore no

nyinaa gye to mu wo adwen ne akoma mu s¢ owufo anya ko n’ahomegye mu.

4.2.9 Nea ekyere asotwe
Kommye nneyee nso tumi ye anamontu bi a obi tumi gyina so de twe obi aso (Bruneau,
1973, p.42) wo suban bi a yegye to mu se ense ho. Mpen pii no gye a saa asotwe bi a

enam kwan bi so sei no fa adwenmusem ho anaa ede adwennwen beto nipa ko a

kommye nneyee ko tia no so. Yebetumi anya mfatoho binom wo suahu asem a gto so
abigsa no mu. Eyi ye bere a ntoaso sukuu mu kyerekyerefo panyin no kogyee fon bi a
osuani bi rehwe sohwe no ho mmuae wo so fii ne nsam bere a na worekyerew WASSCE
sohwe no, na wammo so ankyere sohwe no so mpanyimfo a ofi WAEC no mu biara.
Bere a ogyee fon no, kyerekyereni panyin no kyere se ode nkra faa fon koro no ara so
de komaa kyerekyereni ko a na ode sohwe no ho mmuae fa fon no so de mane osuani
no, san nso daa ne ho adi se gye ono kyerekyerefo panyin a owo ntoaso sukuu no mu na
ode nkra no remane s¢ wahu nea oreye no nyinaa. Eyi akyi no kyerekyerefo panyin yi
amfre okyerekyereni yi ammisa no biribiara amfa nea €koo so no ho bio. Kyerekyerefo
panyin no kaa sg, sohwe no akyi no, bere biara a one aberante yi bebo nsanho wo sukuu

no, okyia no wie a onye nsenkyerenne biara mfa nkyere se asem bi wo ho.

Opanyin yi kyere s¢ €to bere bi na aberante no hyia no a na wasi ne ti ase, anaa nso ohu
no wo akyiri se oreba nea onam ho a na waman afa beae foforo. Kyerekyerefo panyin
no de asem yi ho kommye saa ara na aberante no de wiee n’adesua na okoe. Aberante
no ti mu antene no fi bere a ne to daa adi no, na kyerekyerefo panyin no kyerem se mpen
ahorow a ode hyiaa no asem no akyi no biara na n’anim nte, a ogye di s¢ kwan bi so no
edi adanse se na aberante no aniwu wo nea waye no ho, na nka onyae nso a na
kyerekyerefo panyin no afre no aka asem no ama afi ne so. Esiane se kyerekyerefo
panyin no ammo asem no so nti bere biara a aberante no behu panyin no obedwennwen
asem no ho, na ompe mpo se one no bebo nsanho wo sukuu no mu. Eyi ye adwenmusem

mu asotwe a saa nsem binom a ete sei tumi de ba ankorgankorg so.

Yebetumi nso ahu kommye nneyee a eye kwan bi a obi fa so de twe ofoforo bi aso wo
suahu asem a gto abien no mu, bere a kyerekyereni bea no kohuu ne sukuu abofra biako

ne abaamuwa bi wo ne yonko kyerekyereni dan mu. Fi bere a kyerekyereni bea no kohuu

102



University of Education,Winneba http://ir.uew.edu.gh

n’abofra wo beae ho de kopem da a obegyee ne sohwe abodin krataa no, kyerekyereni
yi ka se wanka biribiara amfa asem no. Mpo bere a sukuuni no hyee da bebisaa no
mpensa da no anwummere no s€ ne nnamfo bi se orefre no no, o0se wamma eno anka no
se ommisa biribi mfa asem no ho esiane se na ope se ofa saa kommye nneyee no so de
twe n’aso wo saa tebea no mu. Ampa nso na asem no hye abofra no so a na onhu nea
onye, mpo de asem no kodan kyerekyereni no nua bea nanso antentam. Eyi ye adansedi
a ekyere se na kyerekyereni bea no nam kommye wo asem no ho de twe abofra no aso
wo asooden a abofra no aye no ho. Abofra no ankasa nso anom asem a oka kyeree
kyerekyereni no nua se “Minim s¢ mafom nti na nka minim s¢ madam befre me atwe
m’aso wo nea maye no ho nanso fi saa bere no nyinaa no mentee hwee mfii ne nkyen.
Ama me ho yeraw me” di adanse se na ne kyerekyereni no kommye wo n’asem no abeye

adwennwen ama no.

Yebeaan nso anya asotwe yi ho mfatoho bio wo suahu asem a eto nnan mu bere a Moda
koo mmabun kuw nhyiam wo asore anwummere bi. Ne papa bo annwo so wo bere a ode
fii asore beduu fie saa da no nti emaa Moda papa bo fuu no ma edii nna kakra. Esiane
s€ na Moda nim ne papa su dedaw nti ebaa saa no ede ehu beboo no maa afei na onhu
agyina a ne papa besi afa nea asi no ho, s obehwe no anaa den. Saa adwen yi dii Moda
ti mu dem mmere dodow a ne papa yee dinn wo asem no ho a bere biara a Moda behu
ne papa no na aye ayamhyehye. Moda kaa se nea emaa n’adwennwen ne ochaw a na
owom no yee kese ne bere a asem no akyi ohuu ne papa kyiaa no nanso wannye so, afei
bere a ode ne papa aduan besii n’anim na ode ani a abufuw wom hwee no. Dkyere s¢ ne
papa anka biribiara amfa asem no ho de nanso eduu mmere bi a ne papa hyee ase se
orekasa ne ho no na afei onyaa awerehyem bi se¢ ne papa agyaa asem no ama no aka,

€no ansa na onyaa ahosan wo one ne papa ntam ho nkitahodi mu.

Kommye nneyee a nnipa a yeabobo won din wo nhweso ahorow no mu no daa no adi
ye locutionary nneyee a ede ntease bi to gua, na won a saa kommye nneyee no ko tiaa
won no nso te ase. Nti s yefa Moda nhweso no a eda adi s¢ na dinn a na ne papa aye
wo asem no ho nyinaa wo asekyere se na ne papa bo afu no. Afei nso kommye nneyee
a papa no daa no adi no kyere illocutionary nneyee a ekyerem s¢ papa no nam kommye
no so de reka akyere ne ba Moda s¢ ne boa fu kye a okyse won asore da no. Na saa papa
no kommye nneyee no wo botae bi s€ ebema Moda ahu s¢ nea oyee no wanye no yiye
nti omma no ntd so bio. Papa no ammo asem no so kopem s¢ osan nso hyee ase kasaa
ne ba no ho de nanso migye di s¢ fi saa bere no Moda mma saa asem no nsi bio esiane

asotwe a ofaa mu no nti. Eyi na ema papa no kommye nneyee no beye perlocutionary.

4.2.10 Nea yede home kasa so ma obi nso kasa

€to bere bi na yeredi nkitaho a, bere a yereka yen nsem anaa yede yen adwenpow bi reto
gua no, yeka nsem no nkakrankakra anaa akuwakuw na ne saa ye mu no yede kommye
na gpaapae anaa gtoto nsem no mu ahye saa. Na s¢ ekoba nso se gye nkommotwetwe a
nnipa beye baanu anaa nea gboro saa a, yede kommye koro no ara na edannan nkommo
no fi okasafo biako so de kopue kasafo foforo so wo adwentoatoa no mu, senea Bruneau
(1973) nso ka no. Saa nkitahodi mu su yi dedaa ne ho adi mpen dodow a yentumi nhu
ano wo mmeae ahorow a mekopee mmoanosem no ne ankoreankore suahu ahorow no

nyinaa mu.

Ahemfi ho no, s€ asem da guam na mpanyimfo retoatoa adwen afa ho ape ne pomasibere
a, kyeame hene kyere se¢ woma mpanyin a woahyia ho nyinaa akwannya no de won
adwenkyere to gua. Bere a adwenkyere no gu so no, s panyin biako wie n’asenka a na

ofoforo nso asom, na ansa na akwannya no befi panyin biako ho aba ofoforo nkyen no

gye se nhomeso a enam kommye so da adi. Saa nneyee na €ko so bere biara a panyin
biako ano besi na ofoforo nso de n’adwenkyere atoa so. Saa ara na gkoo wo aban
asennibea ho nso. Nkitahodi mu nhomeso anaa kommye boa de nsunsuanso pa ba ma

adwentoatoa bi si pi, mmom eny|e s¢ ohaw senea Dendrinos ne Pedro (1997) kyere no.

Se nkommotwetwe bi reko so wo nnipa binom ntam na nea orekasa no de kommye toto
ne nsenka anaa n’adwenkyere a ode reto gua no mu ahye anaa ode n’adenkyere no to
gua wie na ofoforo nso beka ne de a, ntease wo saa nneyee no mu a gye locutionary.
€ma won a woka nkommotwetwe no ho no anaa nea ode n’adwenkyere nso betoa so no
hu san nso te ase se kasafo no de n’adwenkyere no asi, a eno nti ofoforo nso betumi de
ne nsusui atoa so. Eyi ma adwentoatoa no ye nnidiso. Kommye anaa nhomeso wo
adwenkyere bi akyi ye okwan biako a kasafo bi de ka biribi kyere nnipa nkae no se
wawie n’adwenkyere no nti obi betumi atoa so, na eyi ye nneyee a ekyere illocutionary
nneyee. Eyi ho mfatoho daa adi wo ahenfi ho bere a woreka asem. Nana kyeame na na
ohwe ma saa dwumadi no ko so, se kwaadubofo anaa nea yeabo no kwaadu no kasa wie
a, kyeame dan asem no de ma mpanyimfo akuwakuw a wowo beguam ho ma wokyere
won adwen wo asem no ho. Se efi kuw biako so de reko foforo so a, nhomeso anaa
kommye behye mfimfini. Perlocutionary nneyee no ma yete saa nhomeso anaa kommye
a ehyehye nkommotwetwe mu ase s bere a kasafo biako awie ne nsenka no, ma kasafo
foforo no ani ba ne ho so, san nso te ase s¢ ne yonko no de reka akyere no se wawie
n’adwenkyere no. €ba no sei a kasafo foforo no nso fa fi ho de ono nso adwenkyere to

gua, te se nea €ko so wo ahemfi ne aban asennibea ho no.

4.2.11 Etumi kyere opaw/woayi obi ama
Se nkitahodi bi reko so wo nnipa baanu anaa nea gboro ntam na kommye nneyee bi
kopuem bere bi a na nka ense se epue a, etumi kofa nsunsuanso bone bi de bre nea

kommye no tia no no, senea Tannen (1985) nso kyere no.

Gyidi a na Vida wofa yere Serwaa wo wo Ama mu nti na one no dii nkommo bi a gte
saa ono ara ne kunu ho. Eyi akyi a Serwaa huu se saa na ne kunu gyina mukaase no
mpoma no akyi no, Vida kyere se na onim s€ ne wofa gyina ho retie nea woreka nyinaa
nanso wantumi anye biribi a na anka ebetumi atwe Serwaa adwen asi nea ereko so no
so. €kobaa se dede bi fii beae a Ama wofa reto ade bae no, Serwaa ani baa ne ho so no
na aka akyi. Vida kyere senea Serwaa twaa n’ani behwee n’anim san nso kaa se, “Aden
nti na wanka ankyere no se ne wafa gyina won akyi bere a na orekasa” kyeree no sg
Serwaa bedwen se wayi no ama wo ne wofa anim. Eyi maa odii Vida ho yaw pii efise
na ogye no di. Migye di se tebea bi sei mu no Serwaa benu ne ho na obedwen s¢ Ama
apaw no wo ne wofa anim saa bere no. Saa kommye nneyee a Vida daa no adi saa bere
no mu no maa Serwaa faa no s€ Ama ayi no ama wo ne wofa anim. Se¢ yehwe Vida
kommye yi saa kwan yi so a, ne kommye nneyee a odaa no adi saa donhwere no mu no
di adanse se na wasuro, a gye locutionary. Ne kommye no saa bere no ye nneyge a
ekyere se oyil ne wofa yere, Serwaa, mmae a €ye nhweso biako wo illocutionary ase.
Serwaa de n’anibere koguu Vida so senti a wantwe n’adwen amma so s€ ne wofa retie
won wo mukaase no mpoma no akyi. Eyi ye perlocutionary nneyee a eye nsunsuanso a

saa nneyee no de bepuee mu, ne titiriw ne Serwaa so.

4.3. Nhwehwem asemmisa 3: Aden nti na Akanfo ye komm?

Minyaa akwannya nso ne ankoreankore binom twetwee nkommo, ma won ne me kyee
won suahu ahorow a wowo fa kommye ho. Nkommotwetwe no mu no, edaa adi senti
ahorow a ema Akanfo tumi ye komm wo tebea bi mu, na nsem no wo nhwehwem

nkekahode afa ho.

4.3.1. Wode si animguasesem bi ano

Kommye a mpen pii eye a epue wo Akanfo nkitahodi ahorow mu no taa ye okwan biako
a wofa so tumi de sianka animguasesem bi a anka kasa anaa nkyerekyerem bi too gua
wo tebea bi mu a anka ede betumi apue mu atia nipa bi (Hofstede, 1997, p. 126),
nnipakuw anaa adwumakuw bi ho. Etumi ba s woye komm wo asem bi a wakopue so
ho, na woye saa de kata animguase a anka s€ wobue won ano bisa asem anaa ka biribi
saa bere no mu a anka ede beba ho. Eyi da adi wo nkommodi 2, suahu nhweso a edi kan
no mu. Kyerekyereni bea no kohuu ne n’abofra biako a okyere no ade wo sukuu mu se
one aberante bi hye ne ne yonko kyerekyereni dan mu. Kyerekyereni yi daa no adi s,
bere a one ne suani bea no ani dii ahyia no, ohuu se na abofra no anim asesa. Jtoaa so
se, bere a ohui se n’adamfo kyerekyereni no a orekohwehwe no no nni ho no, ode nkra
gyae na ofii ho koe. Kommye nneyee a kyerekyereni bea no daa no adi, na wankasa
amma aberante a na one suani bea no hye dan no mu anhu se onim ababaawa no, ye
okwan bi a ode sii animguase a nka ebeka abaayewa no wo n’adamfo barima no anim
saa bere no mu. Sukuuni bea no kommye no twe adwen kosi Berger (2004) a oka se
kommye a obi da no adi tumi ye se ogye tom se wada suban bone bi adi nti kwan a ofa
so gye ne mfomso tom ne se obeye dinn saa bere no mu. Kyerekyereni bea no dii ho
adanse se na ompe s€ ogu suani bea anim ase saa bere nti okaa se, se eba no tebea bi a
etete se eyinom a, eye a ope se oye komm asem ko no ho. Dtoa so se, ofa saa kwan no

so tumi de ye asotwe kese de ma mmofra efise ogye di se saa kwan no nso tumi boa

tenetene mmofra.

Nkommodi 3no mu nso, kyerekyerefo panyin a na oda Ntoaso Sukuu no ano no kaa
n’ano tomm, yee komm faa asuafo no mu biako a okohui se onam kwati kwan so de
rekyerew West African Secondary School Certificate (WASSCE) sohwe no. Panyin yi
kyerekyerem se, odwen ho huu nsunsuanso a nka okoboo West African Examination
Council (WAEC) mpanyimfo no amane a nka ede beba abofra no, suapon sukuuni no,
ono panyin ne sukuu mu no nyinaa so. JDkyere s¢, nka WAEC mpanyimfo no bi hui a,
nka obetumi ama polisini akyere sukuuni no ne nea na one no redi nkitaho no.
Akyerekyerefo panyin no kommye a odaa no adi saa bere no boa si saa ohaw ne
animguase a nka ebetumi aba nnipa dodow a oboboe no so. Esiane se onim ohaw ne
animguase no kese nti, kyerekyerefo panyin no hwe yee komm a woanka ho asem
ankyere WAEC mpanyimfo no mu biara. Saa tebeae yi nso twa mfoni fa Kurzon (2007)

nkyekyem biako a oka no Tematek/asentitiriw bi kommye.

Akanfo tumi fa kommye so, €to bere bi a, de twe won ho fi aniguasesem bi a ereko so
mu anaa ho. Nkommodi 2, suahu a €to so abiesa no ma yehu se Vida ammue n’ano bere
a ohuu se ne wofa abegyina mpoma no akyi retie nsem a Serwaa, ne wofa yere no,
rekeka. Vida kyerem nea nti a odaa kommye nneyee no adi se, na oredwen se ebia na
obue n’ano kasa a ne wofa de no befra asem no mu. Nti Vida adwen mu no, kwan a na
ode retwe ne ho afi ohaw a na ereko so no mu ne se obeye komm ama ne wofa ani ahu.
Nti odaa no adi se, ne kommye no ye kwan bi a na ode reka biribi akyere ne wofa wo
saa tebea no mu. Tebea yi foa Brown ne Levinson (1987) dwumadi so. €ye akyiri dede
bi a efii Vida wofa nkyen bae na epaa Vida adwempo nti a odaa kommye nneyee no ho
ntama. Nti Vida kommye a nka ode retwe ne ho afi animguasede a na ereko so no ho no
baa awiei. Saa tebea a na Serwaa wom no ye animguase efise Vida daa no adi s¢, Serwaa

ani baa ne ho se ne kunu no gyina mpoma no akyi no, n’ani wui, na okasaa ono Vida

senti a ohuu se ne wofa abegyina n’akyi no woantwe n’aden ansi so.

4.3.2. Wade bo nkitahodi bi a erekds so ho ban

Akanfo kommye a &to bere bi a woda no adi wo nkitahodi mu no tumi ye anamontu bi
a wode bo ban fi nsem bi a anka ebetumi ama nkommotwetwe bi a ereko so kama no
agyigya anaa asee ho. Mpen pii no nea oda kommye nneyee no adi no hwe mpempenso
a nkommotwetwe no akodu, na anka obetumi aka asem bi bere a nkommo no reko so
nanso ede atenka nsesae bebre nkommotwetwe no mu ne emu nnipa no so nti, wotumi
twe won nsem no sensen anaa ye komm (Jensen, 1973; Kurzon, 1992). S¢ eba no sei a
etumi ma anigye a nkommotwetwefo no wo mu no ko so, na enkofa tebea nsakrae biara

mma.

Anita boapa yee komm bere a ne nnamfo no mu biako bisaa no senti a waye komm bere
na woredi nkommo. Anita daa ne kommye saa bere no mu adi se, ewom se oka kyeree
n’adamfo no se onni biribiara ka fa nkommodi no, nanso nokware ne se na nkommo a
woredi no kofaa yaw pii de bree no saa bere no mu. Jtoaa so kaa se, esiane se na ompe
s€ osee anigye a na ne nnamfo no wom nti na omaa n’adamfo no mmuae a €te saa no.
Saa ara na Johannesen (1974) nso ka se kommye no bi tumi ye akwanside ma ohaw bi
a nka kasa bi betumi de abre adamfo bi so. Kwan nso a Anita faa so yee komm wo nea
na ehaw no ankasa ho foa Kurzon (2007) kommye nkyekyem no so (tematek kommyse).
Ewom se obuee n’ano yii n’adamfo no ano nanso na enye nokware no na odaa no adi

kyeree no. Nti ode asentitiriw no siee n’adamfo no amma wanhu nea na ohaw no ankasa.

4.3.3. Wode gye obi fi ahokyere bi a anka ebesi ho

€to bere bi wo Akanfo asetena mu nso a, se wohu sg asemmisa bi anoyi anaa nsenka bi
betumi de nipa bi ako ahokyere bi mu, na wope se wogye no firi saa ohaw no mu anaa
wosi amane no ho kwan fi nipa ko so, biribi nti (Johannesen, 1874, p.29), wotumi ye
komm wo saa tebea no mu anaase mpo wobekasa nso a wonkasa mfa asentitiriw no a

asi no ho.

Kurzon (2007) ka se kommye wo asem bi ho no nye se obi ammue n’ano nkasa nko ara,
na mmom s¢ ekoba se nipa ko no amma mmuae a ewo se otumi de ma fa asemmisa bi
ho a, eno na oka se eye tematek/asentitiriw bi ho kommye. Eyi ho nhweso bi ne nea edaa
adi wo nkommodi 3 no mu bere a akyerekyerefo panyin no kotoo suani biako se orehwe
fon so de kyerew ne WASSCE sohwe. Panyin yi kaa se, woanka asem yi ho biribiara
ankyere WAEC mpanyimfo yi mu biara. Ne kommye wo asem no ho boa ma ode gyee,
ne titiriw suani no ne suapon mu sukuuni no, fii ahokyere anaa asotwe a nka ebata suban

bi a ete saa ho.

Sukuu mu nso, senti biako nti a ema adesuafo da kommye nneyee no adi bere a adesua
reko so anaa yeabisa obi adesuade no ho asemmisa no ne nsunsuanso bone a etaa di ba
bere a obi abua asemmisa bi na wammua no yiye. Osuani no di adanse se, se
kyerekyereni no bisa asemmisa bi na onhye da nnye ne mmuae no nni a, €ye a na ompe
se obema mmuae bi a ebema ne mfefo no aserew no se wantumi ammua no yiye a.
Osuani no dwennwen fewdi, atweetwee ne serew (saa ahokyere a obeko mu) a ne mfefo
no de begu ne so se ekoba se wantumi ammua asemmisa no yiye a, na nea obetumi aye

ara ne s¢ obeye komm de agye ne ho afi saa ahokyere no mu.

4.3.4. Wode siw yaw bi a obi akd mu nkae ano

Kommye nneyee a staa da ne ho adi wo nkitahodi mu wo tebea bi mu no tumi boa si
awerchosem anaa asemyaw bi a atwam nkae ano. Nti s¢ obi mpe se okoyi ne nsem bi a
atwam, na ebia eye ne ntam kese bi a, nipa no tumi si agyina ye komm anaase ompe se
obekasa afa ho koraa. Saa akwan no se nipa no beye komm, a ommue n’ano nkasa koraa,

anaa nso s€ nipa no bema wo mmuae nanso enye mmuae pa no (Kurzon, 2007).

Nkommodi a edi kan no boa ma mfatoho bi a ete saa. Anita ye komm bere a one na
nnamfo hyiae redi nkommo. N’adamfo biako hye no nso bisa no senti a waye komm
bere a won nyinaa redi nkommo. Anita daa no adi kyeree me se, anoyi a ode maa
n’adamfo no asemmisa saa bere no nye mmuae a ekyere atenka anaa tebea a na owom
saa bere no. Dkyere se obuaa n’adamfo no se, enye biribiara nti na waye dinn, na onni
asem biara ka fa nkommo a woredi no ho ntia. Ewom se Anita nnamfo no nkommo no
mu nsem no twee n’adwen kosii ne nsemyaw bi so de, nanso esiane s€ na ompe se
obekae asem no mu yaw koraa nti, oboapa kaa n’ano too mu a wanka hwee amfa ho

bere a n’adamfo bisaa no ne kommye no asekyere.

4.3.5. Wode da nnuho su adi

Akanfo asetena mu nso, s¢ obi da suban bi a emfata adi, na ogye ne mfomso to mu, na
ope se okyere s wanu ne ho wo nea oyee no ho a, wotumi nam kommye nneyege no so
de kasa kyere nea wafom no no se wanu ne ho. S¢ gba no saa a, kommye nneyee no

tumi pata nea yeafom no no ma otumi gyae asem no ma gka.

Nkommodi 2 no, suahu a to so abien kyere kwan a Vida fa kommye nneyee no so ka
biribi kyere n’awofo, ne titiriw ne ne papa, s€ kye a okyee wo anwummere sore no nye

boapaye. Jdaa no adi se, woantumi ankasa ne papa ho saa anwummere no maa ade

kyee. Dtoaa so se, ade kyee a ode ne papa anopa aduan resi n’anim mpo no, eisane se
ono ankasa agye ne mfomso atom, na wanu ne hu nti, 0koo so ara yee komm. Akanfo
kommye wo saa tebea bi a ete se eyi no, nea wafom no tumi fa saa nneyee kwan no so
de kasa kyere nea wafom no no ma no tumi te ase. S¢ kasa ba wo saa tebea bi mu sei a,
ekasa kyere nea yeafom no no se nnuho mmae. Afei nso Akanfo asetenam mu no, tebea
binom a ctete sei no taa ko so wo mmofra ne won awofo ntam, anaa adwuma mu nso,
adwuma mu panyin ne n’abofra ntam. Se ekoba se mfomso no fi abofra no, senea
yeahwe no a, mmofra no ye komm mmere tenten biara a ese se kommye no di kopem

s€ abofra no behu se yede ne mfomso no akye no.

Nkommodi 3 no mu nso ma yehu nnuhu su a osuani a ofi suapon mu no daa no adi bere
a kyerekyerefo panyin no ne nneyee bone a odaa no adi no hu. Kyerekyereni panyin ka
se, ne su a nka ohu no a otumi ne no di nkommo kakra no sesae. Panyin yi gye di se,
bere biara a one aberante no bebo nsaho wo sukuu no mu no, osi ne ti na okyia no, owie
a watwam komm. Tebea bi mu sei kommye no di adanse se aniwu no akyi no, wannu

ne ho nso.

4.3.6. Wode twe won ho fi asem bi mu

Akanfo nkitahodi mu nso, €to bere bi a, na nkitahodi bi a ereko so no rekyia anaa ereko
tia obi a, obi tumi ye komm anaa ka n’ano to mu wo asem no ka ho senea ebeye na ohaw
bi bepuem esiane asem no nti a, yeankan no anka ho. Eyi nti Akanfo tumi ye komm fa
asenka bi a ereko so no ho, na ne saa ye mu no nipa no de reyi ne ho afi ohaw bi a
osusuw sg asem a greko so no de betumi aba ho. Nti s ohaw bi ba esiane nkitahodi nti

a, nipa ko no tumi susuw se onka ho bi efise woamfa n’ano anto asenka no mu bi.

Vida daa saa su yi adi wo nkommodi 2, suahu a €to so abiesa no mu. Vida kaa se, oyee
komm bere a na ne wofa bepuee Serwaa nsenka no so na oretie nyinaa efise na osusuw
se ebia na okasa a ne wofa de no afra nea ereko so no ho. Esiane se Vida pe se oda no
adi ma ne wofa hu bi se onka nea ereko so no nti, one wofa hu bi se onka nea ereko so
no nti, oye komm. Vida fa kommye nneyee no so kasa kyere ne wofa wo saa tebea no
se onka nsem a ereko so no ho, nti se nsunsuanso bi bedi akyi aba a na yeayi no asi

nkyen.

4.3.7. Wofa so de pere bonefakye

€to bere bi wo Akanfo ntam nkitahodi mu a, se obi da suban bi a emfata adi na onu ne
ho, gye ne mfomso to mu a, saa nipa no tumi de kommye nneyee no sre bonefakye fi
nea wafom no no nkyen. Se ekoba no tebea bi saa mu a nea wafom no hye da ye komm
wo asem ko akyiri wo nea wafom no no anim, na s¢ €ba no saa nso a etumi ba s¢ nea
wafom no ye nea yebekyere no se onye biara fi saa bere no reko. Saa kommye wo saa
tebea no mu, kwan bi so no, de sre nea wafom no no ma no de asem no kye. Kommye
wo saa kwan yi so no tumi di mmere tenten kakra, na eno na ede di adanse de kyere nea

yeafom no no se nea wafom no pe bonefakye.

Vida daa su a ete se eyi bi wo nkommodi 2, suahu a eto su abien no mu. Vida antumi
ankasa ne papa ho senea nka da biara oye no fi bere a ne maame boo no amane se ne
papa bu afuw no. Ne kommye nneyee a odaa no adi no dii nna dodow, a edi adanse se
wagye ne mfomso atom, nti ope bonefakye. Vida daa no adi se, ne papa ankasa ne ho
animanim ho, na mmom omaa no dii nna kakra ansa na osan nso kasaa ne ho bio. Jtoaa
SO S€, Eno Mpo no, ne papa anka biribiara amfa asem no nanso okasaa ne ho bio no dii

no adanse se ode ne mfomso no akye no. Vida kommye nna dodow a edii no kyere ne

kyewpa nneyee a edaa no adi de kyeree ne papa. Ne papa nsakrae no na ema no da adi
se afei watie Vida kyewpa no. Eyi san nso di adanse se, se Vida papa ankasa ne ho no

kyere se, onnyee ne kyewpa no ntoo mu.

Saa ara na ete wo suahu a eto abien wo nkommodi 2 no mu. Osuani bea no asooden a
oyee no akyi, kyerekyereni no anka biribiara amfa nea asi no, se obetwe abofra no aso
anaase onye saa. Kyerekyereni no ka se, ne kommye wo asem no ho nti suani no ho
yeraw no wo saa tebea no mu. Jdaa no adi se kopem se abofra no wiee sukuu na mmere
soe se orebegye n’abodin krataa no na okaa biribi faa asem no ho. Jtoa so kyerem se,
abofra no guu ahome kese, kaa se “Eei madam, enne de woaka asem yi ama me koma

ato me yam”. Eyi di adanse se afei na yeagye kyewpa no atom.

4.3.8. Woye komm de gyae asem bi mu

Akanfo asetena mu no, s€ obi ne obi nya asem anaa obi fom obiako a, nea yeafom no
wo asem bi ho no tumi gyae asem ko no mu anaa nso ogyae asem no ma no ka. Botae
yi nso betumi abam saa a, Johannesen (1974) susuw se ebia na eye ahummobo nti.
Okwan a wotumi fa so da saa su yi adi biako ne s¢ nea yeafom no beye komm wo asem
ko no ho (Kurzon, 2007), anaa nso s eye nkommotwetwe bi mu a nipa no nkasa bio.

Eyi akyi ma nka ohaw bi anaa nsunsuanso bone besi a, gto twa.

Ankoreankore binom te se Owura Alexander da su bi a ete saa adi wo nkommodi 3 no
mu. Bere a ohuu nipa ko a na suani no di nkitaho wo fon no so no, kyerekyereni panyin
no ankasa amfa asem no ho bio, emfa ho se oma no huu se wahu no no. Kyerekyereni
panyin no kommye wo asem no ho, na wamfre kyerekyereni ko no da no adi kyere se
wagyae asem no akyi di. Na kyerekyereni panyin si ho adanse bi se, efi saa bere no mu

no, saa kyerekyereni yi sesaa ne su kopem se ofii sukuu no mu.

Kyerekyreni panyin kommye a ode kyere se wagyae asem no ama no aka nso da adi se
wanka biribiara wo bere a ogyee fon no fii suani no nsem wo sohwe dan no mu. Onam
ahummoboro a owo suani no so ma no gyee fon no nko ara (Johannesen, 1974), nna
omaa no toaa sohwe no kyerew so. Kyerekyereni panyin kyerem se, na ompe se bone no
ho asotwe besee suani no sohwekyerew ne ne sukuu no. Dtoa so kyerem se, nka WAEC
mpanyin aso tee a, nka wobema apolisifo na ebeba abefa no. Nti Akanfo tumi nso fa
kommye nneyee no so gyae ma nsem binom ka a akyiri haw biara mma mu. Kommye
a edi dwuma a ete se eyi fa asem bi ho no su biako ne sg, eye a emu ware yiye anaa egye

mmere pil.

4.3.9. Woye komm de nsem sie

Kommye ye nneyee biako a Akanfo tumi fa so de nsentitiriw binom sie afoforo bere a
nkommotwetwe bi reko so (Jensen, 1973; Kurzon, 1992). Woye saa mpen pii de si
nsunsuanso bone bi a anka ebedi akyiri se nka nipa ko no buee n’ano kasae anaa okaa
biribi faa asentitiriw no ho a (Berger, 2004). Kommyze a ete saa no pue wo nkitahodi mu
a, etumi sianka ohaw anaa asotwe bi a nka etwa se eba. Akyiri nsem bi te se yaw,
awerehow, animguase/aniwu, akwannya see ne ade ye haw ahorow binom saa kommye

a epuem saa bere no tumi si ano kwan.

Mfatoho titiriw biako bi ne Anita kommye fa n’adamfo no asemmisa no ho wo
nkommodi 1 mu. Anita da no adi se, nsem a na ne nnamfo no keka wo won nkommodi
no mu no haw no, na esan nso kae ne yaw bi. Esiane se ompe se obekae yaw no koraa
nti, n’adamfo no bisaa no ne kommye no asekyere no omaa no mmuae foforo, a na enye
senti potee nti a waye komm. Ddaa nokware no adi kyeree me se, na ompe se ebesee

anigye tebea a na wowom saa bere no. Anita kommye anaa mmuae a ode mae no di

adanse se ode asem nokware no asie n’adamfo no. Dye saa de si yaw ne awerechow nkae

kwan.

Owura Alexander kommye wo sohwe dan no mu, fon a ogyee wo osuani no ho nso ma
yen mfatoho biako. Nka obi foforo anaa WA EC mpanyimfo no mu bi na edii kan kopuee
so a, nka nsunsuanso no beye asem foforo, a na nka ebia asem no betumi ako akyiri.
Nanso Owura Alexander dii kan hui, wanka ho biribiara ankyere obi, na eho nsunsuanso
bi te se animguase, aniwu, abofra no sukuuko see ne nea nka ebetumi adi akyi nyinaa

anna adi.

Sukuu mu nso kommye a adesuafo binom taa da no adi bere a adesua mu no, adesuade
bi ho nsemmisa reko so tumi kyere se wode nsem binom resie anaa asie. €nye mmere
nyinaa na adesuafo kommye nneyee a woda no adi wo adesua ne akyere bere no kyere
se wonni hwee ka (Levinson, 1983, Tannen, 1994), anaase nipa ko mpe kasa nti
(Johannesen, 1974). Na mmom &to bere bi a na adesuafo no bi tumi fa kommye nneyee
no so de nsem binom sie efise wonhye da nnyaa won ho ntease wo adesuade a ereko so
no mu (Johannesen, 1974). Woye komm wo adekyere bere no mu anaa asemmisa bi ho
de ntease a wonni wo adesuade no mu hinta kyerekyereni no. Adesuafo no biako daa
no adi sg, €to bere a woye komm efise ebia na kyerekyereni no ho ye won abufuw nti.
Eyi mmoa mma kyerekyereni no nhu adesuafo no ntease mpempenso a wogyina wo

adesuade no mu, nankapese waboa won.

4.4 Nhwehwem asemmisa 4: Nsunsuanso ben na kommye a Akanfo da no adi no
de ba won asetena mu?
Yeahwe nkyerease ahorow a kommye ahorow no de bae wo nhwehwem dwumadi yi

asemmisa a €to so abien no mu. Ofa yi nso bema yeahu nsunsuanso binom

(perlocutionary) a kommye nneyee no de bre Akanfo wo won asetena mu. Dfa yi

mpensempensem no beda adi wo nkyekyem kwan so.

4.4.1 Asore

Akanfo asetena mu no, won nyamesom anaa won gyidi wo Nyankopon mu no y& won
abrabo mu nkoso fapem biako a wontoto no ase kwan biara so. €mfa ho ne senea
ankoreankore bi su te no, s¢ eba no nkitahodi mu a Akanfo ne Nyankopon nya a wotumi
gyaa ade anaa su biara mu ye asotie. Nyamesom su biako anaa ne fapem nkorabata
biako pa ara ye honhom mu adeye. Esiane se woye nnipa na ekyere nso s€ woye honam
a wontumi nhu honhom mu nsem nti, se wobetumi ne Nyankopon anya nkithaodi ama
aba pa afi mu aba ama won a, gye s€ wowura saa tebea no mu anaa won ne no pam, na
okwan a wobetumi ne no anya nkitaho no ne s¢ wobewura honhom mu wo kommye

kwan so, senea Louis (1994) nso kyerekyerem no.

Kommye ye akade biako a esommo yiye wo Akanfo nyamesom mu, wonam saa nneyee
no so kyere obu, ahofama ne nnidi a wowo de ma Nyankopon ne ne tumi, a eyi nso foa
nea BACP (2016) de too gua no so. Esiane saa su ahorow yinom a wonam kommye so
da no adi nti wogye apene di nhyehyee ne akwankyere biara a akandifo a wogye di s¢
Nyankopon apaw won no so (Jandt, 2015), senea ebeye a Nyankopon behyira won, won
abusua ne won nnwuma so. Esiane obu ne asotie a wowo ma Nyankopon, na wogye di
se gye Nyankopon no ara na apaw akandifo yi nti, ema asore mma no de saa nnidi ne
obu dodow a wowo ma Nyankopon no ma saa mpanyimfo yi nso esiane s wowo gyidi
bi se akwankyere anaa afotu biara a ebefi won nkyen aba biara fi Nyankopon ho.
Wodeda kommye nneyee no bi adi wo won som ahorow no mu a ebi ne bere a sofo

panyin anaa asore no mu mpanyimfo yi mu biara a yebema no akwannya no ama waba

abeka nyame asem. Se¢ edu saa bere no a asafo no nyinaa ye dinn, tiec nsem a gnam
kasafo ko no so reba no efise wogye di s nsem no fi Nyankopon, ne saa nso nti etwa s¢

woye dinn na wogye nsem no.

Wonam kommye nneyee so de kyere won ahofama ma Nyankopon ne asore akandifo
no bere a asore no kyerekyerewfo de nkaebo ahorow to gua. Woye asotie ma nsem
ahorow a kyerekyerewfo no de ba no, s¢ ebia eye dwumadi ahorow binom a efa asore
no ho. Se wodeda su ahorow yinom adi de kyere asore no mpanyimfo, esiane obu ne
nnidi ne won ahofama nti a, wogye di s¢ etaa bue akwannya no ma wohu Onyankopon
nhyira wo won asetena mu, di ho adanse nso. Mpanyimfo no ankasa nso tumi da
kommye su adi bere a o0som dwumadi ahorow binom reko so, de hye won nnidi ne obu

a asore mma no wo ma won no mu kena.

Mmere ahorow bi nso wo ho a, nsunsuanso a epue mu bere a woda kommye nneyee no
adi ne s¢ ema wotumi ne Nyankopon twe ben, nya nkitahodi mapa. Mmere ahorow
binom ne bere a woresore Nyankopon, na osore no awiei ho no woye dinn de dwennwen
Nyankopon keseye ho. Saa bere no ma wotumi twe ben na osan nso ne Nyankopon nya
nkitahodi honhom fa mu, eno mu no wogye di s¢ Nyankopon tumi kasa kyere won wo
nkomhye kwan so. Kasakyere no mu no, nsem a epue mu ba asore mma no ho no bi
tumi ye afotu fa ebia nneyee bi anaa su bi a ereko so wo asafo no mu, a ebetumi asi
asore no nhyira kwan a eno nti wonhu Nyankopon animonyam. Nsem no bi nso tumi ba
se nkuranhyesem de ma asafo no wo won anamontu bi a wode asi won ani so ho. Ansa
na wobghye osom no ankasa ase no, mpaebo kuw bi di kan sima aduasa bebo mpae fa
saa da no ho de pe Nyankopon animpa ne n’akwankyere ansa na osom no ankasa ahye
ase. Wobo mpae no kakra a, mpaebo kuw no kandini no ma wogyae kasa mpaebo no,

do asuko wo kommye mu de twen Nyankopon anim, san nso de hwehwe ne pe ma

n’asafo no wo da no som no mu. Anamontu yi ma wosiesie won ho yiye ma osom da no
ne mu adeye nyinaa. Na s wotumi nam saa nneyee yi so twe ben won Nyankopon no a
eboa won ma won asetena mu nsem tumi ye yiye, na edi adanse nso se eboa ma asore

mma nyin wo honhom fa mu (Szuchewycz, 1997).

Asore mma no nam kommye nneyee no so de boa ma asom no mu dwumadi no ko so
tootee bere a akwanside bi mma mu. €boa ma osom no nhyehyee a ebeko so saa da no
nyinaa tumi ko so pepeepe senea woasusuw no ara pe. Efi o0som no ahyease, de befa bere
a nyame asem reko so, de fa kyerekyerewfo no nkaebo bere, de besi mpaebo a etwa to
a wode bo osom no nyinaa tofa so, asore mma no kommye nneyge a woda no adi saa
mmere ahorow yi mu no boa ma osom no mu dwumadi ahorow ko so a ewie asomdwoe

mu.

Akanfo wo gyidi bi nso sg, s¢ obi betumi ate asem bi, ate ase yiye a, na ebehia s¢ nipa
ko no beye dinn na wahwe ewo tebea bi mu. Kommye nneyee a eko so osom bere wo
asore dan mu no boa ma nkitahodi ahorow a ekoko so no tumi wie peye. Kommye
nneyee no boa bo kwan ma nsem a gye a efi asore mpanyimfo ho de ba asafo no nkyen
no tumi du aso pa mu. Esiane se kommye no da adi nti nea ode nyame asem ba, nea ode
nkaebo ba, ne mmere ahorow nkae bi no mu nsem no tumi du asafo no nkyen ma
wonnya ohaw bi s¢ ebia obi antumi ante nsem anaa nkaebo bi a koo so. Eyi nti kommye
nneyee a ko so wo saa mmere ahorow no mu no ma asafo no te nsem a eba no ase, te

ase yiye nso.

Na s¢ eba s¢ obi gyina s¢ biakofo wo asafo no anan mu abo mpae wo ofa bi mu te s¢
bere a wobo mpae wo osore fa no awiei nso a, bere a mpaebo no gu so no na asafo nkae
no nso ayeye dinn. S¢ gba no sei a ede biakoye ba wo adwen ne akoma fa mu de taa nea

orebo mpae no akyi, pia ko nea ese se gko. Se obi kasa anaa wanna kommye nneyge no

adi bi saa bere no mu a wotumi bu saa nipa anaa nnipa no s¢ oye akwanside ma osom
no. Eyi tumi ye nsunsuanso bone bi a won a wokasa kommye bere no mu no tumi nya,

senea BACP (2016) kyerekyeree no.

4.4.2 Sukuu mu

Senea sukuu mu adeye ne emu nhyehyee te no, ehwe ma adesuafo no da nneyee ahorow
no bi a ede kyere obu ne nnidi ma akyerekyerefo ne won a wonnye akyerekyerefo wo
sukuu no mu nyinaa, senea British Association for Counseling and Psychotherapy
(2016) kyerekyere no. Nneyee ahorow no mu bi a wode kyere suban ahorow a madi kan
abobo so no mu biako ne kommye, ne titiriw ne bere a adekyere ne adesua reko so wo
adesua dan mu. Adesuafo kommye nneyee a woda no adi bere a okyerekyereni bi gyina
won anim rekyere won ade no tumi di adanse fa obu ne nnidi a wowo de ma saa
kyerekyereni no. Se ekoba se osuani anaa asuafo no mu bi mpo kasakasa bere a
okyerekyereni bi nso gyina won anim rekyere ade a, wogye tom sg¢ gye nneyee biako
enkyere obu ne nnidi ma okyerekyereni ko no koraa te s nea Bruneau (1973:42) nso di
ho adanse no. Mpo bere a adekyere reko so no, se asuafo no mu bi pe se okasa a gye se
osre kwan fi ne kyerekyereni no ho ansa na watu saa anamon no. Eyi ka to gua pefee
obu ne nnidi a adesuafo no nam won kommye no so de ma won kyerekyereni no, na
esan nso ye nkuranhye ma kyerekyereni no bere a orekyere ade. Afei nso ansa na
kyerekyereni no bewura adesua dan no mu no anaa onya wura mu foforo a, adesuafo
no tumi tena ase dinn a wode kyere won kyerekyereni no se woaye krado ama adesuade
no. Eyi ma kyerekyereni no hu se mmofra no aye ahoboa ama ono ne nea ode rebre won
no nyinaa, na eyi nso kenyan kyerekyereni no ma ofi ne mu nyinaa san nso de ahokeka

soronko di ne dwumadi senea ese¢ wo akoma pa mu.

Adesuafo no kommye nneyee a woda no adi ho nsunsuanso biako nso ne sg, ema
adesuafo no tie nkyerekyerem ahorow a won kyerekyereni no de rema won no. Esiane
s€ woaye dinn na biribiara te s¢ kasa foforo bi a efi baabi ntwintwan kyerekyereni no
nkyerekyerem nti, adesuafo no te nsem ahorow a kyerekyereni no beka nyinaa. Na saa
nsunsuanso yi nso tumi ye safoa bue nsunsuanso foforo pono a €no ne s¢ ema adekyere
ne adesua no tumi ko nkan senea nhyehyee no te ara pe. Wotumi wie adekyere ne adesua
no mmere a €s¢ mu. Ebetumi nso akyere se¢ bere a adekyere ne adesua reko so, na
adesuafo no mmisa won kyerekyereni no nsem biara mfa adesuade no ho, ye komm wo
saa tebea no mu, de kopem adekyere no awiei nso tumi di adanse se¢ adesuafo no nte
adesuade no nkyerekyerem no ase de, nanso kwan bi so no yebetumi nso aka sg saa bere
dodow kommye no nso kyere se adesuafo no adwen di adekyere anaa nkyerekyerem a
kyerekyereni no de rema no akyi a woado mu asuko mpo, ne titiriw ne bere a adesuade
no ahyease mu. Esiane s€ wope se wote adesuade no nsentitiriw no ase yiye nti, woye
aso wo adesua no ahyease senea ebeboa won ama woatumi anya ntease mapa wo adesua

no awiel.

Adesuafo no kommye wo bere a wokosua ade se ankoreankore, se €ye anopa anaa
anwummere, nso ye nsenkyerenne a edi adanse s woye asotie ma sukuu mu nhyehyee.
Won kommye nneyee wo adesua bere no mu no ma adesuafo no nya akwannya no san
nso de sua nea won akyerekyerefo adi kan akyere won, san nso tumi de sua adesuade
afoforo binom a won akyerekyerefo nnya nkyeree won ansa. €ma wonya ntease pii fa
nea woasua dedaw no ho bere a woresan nso ako adesuade no mu bio. Kommye a gye
sukuu no ahyede saa bere no ma beae ho yee dinn a ema adesuafo no tumi sua won ade
yiye wo adwen mu fann kwan so. Na senea sukuu no mu ye komm nti etumi nso bu
adesuafo binom a nka wonyee won adwen se wobesua ade saa bere no aba mu ma mpo

se wonsua ade a wonye dede bi ntuatua won mfefo no aso saa bere no mu. Saa akwannya

no boa adesuafo no ma wotumi nya won adesua dedaw bi mu ntease mapa wo

asomdwoe mu.

4.4.3 Ahemfi asenni

Dman mma kommye nneyee a woda no adi bere a nana reba abgtena n’agua mu anaa
anya te n’agua mu no, na asenni bi ho nkommotwetwe reko so no, ye nsenkyerenne a
edi adanse se¢ omanfo no wo obu ne nnidi kese ma won hene ne ne tumi a owo se oman
no kandini (Bruneau, 1973; BACP, 2016). Na se¢ mmere no nso so s€ nana nso mfa ne
nsem anaa n’atemmu a owo wo asem a €da gua mu no ho nto gua a, eha nso omanfo no
nyinaa ye dinn tie nea nana de n’atemmu no befa. Afei nso esiane s amammere kwan
s0 no s¢ nana rekasa a ense se opepere ne ho na mmom shome ne nsem so anaa ode
kommye wurawura n’adwenkyere no mu, de toto ne nsem no mu ahye nti, s¢ orekasa a

oto ne bo ase, a eno nso ye adansedi a ekyere ne mpanyinye su.

Saa kasa mu nneyee no boa nana no ma otumi dwen yiyi nsem a efata de siesie nsem a
eda gua mu no, na afei nso amma nana ano ankofom wo beguam ho ankofa animguase
ammre no. Nana kasa mu nhomeso anaa kommye no nso tumi ma onya adwenkyere fi
ahonhom a wotaa n’akyi nkyen de boa siesie asem a aba n’anim no ho. S¢ ekoba s¢ saa
bere a nana rekasa no obi foforo nso de kasa betwintwan nana nsem no mu a, kyeame
tumi tea nipa ko no wo kokobo kwan so ma no gyae, anaase wotumi mpo kye saa nipa
no dedua. Saa nsunsuanso binom na Bruneau (1973:42) kaa ho asem fa nnipa binom a
wokasa bere a beae bi wo kommye mu. Se ekoba nso se obi pe se okasa wo gua mu no
mu nso a ogye akwansre fi nana kyeame a saa bere no oredi nhyiam no ho kyeame
nkyen ansa na wapene no s€ obetumi akasa, eyi nso de kyere nnidi ne obu a omanfo no

WO ma nana ne ne mpanyimfo anaa ahenni no (BACP, 2016). Megye di nso s¢ kwan bi

so no, nana kommye nneyee a oda no adi bere a adwenkyere ahorow reko so no si no pi

$€ ema nana mpanyinni, ne n’anuonyam ne ne tumi s€ oman mu no piesie no di mu.

Kommye nneyee a epue mu wo ahemfi asenni mu no ho nsunsuanso biako a ede ba ne
s€ ema asetena no mu dwumadi ahorow nyinaa ko so waanowaano ne asomdwoe kwan
so. Esiane s¢ kyeame mmaa wo akwannya no se ka biribi a obiara ntumi nkasa wo begua

no mu nti, ema asenni no ko so ntemntem.

Afei nso ema nnipa a woahyia ho no nso tumi te nsem ahorow a ekoko so no nyinaa na
ekoba se wokobo amane afa nsem a €too gua wo ho no ho akyere nea wantumi amma ho
bi a woaka no senea gte ara. €ma nnipa a yereka won nsem saa bere no tumi te nsem a
ereko so ase ma s¢ wonya akwannya no se worekyere nsem mu a wahu senea wobekasa.
Senea yeadi kan ahu no, kommye nneyee a omanfo no da no adi bere a asenni bi reko
s0 no ma nnipa a woahyia beae ho nyinaa te nsem a oreko so no, na se ekoba saa nso a
ema omanfo binom a wode won nsem aba ho no ne won a worebedi nsem no ho adanse
no sua ade fi atemmu a ebeko so no ho. Ema won a wonnim nsem binom ho nsunsuanso
no nya nhumu fa nsem bi ho ma wode ye afotusem ma won abrabo nso. Na afei ekoba
s¢ saa da no nso ne da a obi adi kan apue wo ahemfi bere a asenni bi reko so a, ema saa

nipa no tie nsem a greko so no de bi ye adesuade.

4.4.4 Aban asennibea

Nsenkyerenne ne nneyee ahorow pii na se obi pue mu wo aban asennibea a edi adanse
se kommye ye su biako a gye akade a ehia wo asenni mu. Na eyinom mu nsunsaunso
biako ne se eboa ma asenni no ko so asomdwoe mu, na wosan nso tumi di nsem a aba
won anim no ntem so. Ema wofi asem biako so de ko foforo so a wommre ho esiane s¢

beae ho aye dinn a obiara anwen n’aso nti. S¢ ekoba se obi ye dede wo kwan bi so a, eye

mmarato a gkyere se woretuatua asennibea ho asomdwoe no aso. Wotumi twe nipa ko
no aso s€ saa su no ko so mpen dodow a (Bruneau, 1973), na esiane s¢ obiara mpg sg
obeko ohaw bi a gte saa mu nti wobo mmoden di mmara so ye dinn bere a asenni bi reko

so. Ne saa nso ma otemmuafo no tumi hwe di nsem dodow no ara ntem so.

€ba no aban asennibea ho nhyehyee mu a, enye mmara se otemmuafo anaa obi beka
asem de ahye kwaadubofo bi anaa nea yesaman no no ano bere a oreka n’asem. Eyi nti
ebehia se beae ho beye dinn ama nsem a nnipa yinom beka no, temmuafo no bete ate no
yiye na wagyina so de abua asem no kwan pa so. Afei nso, esiane s¢ asennibea no ye
mansin de, na kwan a wofa so kora nsem ahorow a wasiesie atwam no ye nkrataasem
nti, ema kommye nneyee no ho behia otemmuafo no pa ara yiye efise otie kwaadubofo

no anaa nea yeabo no kwaadu no nsem na wakyerew agu nkrataa so.

Senea ebeye na nsem no bi nyera otemmuafo no, na obenya no senea ete ara nti, na Ewo
se beae ho ye dinn pa ara. Se ekoba se obi, wo kwan bi so, ye asooden see kommye a
ereko so bere a asenni bi reko so no a, wotumi fre polisini biako a owo ho ma ode saa
nipa no koto dadua dan bi a ewo asennibea ho anye koraa beye sima du-num ansa na
woagyae wo, de aye adesuade ama afoforo. Esiane se obiara mpe s€ nsunsuanso bone
bi a gte saa beto no nti (Brown ne Levinson, 1987; Berger, 2004; Min, 2016), nnipa a

wowd ho hwe se wobgye dinn bere a asenni bi reko so.

Adansedifo ahorow a wogyinagyina asennibea ho abonten so retie nsem a ereko so no
nso tumi te nsem no de bi ye afotusem de ma won ho wo won asetena mu, senea yehu
no wo ahemfi ho asenni mu no. Atiefo ne adansedifo ahorow a woahyia ho, esiane
kommye a ewo beae ho nti, tumi tie nsem ahorow a akoko so, na s mpo gkoba se wokobo
afoforo amane a woaka no senea €koo so ara pe. Se ebeye na temmuafo no betumi ate

kwaadubofo no nsem na wakyerew ato ho nti, eye a kwaadubofo no to ne bo ase wo ne

nsenka mu senea gbema temmuafo no atumi anya nsentitiriw a Ewo ne nsem no mu
akyerew. Saa kwaadubofo no ntoboase wo ne kasa mu no ye kommye a ode toto ahye
wo ne nsenka mu. Saa nhyehyee yi nso tumi boa otemmuafo no ma no de atemmu a

mfomso nni ho to gua.

Nnipa dodow a wotwa hyia wo aban asennibea ho no da kommye su no bi adi wo mmere
ahorow bi mu bere a asenni bi reko so, de kyere obu ne nnidi a wowo ma otemmuafo
no ne omammara a ode reye adwuma no (Bruneau, 1973; BACP, 2016). Eyi ne mmere
a ansa na asenni no, na adwumayefo no mu biako team ka se, “Order!” a ekyere se
pepeepe mmra beae ho, de twe nnipa a woahyia ho adwen ba won ho so se otemmuafo
no reba nti obiara nye dinn. Nneyee yi akyi no, nnipa a wowo beae ho sore gyina san
nso wo kommye kwan so de kyere won nnidi ne obu ma otemmuafo no, kopem se

otemmuafo no betena ase ansa na won nso atena ase bi.

Afei nso, kwaadubofo no ne nea yeabo no kwaadu no begyina won adaka mu a wonkasa
kopem se otemmuafo no ankasa bekyere nea afei obetumi akasa ansa, na eyi kyere
otemmuafo tumi a owo na ode kyere nea obetumi akasa wo bere bi mu (Dendrinos ne
Pedro, 1997; Lakoft, 1995). Eyi nso ye obu ne nnidi su a saa nnipa yi da no adi de kyere
otemmuafo no ne ne tumi a owo de ye n’adwuma no. Bere a watie afaanu nsem bi awie
no, ohye ase de n’atemmu wo asem ko no ho to gua, na saa bere no mu no obibiara ye
dinn tie atemmu a gbeba no. Nnipa no kwan bi so no da saa kommye nneyee no adi de
kyere obu ne nnidi, na s¢ obu aten wo asem ko no ho wie nso a obiara nni anoyi biara
fa n’atemmu no ho, a €no nso ye nsenkyerenne a ekyere s nnipa no, ne titiriw ne won

a yeaka won asem no, wo obu ne nnidi ma otemmuafo no aten no.

Kommye nneyee no san nso pue mu bere a otemmuafo no ama n’atemmu a efa asem

biako ho awie na orebeko asem foforo so. Wode saa kommye beye simasin kakra bi a

€ko so no fi asem biako so san nso de ye ahoboa ma asem foforo a edi ho no so. Eboa
ma wofre won a won asem adu so no ma wote, gye so, ba won anim bgtena ase ma asenni
no ko so bereano. Se¢ dedeye wo beae ho bere a worefi asem biako so reko foforo so a,
ema otemmuafo no asenni no twentwen ne nan ase, na ebema wontumi nka nsem dodow

no ara mfi ho, na gsan nso ma asenni adwuma no ye den.

4.4.5 Ankoregankore suahu

€ba no ankoreankore binom suahu nsem no mu nso a, kommye nneyee ahorow a
epuepuee mu no daa nsunsuanso ahorow bi nso adi. €koba s¢ yen asetena mu asem bi
anaa biribi reko so na nneyee bi ko so na antwa yiye a, okwan biako a yebetumi afa so
de aka anaa nso de akyere s¢ antwa yiye ye kommye nneyee a yebeye wo asem a asi no
ho (Saville-Troike, 1985). Kommye nneyee a obi da no adi wo asem bi a asi ho no soma
nkyerem bi de koma nea waye nea antwa yiye no ho (Saville-Troike, 1985) ma ohu ne
mfomso a waye. €ma nea wafom no ani ba ne ho so ma onu ne ho, san nso sesa fi saa
nneyee ko a anko yiye no ho. €nhye nipa ko no nkuran mma no nna saa su koro no ara
ne mpen abien so nankapese ne mpensa so. Mfatoho bi ne nea yehuhuu wo suahu nsem

nea €to so abien, abiesa ne anan no mu.

Nhweso a ewd suahu a €to so abien no mu no, €daa adi s€ sukuuni no ani wui bere a ne
kyerekyereni no betoo no s¢ one abaamuwa bi hye odan mu no. €yege sukuuni no
ayamhyehye saa tebea no mu nso esiane s€ na onnim asotwe a ne kyerekyereni no de
bema no wo asem no akyi nti migye di yiye s ebema sukuuni biara a obehu ne ho wo
tebea bi a &te se eyi besesa afi ne suban bi a te saa mu. Saa nso na edaa adi wo suahu a
eto abiesa no mu bere a kyerekyerefo panyin no hui se suani a ofi suapon mu aba rebesua

adekyere ne adesua ho ade wo ntoaso sukuu mu no de sohwe ho mmuae fa fon so ma

suani biako wo sohwe dan no mu. Sg¢ gkoba no sei a ede adwenmusem ho nsunsuanso
begyaa nipa ko no so esiane kommye nneyee no nti; éma nipa no ani wu ne ti mu ma
onnya ahomeka ne anigye bio mfa nni dwuma a oredi no senea Tannen (1985) nso de
too gua no. Saa ohaw yi na aberante no faa mu bere a kyerekyerefo panyin no huu nea
na ereko so no, kopem se ne mmere soe ma ode fii sukuu no mu koe. Moda nso faa tebea
bi mu saa ara bi wo suahu a €to so anan no mu. Efi bere a ofii asore nhyiam no bae, na
ne maame de amane boo no s ne papa abebisa no ase no, esiane s na Moda ankasa
agye ne mfomso ato mu dedaw nti, emaa odii kan nuu ne ho, pee se anka ne papa bema
no akwannya no ama wakyerekyere nea edii na wasan nso asre bonefakye. Ne papa
kommye nneyee a odaa no adi kyeree no maa onuu ne ho mpo dodow. Migye di s ne
papa de ne mfomso kye no a obeda saa su no adi bio. Mfatoho ahorow yinom di adanse
s€ kommye nneyee no nso tumi boa tia su bone binom a nnipa bi deda no adi wo yen
asetena mu, na ema wosesa fi won suban bone bi ho esiane nsunsuanso bo a kommye a

epuem no de bre won nti.

Akanfo asetena mu no, nneyee biako a etumi di adanse s¢ obi ye panyin ampa, n’ani afi
anaase sebe, owo nyansa no gyina kommye a saa nipa no da no adi bere a asem bi asi
so. Asem yi si Agyekum (2002) nkyerem so dua s€ nipa a oda kommye nneyee no adi
nso boa de nkyergaase soronko ba. Akanfo wowo kasa abebu ahorow pii a wotumi de
kyere saa su anaa nneyee bi a gte saa mu, s¢ ebia enye nea ani hu nyinaa na ano ka ne
panyin due ne matemante. Kommye wo nsem bi ho no nkyere se ebia wosuro senea
Bruneau (1973, p.37) ne Jaworsky (1997) kyere no anaa wonni hwee ka (Levinson,
1983) na mmom woda saa nneyee no adi de kyere won suahu dodow a wowo wo abrabo,
eno nti wode kyere se woye mpanyin. Bere biara a obi da saa kommye su adi wo tebea
bi mu a anka esg s€ woka biribi no, €to bere bi a etumi boa si ohaw ahorow ano kwan

ma ede asomdwoe ba nnipakuw ntam (Berger, 2004). Obibiara a oda su bi saa adi no

wo ne mfefo anim odom, n’anim ye du anaa wobu no na mpen pii nso wode nsem ko
saa nipa no ho guantoa. Na s wo mfe ko anim na wontaa nkora w’ano na ystaa te wonka

beguam dodo a, etumi hwan saa animduru ne fere a anka ese se wunya s¢ panyin no.

Mfatoho bi a esi nsunsuanso bi a gte sei so dua no bi daa adi wo suahu a gto so abien
mu bere kyerekyerefo panyin no hui se sukuuni no a ote sohwe dan mu no ne
okyerekyereni biako renya nkitaho wo fon so. Bere a opanyin no huu saa no ogyee fon
no fii sukuuni no ho dinn a wamma sohwe no ho mpanyimfo no mu biara ante ¢ho asem.
Eyi akyi no kyerekyerefo panyin no ne kyerekyereni ko no konyaa nkitaho de dii adanse

se wahu nea gko? so.

Se yeka se obi ye panyin wo Akanfo asetena mu a nneyee biako a etumi di adanse pa
ara ne okwan a saa nipa no tumi fa so so asem bi anaa ohaw bi a ereko so mu na stoto
no yiye mma asem no nnye nsam. Saa su yi bi na kyerekyerefo panyin yi daa no adi, a
edi adanse s¢ oye panyin ampa. Kyerekyereni bea no nso daa nneyee no ara bi adi wo
suahu a gto abien no mu bere a okohuu ne sukuuni abofra no s¢ one abaamuwa bi hye

obi dan mu wo bere a wansre kwan amfi sukuu mu.

Ne kommye nneyee a odaa no adi saa bere no kyerem se oye panyin ampa esiane s nka
obetumi akasa afa ne sukuuni no suban a wada no adi no ho, ama abaamuwa no ahu
mpo s¢ oye sukuuni bea no kyerekyereni nanso obuu n’ani guu so yee dinn de asem no
faa kwan foforo so. Ababaawa no nso wo suahu a edi kan no mu no hui se okobue n’ano
wo ne suahu fa asentitiriw a ne nnamfo nkae no redi ho nkommo no a ebesee anigye no
a ne nnamfo no wo mu saa bere no, nti oyee dinn faa saa asem ko potee no ho bere a ne
nnamfo no mu biako bisaa no senti a waye dinn, ma omaa no nkyerease foforo senti a
waye komm. Kommye a ababaawa no daa no adi de asem no faa so no di adanse s¢

n’adwen mu abue. Vida wofa ammue n’ano bere a na areto ne ntaade wo mukaase no

mpoma no akyi bere a otee s¢ ne yere Serwaa redi ne ho nseku akyere ne wofaase wo
suahu nnum no mu. Vida wofa kyeree ne mpanyinye su wo saa tebea no mu se wankasa
anaa wansoso nsem a na ne yere rekeka no so. Mfatoho ahorow yi di adanse s kommye
nneyee no bi wo tebea bi mu no kyere senea obi mpanyinye su te. Na s¢ ekoba se asem
no ko tia obiako te se nea etiaa Serwaa no a, ekofa abammu ne animguase de ba esiane
komm a Vida yee nti. Migye di s€ nea esii akyi no Serwaa ani nhyeda nnye Vida ho bio
na onnye no nni esiane s€ wama ne nsa asi fam wo ne wofa anim nti. Ebema Serwaa
nnya Ama mu gyidi bio na ebetumi nso de meneasepo ne ntawantawa abegyaa won so

w9 fie ho.

4.5 Tofabo

Ofa yi ase boa maa yetumi nyaa nhwehwem no nsemmoano a me nsa kae ho
mpensempensem. Migyinaa nhwehwem no nsemmisa ahorow no so na mede
mpensempensem no too gua. Ofa yi boa maa yetumi hyehyee kommye ahorow a gkoko
so wo mmeae ahorow wo Akanfo asetena mu ne ankoreankore suahu a mede dii
nhwehwem dwumadi no nso, san nso de nkyerem ahorow a kommye no mu biara a
mehyee no nso no too gua. Nsunsuanso ahorow a kommye nneyee no de ba wo Akanfo

asetena mu no nso daa adi, senea ste wo mmeae ahorow no mu ne ankorgankore de no.

TI NNUM
AWIEIL, MMUABD NE ADWENKYERE

5.0 Nnianim

Nhwehwem dwumadi y1 hwehwee se ebeboa ama yeatumi ahwehwe kommye dodow a
eko so wo mmeae ahorow binom wo Akanfo asetena mu te se asore, sukuu, aban
asennibea ne ahemfi. Bio nso eboa ma yehuu kommye ho mfatoho no bi fii
ankoreankore binom abrabo mu suahu mu nso, na gno akyi no yenyaa nkyerease ahorow
a kommye no mu biara de to gua senea edaa adi wo nkitahodi ko no mu. Nsunsuanso a
kommye nneyee no biara de pue mu no nso daa adi. Menam ahwee ne nkommotwetwe

kwan so na enyaa me mmoanosem de dii nhwehwem dwumadi yi.

Ofa yi botae pa ara ne se ebema yeahu nhwehwem dwumadi no nyinaa mmuabo, nea
epue fii nhwehwem no mu ne nsusui ahorow binom a migye di se ebetumi aboa adesua

daakye bi.

5.1 Nea epue fii nhwehwem dwumadi no mu mmuab)
Nhwehwem dwumadi yi boa ma yenyaa adwenmubue faa adesuade a na esi ani so ho.

€no mu no, mehyehyee nneema binom nso a enonom na edidi so yi;

e Kommye nneyee no ye akade biako wo Akanfo nkitahodi mu a esommo yiye
ma won. Mehyee no nso sg, su ahorow no mu biako a ema omanfo gyina so de
gye to mu s¢ obi ye panyin wo Akanfo asetena mu no ne s¢ saa nipa ko no
besusuw de nsemfua adi dwuma wo ne nkitaho ahorow nyinaa mu. Wobu nnipa
a wotaa de kommye di dwuma wo wone nnipa ntam nkitahodi mu, na saa

nnipakuw no anim ye duru se won animko mpo tumi ye den. Eyi nti ese

panyinmu biara wo Akanfo asetena mu a okura dibere bi mu nso s¢ otumi de
kommye ne nsemfua di annwen senea Ephratt (2011) nso kyerem no, wo ne

nsenka anaa n’adwenkyere mu na ama no awie mudi.

Kommye ye nkitahodi mu nneyge no mu biako a obi tumi fa so de kyere pene a
ompene asem bi a asi so. Akanfo gye di s, s¢ woyam ye wo yaw na woanwee
wo se a, obiara nhu nea ehaw wo, eyi nti woda nneyee bi saa adi wo bere a asem
bi a enye anika ako so na nipa no pe se okyere se ne bo nnwo nea ako so no ho.
Mmere dodow a nipa no beda kommye nneyee no adi wo asem ko no ho tumi di
adanse s¢ asem ko no ahaw nipa no yiye. Nsunsuanso a ebetumi apue wo tebea
bi a ete saa akyi anoden no begyina nea oreda nneyee no adi, eba no Akanfo afie

asetena mu a, s¢ ebia ebefi abofra bi afa mu aba anaa panyin bi.

Akanfo san nso wo obu ma nnipa a wotaa da kommye nneyee no adi wo won
asetena mu. Enye obi a ne mfe ko anim na okura dibere kese bi mu nko na wode
obu ma no na mmom nnipa a wotaa da kommye su no adi wo ne nkitahodi mu
nso. Se obi da kommye su no adi wo one afoforo nsenka mu a, eda adi de kyere
ne mfefo no se saa nipa no bu ne ho nti wode saa obu ne nnidi a ese saa nipa no

ma no, eyi nti Akanfo wo abebu bi sg, yede nnidi ma nea nnidi se no.

€koba se asem bi asi wo beae bi, na asem ko no ho nsunsuanso betumi de ohaw
kese bi te se¢ animguase anaa dinsee aba ankoreankore bi, nnipakuw anaa
adwumakuw bi so a, Akanfo tumi nam kommye nneyee so si saa ohaw ko no
kwan. Akanfo taa ka asem bi se, animguase mfata okanni ba, ne saa nti woda
kommye su no adi de si ban, sianka ohaw a anka enye kommye no a anka ede

beba no ano.

Akwan ahorow no mu biako a Akanfo tumi fa so twe won mmofra aso wo won
asetena mu ne kommye nneyee a woda no adi bere a abofra bi ada suban bone
bi adi. Wode saa kommye nneyee no twe abofra no adwen si so s¢ suban a wada
no adi no nse mfata eno nti ontwe ne ho mfi saa su no ne suban afoforo binom
a gtete saa ho. Eyi ye Akanfo asetena mu nsunsuanso nneyge a woda no adi na

wode boa wo won mmofra ntetee mu.

Akanfo nyamesom mu nso, wonam kommye so twe ben won Nyankopon, de
won adesrede to n’anim san nso de twen won adesre no ho mmuae. Kommye
nneyee no boa won ma wotumi de won adwen si nkitahodi a wone won

Nyankopon nya no so ma nsawdso no ye waanowaano.

Akanfo asenni mu nso, kommye ye akade titiriw biako a akoye se kokuroboti a
yekwati no bo pow a enye yiye. Wonam saa nneyee no so boa ma asenni no ko
so ntemntem, na ema wotumi nya ntease fa nsem a woredi no ho na berebiara
ntwintan won anan mu. Ansa na asenni bi behye ase no, omanfo no di kan ye
ahoboa wo kommye mu, twen ma mpanyimfo betena ase ansa na dwumadi no

ahyease.

Adesua mu nsem nso, kommye boa ma adesuafo no tumi gye adesuade no mu
nsentitiriw no yiye, dwennwen ho, na se edu sohwe dwumadi mu nso a woatumi
ayl nsemmisa ahorow no ano senea €se na efata. Adesuafo no kommye su a woda
no adi bere a adesua ne adekyere reko so no tumi boa twe kyerekyereni no adwen
de ba n’adekyere kwan a ode rekyere ade no so. €twe kyerekyereni no adwen ba

ne ho so ma otumi boa adesuafo no ma wote adekyere no ase yiye.

e Akanfo asetena mu nso nsenkyerenne biako a obi a wada suban bone bi adi anaa
waye mfomso atia obi da no adi de di adanse kyere nea wafom no no s¢ wagye
ne mfomso ato mu anaa nso wanu ne ho ne s¢ obeda kommye nneyee no adi
bere a asem ko no asi, na yerebo no kwaadu. Wonam saa su no so de ka kyere
nea wafom no no se¢ wanu ne ho wo nea asi no ho, na eyi tumi kofa gyae-ma-

enka ba, na etumi mpo ma nea yeafom no no twa ne nsenka so.

e Dkwan biako a Akanfo tumi fa so de twe won ho fi nsenka binom a ereko so na
entwa yiye, na ede nsunsuanso bone ba ho ne s wobeye dinn wo nsem a ereko
so no ho, na omfa n’adwenkyere biara mfoa asem ko no so. Se ekoba s¢ nipa no
ka biribi bere a asenka no reko so no a, edi adanse se nipa ko no ka asem ko a
ereko so no ho efise n’adwenkyere ka ho. Kommye nneyee a etumi da adi saa

bere no mu no tumi boa san nipa no ti fi se obi bekan no aka biribi a &te saa ho.

5.2 Nhwehwem no ho nsusui

Se ebeye na adesua a efa kommye ho beko n’anim asen nea ete mprempren yi wo
nhwehwem adesuakuw mu wiase afaanan nyinaa mu nti, ebehia pa ara se nhwehwemfo
a woagye nhini dedaw ne won a ereba so nso behwe nsusui ahorow a mede ato gua yi

ahye no nso;

Eye nokwasem se nhwehwem dwumadi ahorow a efa kommye ho binom akoko so de,
nanso me ne Al-Harahsheh (2014) ye adwen pii se eba no ne dodow a enso ani koraa.
Na se yehwe asem yi wo ne dodow fa mu anaa eho mpuntu nso wo senea ete wo Ghana

fa mu a, enye biribi a ehye nkuran. Eyi so na migyina, susuw ma nhwehwemfo dodow

no ara s¢ wobgeboa ayeye nhwehwem dodow a efa kommye ho na aboa atre ¢ho adesua

mu, ne titiriw ne yen man yi mu de.

Misusuw nso sg, se ekoba se yereye nhwehwem afa kommye ho nso a, nhwehwemfo no
nye won nhwehwem no mma enkokeka yen asetena mu afaanan nyinaa bi te s€ yen
amanne ahorow no mu, s€ ebia aware, bragoru, kyiribra ne nkae binom, senea ebeboa
ayl adwempow bi a binom wo fa kommye ho afi ho, na aboa nso ama ntease a ewo saa
adesuade yi ho mu ada ho fann. Yen nsan nso nhwe senea ne dwumadi ne ne nkyerease
da nso wo mmuasuakuw ahorow a wowo oman Ghana mu, na aboa de ntease aba omanfo

ntam.

Bio nso, se kommye ho adesua betumi atre, ama emu nkyerem ako so yiye a, na ebehia
s¢ akunini ne abemfo ahorow a wowo yen suapon ahorow no mu nso beboa, ahye

adesuafo nkuran efa adesuade a efa nkitahodi ho, ne titiriw ne kommye.

Afei, misusuw se yebetumi nso ahwe akwan afoforo binom nso a yetumi fa so ne
afoforo nya nkitahodi ho adesua, a kommye ka ho, na yemmoa mma €ho adesua no nko

SO.

5.3 Tofabs
DOfa a eto so nnum wo nhwehwem dwumadi yi mu boa ma yenyaa nhwehwem dwumadi
yi mmuabo, efi nsem ahorow a epue fii nhwehwem no mu de ba nsusui ahorow a

nhwehwemfo no de too gua so.

Nhwehwem dwumadi yi ama no ada adi nnianim nsem, nhwehwem no nnyinaso nsem,
ohaw no adida, ne botae, ne nsemmisa, cho akwanside, nea nhwehwem no kopem ne

nhyehyee ne eho mfasode nyinaa wo ofa a edi kan no mu.

Eyi kyi no, ofa abien no boa ma yehuu dwuma a animdefo binom nso adi afa nhwehwem
yi ho. Efi senea kommye ko so wo nnipakuw bi asetenam, ne nkyerease ahorow a
animdefo binom de ato gua, kommye nkyekyem ahorow a ewo nnyinaso ahorow, senea
kommye su ahorow te wo nkitahodi mu, de besi dwuma a kommye di wo mmeae
ahorow wo nnipa astenam. Afei nso, ofa no da tiori (Speech Act Theory) a ede ye

nhwehwem no mpensempensem ahwehweniwa adi wo ofa no awiei.

Ofa a eto so abiesa hwee akwan ne nnipa dodow a nhwehwem no de dii dwuma.
Nhwehwem no ne su, beae a nsemmoano no fi bae, nnipa dodow, senea nyiyim no koo
s0, nsemmoano no ho akwansre, mpensempensem kwan ne beae a nhwehwem no koo

so nyinaa daa adi wo ofa yi ase.

Nhwehwem no mpensempensem no ankasa too gua wo ofa a €to so anan no mu. €nam
nhwehwem no nsemmisa ahorow no so pensempensem mmoanosem no mu, daa nea
epuem no nso adi. Emaa yehuu mmeae ahorow binom a Akanfo taa da kommye no adi,
nkyerease a saa kommye no de to gua, senti a woda kommye nneyee no adi ne kommye

no ho nsunsuanso a ede ba.

Afei, nhwehwem no mmuabo no daa puem wo ofa a eto so nnum no mu. €daa no adi

nhwehwem no tofabo ne nsusuwi binom a nea oyee nhwehwem no susui.

NHWEHWEM NO NKEKAHODE

ANKOREANKORE SUAHU FA KOMMYE& NKOMMDDI

Nkommodi 1
ME NE ANITA BOATENG NKOMMODTWETWE FA NE SUAHU WD

NKITAHODI KOMMY¢ HO.

Me: Mesre wo, wubetumi ne me akye wo suahu bi a efa kommye nneyee bi a wodaa no

adi bere bi wo nkitahodi mu?

AB: Da a minyaa saa suahu yi no, na mewo mfe du-nkron, a na mewo Ntoaso Sukuu
mu. Me ne me nnamfo binom a na won nyinaa ye mmea na yehyiae wo yen sukuu nnua
no biako ase se yeretwetwe nkommo. Na nkommodi no asentitiriw no fa senea yen
maamenom fa so ne yen tena wo yen afiem. Kwan woda odo adi de kyere yen. Me
nnamfo yi mu biara kyerekyeree nneema binom a ne maame ye ma no nti a ekyere ampa
se wodo won. Adanse a wokae bi ne sg, €to bere a won maamenom tumi nya bere ne
won tena ase tu won fo, wotumi nso kye won akyede ahorow, nna afe twe a won

maamenom tumi twe won ben won ho.

Saa bere a na me nnamfo yi rekyerekyere nsem mu kyerekyere won ho no, na maye

komm te ho a mantumi ammue m’ano anka bi.

Me: Na den nti na na woaye komm saa bere no mu?

AB: Na enye se mempe se mekasa bi, na mmom saa nkommo a na woredi no saa bere
no kae me nsem bi a na ehye me yaw. Nsem a na worekeka fa kwan a won maamenom
fa so da odo adi kyere won no ye asem a na ehaw me efise enye saa na me maame ne
me te. Me nko ara ne me maame ba, nti omma biribiara nhia me. Oma me sika biara a

mebisa no, oto ntaade ma me nanso nea nka mihia titiriw afi me maame nkyen ne se

obenya mmere ama me. S¢ obetwe me aben ne ho se ne ba biako pe nanso minnya no
saa. Nka minim se meye obea na me maame nso ye obea yi, nka ebeye mmerew se
obetwe me aben ne nanso ente saa. Haw a ehaw me nti daa na mehye dan mu. Saa asem
yi haw me yiye pa ara nti bere a me nnamfo no redi nkommo afa ho, ekofaa saa yaw no

ho adwen baa me tirim.

Me: Eyi de, fa kye me se makae wo w’asemyaw nne.

AB: Hmm, enye hwee. Aseresem tumi pue fi nkommodi no a obiara beserew nanso
esiane yaw no anoden nti, enka me bi s¢ meserew. Me nnamfo no mu biako hyee me
nso s¢ maye komm akye nti obepree me bisaa me senti a won nyinaa ani agye na me
nko ara maye komm saa. Mebuaa no se enye asem biara, na minni hwee nso ka fa
nkommod no ho bi nti na maye komm no. m’adamfo no yee se obehye me ama maka nea

nti a maye komm no nanso mamma no senti.

Me: Na aden nti na woammua no saa bere no anaa woanka ne anti a woaye komm no?

AB: Me no meye obi a mintumi nka me nsem anaa me haw nkyere obiara keke anaa
nnipakuw, gye se ebia nnipa biako biako bi. Nti eyi ye me suahu bi a emaa meyee

komm.

Me: Yoo, meda wo ase pii.

Nkommodi 2

ME NE MADAM VIDA NKOMMOTWETWE FA NE SUAHU HO W)

KOMMY¢E HO

Me: Madam, w’adaworoma, mesre s€ wone me bekye wo suahu bi a wowo fa kommye
nneyee bi a wodaa no adi bere bi a atwam ho. Wubetumi abo wo din, na woakyere nipa

a WOye.

MYV: Me din a metumi abo ama wo ne Madam Vida, na mpremmpren mene panyin a
ohwe adesuasem so wo sukuu yi mu. Na bere a saa suahu no koo so no, na meye
adesuafo dodow a wote sukuu no mu (boarders) no nyinaa panyin (senior house

mistress) mmea afam. Asem no sii wo Dompoase kurow no mu.

Da bi meyee se meko akosra m’adamfo kyerekyereni barima bi a na okyere Nkontabu
adesuade (Mathematics) wo Ntoaso Sukuu foforo bi mu. Na eye anopa na meyee se
meko akosra no. Miduu m’adamfo yi dan ano na mepae ‘4Agoo’. Anni sima bi na
abaamuwa bi pue fii dan no mu bae begyee me so. Na esiane s¢ na migyina odan no
anim pee, na ntama biara nso nsen odan no anim nti, abaamuwa no buee dan no, m’ani
kotoo odan no mu preko pe. €ho na m’ani koboo me sukuu mmea no mu biako a mekyere
no ade wo Dompoase Ntoaso Sukuu no mu anim se oda mpa so wo odan no mu. Na oka
adesuafo a wowo gyinapen abiesa a enkye wobekyerew won sohwe a etwa to no ho.
Anokwa, eyee me ahodwiri nti mantumi ankasa saa bere, nna mihui nso se me sukuuni
no nso anim asesa. Saa nneyee yi nyinaa koo so ntemso mmere tiawa mu a obiara ammo

wa. Mihui se m’adamfo no ankasa nni ho no, mede nkra gyae na mifii ho koe.

Saa da no ara anwummere, sukuuni bea yi a meko too no wo odan no mu anopa no baa
me nkyen bebisaa me se, Madam, mesre wo, woasoma obi se ommefre me anaa, nna

miyii n’ano se, Daabi, mensomaa obiara se ommefre wo. Mihui se afei asem no

rehunahuna no nti na oreye saa no. Mese, saa da no nko ara no, abofra yi baa me nkyen
beye mpen abiesa a ebiara nso oba a na wabebisa me se merefre no anaa. Afei na aboro
me so nti mehyee no s€ omma me nkyen mmebisa me biribiara bio nye saa a metwe

n’aso.

Me: Nti na saa sukuuni no ka adesuafo a wote sukuu no mu ho bi?

MV: Yiw, na oda sukuu mu. Na esiane s€ minim no pa ara nti, migye di s¢ womma me
nkyen ammesre kwan biara, a ekyere se ode ne pe na epuei, nna masan nso akohu no
wo obi dan mu. €ye saa asem no na ehye no so ma no ba me nkyen ntoatoaso no. Esiane
s€ mammua no nti, ode guantoa koo me nuabea bi a na saa bere no waba me nkyen nsra
wo sukuu mu ho. Me nua kyere se sukuuni no baa ne nkyen guantoa no okae se, “Madam
nua, mesre wo, madam nkaa me ho asem biara nkyeree wo?” Nna me nua se obuaa no
se, “Daabi. Na eye den na asi?” Mmuae a me nua no se ode mae ne sg, “Madam betoo
me se meda obi mpa so wo abonten a ohuu me nanso wanka hwee. Minim se mafom nti
na merehwe se nka madam befre me na watwe m’aso wo nea maye no ho nanso fi saa

bere no nyinaa mentee hwee mfii ne nkyen. Ama me ho yeraw me.”

Me: Nti asotwe ben na wode maa no wo nea oyee no ho?

MYV: Manye no hwee kopem se abofra no wiee sukuu. Na mepe se mefa kommye wo
asem no ho so de twe n’aso. Se eba no tebea bi a ete sei a, eye a mepe se meye komm
wo asem no ho na eba no saa a na aye asotwe kese de ama abofra ko no. Migye di yiye

se eyl nso ye okwan biako a yetumi fa so de tenetene mmofra nso.

Owiee sukuu akyi no, da a obaa sukuu no mu bio se orebegye n’abodin krataa no, na
EWD $€ 0san ns oba m’anim ma mesensan ne nkrataa no bi ma no. Saa bere no mu na
meko faa asem no bae ma okaae se, “FEei madam, enne de woaka asem yi ama me koma

ato me yam”. Nti enye mmere nyinaa na ewo se¢ yede mmaatwa ne asotwe nkae no di

dwuma, na mmom se abofra bi ye biribi na woye komm wo ho a, etumi ma osesa fi saa

suban a enye no ho. Mesan nso wo suahu foforo bi ka ho.

Me: Mesre wo, ma €no nso nko.

MV: Eyi de na efa m’ankasa ho, na saa bere no na mewo mfe du-nan. Na me ne
m’awofo na ete. Me papa ye nipa bi a se eba no ne mma ntetee mu a na onsoso nsenhunu
so koraa. Se me anaa me nuanom bi di nsemmone bi a, obo mmoden se obehwe yen.
Mihuu me papa saa no, meyee s€ me nso menye biribi bone bi a ebema no anya me

ahwe me, anaase wakasakasa m’anim efise meye obi a mintumi animka koraa.

Da bi, me papa koo adwuma ma eduu anwummere no na ommae. Eyi nti mekraa me
maame s€ mereko anwummere aba. Na eye mmabun anwummere sore a na yetaa ko.
Na saa da no nko ara anwummere sore de, nsakrae baa o0som no dwumadi nhyehyee mu
nti emaa nhyiam no gyee mmere sen senea nka yeye no daa no. Meyee m’adwen se
manya aba no de metwen ama yeapon dwumadi no preko. Eyi maa ade saa me saa da

no pa ara.

Bere a mepon beduu fie no, me maame de anibere ne ayamhyehyew free me gyinaa
nkyen baabi ka kyeree me se, “Wo papa aba abehwehwe wo nanso wanhu wo”. Eyi de
ayamhyehyew betoo me so san nso ma meyee basaa a na minhu nea menye esiane se
minim nsusuanso a ebetumi apuem. Kwan a me maame faa so boo me amane no ma
minyaa adwen bi se me papa bu afuw yiye, na obesan nso ahwe me esiane se mako kye

w9 abonten.

Nti birbiara ansi saa anadwo no. Na ade kyee anopa no, mihuu me papa na mekyiaa no
nanso wammua me. Eyi maa minyaa adanse no se ampa, me papa bu afuw me yiye, na

eye den ara a obehwe me.

Me: Na aden nti na saa anwummere a wufi asore bae no, woanko wo papa nkyen anko

pa no akyew?

MYV: Na misuro. Nna afei nso esiane s€ minim no nti misusuw mpempenso a n’abufuw
no wo, eyi nti na medwen se¢ mema ade akye ansa senea ebia n’abufuw no bebre ase
ansa na mako pa no akyew. Mpo saa da no na merehwe kwan se me papa befre me na

wabisa senti a mamma fie ntem nan ka makyerekyere no mu nanso amma no saa.

Saa da no anwummere a me papa pon fii adwuma mu baa fie no, mede me papa aduan
besii n’anim senea meye no daa no nanso me papa ammue n’ano ankasa, mmom de ani
bi hwee bi komm. Saa nneyee yi a me papa daa no adi maa minyaa adwen bi se asem
no ho abufuw da so wo ne mu nanso bisa na ommisa no. Me papa kommye nneyee wo
asem no ho mmere tenten no de adwennwen botoo me so ma mefaa ohaw mu efise na
minnim nsusuwii ko a ewo me papa tirim fa asem no ho. Minnyae a nka wabo me

mfomso no so na afei watwe m’aso ama me ho atd me.

Me: Na den nti na wuhuu saa no wo ankasa woanni kan asre ne ho bonefakye bere a na

wode n’aduan no kosii n’anim no?

MYV: Saa bere no na ayamhyehyew anhye me ma esiane kwan a me maame faa so boo
me amane no, nti mannya akokoduru no ammisa no. Esiane se na me yam hyehye me
dedaw, na mesan huu nneyee a me papa daa no adi kyeree me no, emaa m’abam bui
koraa. Nti me nso mantumi ankasa efise na misusuw se ebia na mikobue m’ano ka biribi
a, anhwe a na nea ode beye me no mampe. Edii nna kakra ansa na me papa hyee ase se
orekasa me ho. Na eno mpo enye se 0boo asem no anaa obisaa me biribi faa ho. Ogyaa

asem no saa. Eyi nso ne suahu biako a minyae fa kommye ho.

Me: Na wose wow? biako bio san de ka ho?

145



University of Education,Winneba http://ir.uew.edu.gh

MYV: Yiw, mede nea eto so abiesa no bewie. Na saa bere no na mawie Ntoaso Sukuu a
mewd suapon mu. Se yema akwamma a, menko m’awofo nkyen na mmom meko me

wofa ne ne yere nkyen.

Da ko bi wo m’akwamma nsra no biako mu, na eye anopa, na me wofa yere renoa aduan
wo agyaade a merekoboa no adeye. Na me wofa yere no yefre no Serwaa. Bere a na owo
agyaade renoa aduan no, osusuw se ne kunu, a eye me wofa, hye ne piam nti bere a
ohuu me ara pe na ohyee ase se orebo me wofa ho kwaadu akyere me. N’asetenam wo
agyaade ho no, na n’akyi hwe agyaade mpoma no a n’anim nso kyere agyaade pono no,
beae a na migyina ho no. Mereka yi nso na me wofa yere ani si ade a na oreye no mu
nti otee nka se mereba pe na ohyee ne nsem no ase. Memaa m'ani so ara pe na mihuu se
me wofa abegyina mpoma no akyi, nea Serwaa akyi kyere no, reto ne ntaade wo ho. Saa
no mu nso na Serwaa nhuu se ne kunu no gyina n’akyi ho reye ade. Nti nsem a na
Serwaa reka nyinaa no na egu me wofa asom; emu atenni ne nea osusuw se me wofa de
adi no a n’ani annye ho. Eyi nyinaa mu no, me wofa ammue n’ano nkampese woayi
ano. Me nso a mintumi nka nkyere me wofa yere yi se onka n’ano ntom na ne kunu

gyina mpoma no akyi retie nea oreka nyinaa.

Me: €no koraa mpo nan ka merebebisa wo yi s¢, na aden nti na woankyere wo wofa

yere no se¢ onka n’ano ntom efise ne kunu gyina mo akyi?

MV: Na me tirim ntene me koraa. Na misuro se ebia mekopre me wofa yere no se
onnyae kasa no a na me wofa akodwen se me ne no na yeredi ne ho nseku. Eyi nti na
emaa meyee komm wo saa bere no mu. Nti Serwaa rekasa nyinaa no na maye komm a
mintumi nka bi esiane se na meredwennwen ebia na me wofa de me afra asem no mu

bi. Na mereye komm saa de aka biribi akyere me wofa se menka nea ereko so no ho.

Bere a Serwaa gu so rekasa no, me wofa wiee n’adeye no a oreko no na biribi fi too fam
maa Serwaa adwen baa ne ho so. Nti otwaa n’ani hwee n’akyi ara pe na ohuu se na ne
kunu gyina n’akyi saa bere no mu nyinaa. Me wofa fit mpoma no ho koe no, Serwaa bu
fuu me yiye, bisae se aden nti na matwe n’adwen amma so se ne kunu abegyina n’akyi
bere Santen no. Serwaa kasa me nyinaa no, na maye komm wo n’anim a manso ne nsem

no mu biara so. Nti eyi nso ne suahu biako a etwa to a mekae.

Me: Madam, meda wo ase pii.

Nkommodi 3

ME NE OWURA ALEXANDER NKOMMOTWETWE FA NE KOMMY¢E

SUAHU BI HO

Me: Owura Alexander, mesre wubetumi adi kan akyere me wo din ne wo dibere, na

afei wode wo suahu bi a wowo fa kommye ho no atoa so.

OA: Me din de Owura Alexander, na meye akyerekyerefo panyin wo Ntoaso Sukuu bi
mu. Me suahu bi a minyae fa kommye ho no koo so bere a na adesuafo a wowo gyinapen
abiesa rekyerew won sohwe a etwa to wo Ntoaso Sukuu mu, eye West African
Secondary School Certificate Examination (WASSCE). Na afe biara, eye a yenya
adesuafo binom fi suapon ahorow no mu besua senea adekyere ne adesua si te. Na saa
adesuafo yi mu biako a oye obarima na na saa asem yi fa ne ho. Nna no mu biako a na
worekyerew sohwe no, mituu mpasa se merekohwe senea sohwe no reko so. Me nantew
mu no, mikopuee aberantewaa bi so a na okura fon na orehwe so wo n’akongua no ase
de rekyerew ne sohwe no. Ntem ara, megyee fon no fii aberantewaa no nsem de hyee
me kotokuw mu senea ebeye a West African Examination Council (WAEC) mpanyimfo
a na wogyinagyina abonten ho saa bere no nhu nea ako so. Mepue fii beae a na
worekyerew sohwe no, mehwee fon no huu se eye suapon mu adesuafo no biako na

orema aberantewaa no sohwe no ho mmuae.

Me: Aden nti na wohuu se abofra no de fon awura sohwe dan no mu no woamfa no
amma WAEC mpanyimfo no mu biara na mmom wogyee fon no de hyee wo kotokuw

mu?

OA: Medwen ho huu nsunsuanso a se mebo WAEC mpanyimfo no amane a ede beba

nti na ema mekaa m’ano too mu saa bere no.

Me: Nsunsuanso ben saa na nka wususw se ebetumi de aba nti a ema wusii saa agyina

no?

OA: Nea edi kan, mempe se me sukuu a mehwe so se panyin no anim begu ase se yenam
kwati kwan so na yede rekyerew sohwe no. Bio, medwen huu se ebetumi de ohaw kese
abre sukuuni no a na oreye saa no so efise se nka WAEC mpanyimfo no bi hui a nka
obetumi ama polisi akyere no. Afei nso, medwen suapon mu suani a w’aba adesua no

ho.

Nti bere a akyerekyerefo panyin huu nea oredi saa dwuma no, omaa no mmuae wd fon

no so s€ wahu no.

Me: Nti woyee suani no a ofi suapon mu rebesua ade no den?

OA: Efi saa bere no a mema no huu se mahu no no, mammo asem no so bio. Sohwe no
akyi no, na metaa ne no bo nsanho nanso menka no hwee, nanso na misusuw se onim
se mahu na afei nso aye fere. Wantumi nso amma m’anim se orebesre bonefafiri, na
misusuw s€ €ye aniwu na esii no kwan saa esiane se bere biara a one no bebo nsanho
no, okyia no wiee ara na wasi ne ti ase de atwam komm. Mese, aberante no tebea ne ne
su sesae fi saa bere no kopem se ode wiee n’adesua no. Nti kakra a metumi ne wo akye

ne no.

Me: Yoo Owura. Meda wo ase nso.

SUKUU MU NKOMMODI

Nkommodi 4

NKOMMOTWETWE A €KO)D WD) ME NE DKYEREKYERENI ADU NTAM

WD SUKUU MU HD.

Me: Owura Adu, meda wo ase se wone me retwetwe nkommo yi. Medii kan hyee no
nso se bere a wommaa adesuadan no mu no, na kasa kakra wo dan no mu, nanso

adesuafo no huu wo se woreba no, afei woyee komm. Eye den nti?

Adu: Komm a woyee no, misusuw s€ mpen pii no s€ yerekyere ade a, ewo se osuani no
tumi ye dinn na watumi ate adekyere ase. Ebia na w kyerekyereni no abisa wo asem bi,
na watumi ayi n’ano. Se kyerekyerenni no pue fi dan no mu a wobetumi adidi won ho
nkommo nanso se tikyani no san ba n’akyi, na adesuafo no ye komm a, etumi kyere se

woaye krado ama adesua no.

Me: W’adekyere mu no, mihuu se na wotaa homehome wo kasa no so. Saa kommye a

na epuepue wo wo kasa mu no, asekyere wom?

Adu: Sebe, se onipa rekasa a, enye asem bi a yeahyehye ato preko, na mmom kasa no
pue ba waa. Saa kommye a epuepue wo me kasa no mu no, nsem a mereka no, enye ade
yeahyehye no wo me mu a ebepue waa, eye adwen no mu na nsem hyehye fi ba. Nti eto
bere a ewo se wutumi twe ko w’akyi kakra wo adwennwen mu na wutumi hyehye nsem
bi wo wutirim ansa na woayi de ato gua. Adekyere adwuma no ye adwentoatoa, ense se
biribi to kyima wo ho. Eyi nti na wuhuu me se eye a na maye komm kakra wo me kasa
no mu. Mede kommye no twe me ho ko akyi na mede biribi awura adwen no mu, akeka

nsem bi asisi SO senea nsem no pue a atumi apue yiye na ankosi nkyeae mu.

Me: Nti nsunsuanso ben na saa kommye nneyee no de bebre wo kyerekyereni no, ne

adesuafo no nso?

Adu: Nsunsuanso a ede beba ne se, ebema nea mede beto gua no beto yiye, na ankoto
kyiw, efise adekyere no ye nimde bi na yede rema mmofra. Nti se merekyere ade na
meto me bo ase wo me kasa mu a, ema nsem a mede to gua no di mu a ebeboa abofra

no, na Emma no nyera anaa onsua biribi a emfa kwan mu.

Me: Mihuu se bere a wubisaa adesuafo no asemmisa bi no, won nyinaa yee dinn. Mpo
wokoo so bisae mpen pii nanso na won nyinaa da so ye komm. Saa won kommye no,

asekyere ne den?

Adu: Misusuw se won kommye no ye se na won adwen di nea yeresua no akyi. Nna
wonim nso s¢ e€ye den ara, adesua no akyi no, mebisa won nsemmisa bi. Nti se osuani
no anye komm, amma n’adwen anni nea mereka no akyi a, assmmisa biara a ebema no
beye den ama won se wobeyi ano. Nea mihu bio nso ne s¢, na adesuade a yeresua no ye
won ade foforo, nti se woanye komm antie a, wontumi nnyi asemmisa bi a ebedi

adekyere no akyi aba ano.

Me: Wubisaa osuani biako asemmisa bi a oyee komm ankasa. €no nso wobekyerem

den?

Adu: €no mihu no sg, bere a adekyere no reko so no na waye komm, asemmisa aba
obiara aye komm, mahye da afre obi se onyi ano nanso waye komm. Saa kommye a
osuani no daa no adi no betumi aba se nsem a ereko so wo ne tirim no ye pii. Ebetumi
aba s¢ kom na ede no, ono nso nkita sika bi wo ne ho. Nti ebia osuani no redwen kwan
a obefa so anya aduan adi saa da no. Ne kommye nneyee wo asemmisa no ho nso betumi
akyere se nim na onnim mmuae no, na ofere se obeka biribi a emfa kwan mu na akofa

asem abre no nti, eno de na obeye komm. Tuo nkotwere nea etwere.

Me: Nti eba adesua mu a, twaka anaa ayonkofa ben na kommye ne adesua wo?

Adu: Adesua mu no, €to da bi a ewo se woye komm na woatumi atie afi nea orebekyere
wo ade no ho, na woatumi anya biribi afi adesua no mu na yebisa wo biribi fa ho a
woatumi aka biribi. Kommye ye ahiade titiriw wo adesua mu efise enam saa kwan no
so na wubetumi de agye nea kyerekyereni no de bema wo no. Nti se osuani no anye

komm a ontumi nsua hwee.

Kommye no mmoroso nso betumi de nsunsuanso bone beba nea yeresua no so efise
emma yenhu se nea yerekyere no nyinaa ko abofra no tirim anaa wate ase anaa. Nti
kommye nneyee no mmoroso tumi ko tia adesua nso. Nti se ekoba se adesuafo no
kommye no boroso a, ewd se kyerekyereni no tumi fa kwan bi so twe won hye adesua

no mu.

Me: Nti ne tofabo mu no, wobeka se kommye wo adesua mu no eye anaa enye anaa

abien no nyinaa?

Adu: Meka se abien no nyinaa. Se wohye no papa afam nko ara, ebia nae bedu bere no
bi no na bone no nso abeko atia. Nti kwan bi so kommye wo adesua mu ye, na se €ko
boroso a na eno de emmoa adesua koraa. Se adesuafo nyinaa ye komm na okyerekyereni
no nko ara kasa saa ara, na adesua no akoye kyerekyereni no nko ara adwuma. Mpanyin
se, yeko a, yeko ma ohene, nti se adesuafo anwura adesua no mu bi na woye komm nko

ara a, ebema no aye den se wo kyerekyereni no behu won gyinabea wo adesua no mu.

Me: M’asemmisa a etwa to ne se, adesuafo ankoreankore adesua a wosua no anadwo

ne anopa no, won kommye a woda no adi saa bere no wo asekyere soronko bi?

Adu: Kommye a ese se adesuafo ye no saa mmere ahorow a wokekae no ho hia yiye
ma adesuafo efise wo ara ankasa na worekosua w’ade. kyerekyereni biara nnyina

w’anim a orekyere wo ade. Nti saa kommye saa bere ye kwan a adesuafo no fa so de

sua won ankasa ade. Ontumi nsua ne nhoma no bere a dede anaa kasa wo saa beae no.
Nti saa bere no kommye no ho hia pa ara ma adesuafo efise se dedeye ba ho a ebema

n’adwen afi nea oresua no so ako ade foforo bi so.

153



University of Education,Winneba http://ir.uew.edu.gh

Nkommodi 5

NKOMMOTWETWE A €K99 SO WD ME NE OSUANI CHARITY NTAM

Me: Bere a na moresua ade no, mihuu s¢ na mo nyinaa aye komm bere a kyerekyereni

no bisaa mo asemmisa fa adesuade a moresua no ho. €ye den ntia?

Suani: Migye di se ebia na yen mu bi nim asemmisa no mmuae nanso na osuro, na
onnye ne ho nni wo mmuae a ewo ne tirim no. Ofere se ebia okoka na enye saa a, ne
nnamfonom besere no nti na wammue n’ano no. Afei nso kommye a edaa adi wo
asemmisa no akyi no ye se na meredwen asmmisa a okyerekyereni no abisa me no ho
mmuae. £€no nti na ema meyee komm ansa no. Se medwen ho na mihu mmuae no nko
ara de a, meka. €to da bi nso a na kyerekyereni no ho ye yen abufuw nti na €to da bi na
obisa yen asem bi fa adesuade no ho a yeye dinn. Ebia na kyerekyereni no aye biribi a

osuani no ani annye ho ntia.

Me: Mihuu se obiara antumi ammua asemmisa no, kyerekyereni no hyee da free wo se

yi asemmisa no ano nanso woankasa. Na eye den nti na woankasa?

Osuani: Nea nti a meyee komm ne se, na mmuae a migye di se ewo s€ mede ma no no,
na emmae nti na ewo se meko so dwen ho ansa. Na afei nso na ohye bi abeda me so bere

a ofree me se menyi asemmisa no ano.

€to bere bi nso a kommye a yeye no, eye a na yede twen tie nea wama ne nsa so rebema
mmuae no ahwe se ebia mmuae a ewo yen tirim no ye asemmisa no anoyi anaa. Esiane
s€ mennye mmuae a ewd me tirim no nni nti, meye dinn twen hwe se ebia mmuae a

ebeba no ne nea misusuw no ye pe anaa.

Obi nso wo ho a na n’adwen nni nea kyerekyereni no rekyere no so esiane se biribi
rehaw. Etumi ye se one ne mpena bi wo ho na wagyae no nti ama ato no adwennwen.

Nti ema n’adwen nni adesuadan no mu bere a adekyere no reko so.

Me: Mihuu se bere a mo kyerekyereni no reba suadan no mu no, mogyaee kasa a na

morekasa no. Saa nneyee a modaa no adi no, asekyere ne den?

Osuani: Esiane se na obiara pe se n’adwen beko nsem a kyerekyereni no de rebre yen
nti na ema yeye dinn ma no bere a woaba adesuadan no mu. Se yekasa a, emma yen
adwen nko nsem a orebeka no akyi. Adesuafo no bi nso wo ho a na kyerekyereni no
osuro no, nti s¢ opue abonten a, afei obetumi ne ne nnamfo adi nkommo nanso se n’ani

bo tikyani no so se oreba a na waye dinn.

Me: Nti eye suro anaa ehu no nko ara nti na ema moye dinn saa bere no anaa?

Osuani: Ebetumi nso akyere obu a osuani no wo ma kyerekyereni no, na ompe se
obenya ne ho asemmone biara aka afa ne ho nti eba no saa a na woaye dinn. Afei nso,
kommye a yeye bere a yehu se kyerekyereni no reba mu no ye se, yepe se yekyere no se
yeaye krado ama no ne n’adekyere no. Ebi asi pen se kyerekyereni no ba adesuadan no

mu na yerekasakasa, na ahye no abufuw ama wapue ko.

Me: Yoo, meda wo ase pii.

AHEMFI NKOMMODI

Nkommodi 6

NKOMMOTWETWE A €K99 SO WO ME NE AKYEAMEHENE NTAM

Me: Nana kyeame, meda wo ase pii s€ woama me saa akwannya nne. Merebisa se, eba

no ahemfi asetena a, wubetumi atwa no mfoni kakra akyere?

Nana: Ahemfi asetena no te se nea kooto de no te ara pe. Metumi aka se nananom
asetena no so na aborofo no hwee so de yee won kooto de no. Nananom wo nnaponna
binom a wode tena ase ka anaa siesie nsem. Da no bi ne Kwasidae Dwowda ne
Awukudae. Se saa nnaponna yi mu bi du a, nananom atenankonnwa nyinaa kohyiam
wo ahemfi na woahye won dwumadi no ase. Senea mmarahyebaguan adeye te no, yewo
akyeamehene a yefre Speaker of Parliament. Saa ara nso na woba ahemfi nso a yewo
akyeamehene ne n’akyeame. Won na wohwe se ntotoe wo ahemfi ho beye kama. Se
yehye asetena no ase beye nnon du a na Nana abetena ase. Nnipa a wode won nsem aba
no di kan tena ase ansa na Nana ankasa aba. Ansa na Nana bepuem abetena ase no,
kyeame pae ka se, Nana reba o! €no saa no ese s¢ obiara a owo ho sore gyina ne nan so
kosi se Nana betwam akotena ase. Eyi akyi na kyeame beka akyere omanfo no se

wobetumi atena ase.

€no akyi no, Apegyahene hwe ma yebo mpae, na eno akyi nso na wadan de ama kyeame
bio se nsem a ewowd ho no ompegya mmra. Nana kyeame hye ase frefre nsem no biako
biako. Nipa a odi kan no ba a, kyeame de ne kwaadu bo no, se wadi f5 anaa wadi bem.
Se nipa no gye tom se wadi fo a, oguan toa, na se onni fo nso a, na €no ara ne no. Na ne
nyinaa mu nso yema wo kwan ma wokyerekyere wo nsem mu. Se nipa no di {5 anaa
bem a, Nana ma kyeame ma kwan ma mpanyimfo a wowo ne benkum kyere won adwen

kan. Akyi no, kyeame dan de ma mpanyimfo a wowo nifa nso ma wokyere won adwen.

€no nso akyi oto akwannya no ma adikuro ahorow a wowo ho, na ne korakora no ode
ama ahemaa a wowo ho bi nso se wonkyere won adwen mfa asem a eda guam no ho.
Nana ne nipa a obetwa to wo adwenkyere ahorow no mu, na ansa na obekasa no, kyeame
di kan pae se, Nana rebekasa o! Etwa se ahemfi ho ye komm wo ofre no akyi na Nana
nso kasa. Se Nana rekasa na obi nso rekasa bi a, kyeame sore ka nipa ko no tena ase

kosi se Nana bewie ne nsenka no. Eyi akyi ansa na obiara nso wo biribi ka a waka.

Me: Mihuu se Nana nnya mmae no, na kasa kakra reko so wo omanfo no ntam bere a
woretwen Nana. Bere a Nana reba mu no ansa na beae ho reye komm. Saa na nhyehyee

no te?

Nana: Se Nana nnya mmae a, nnipa binom w9 akwannya no se wodi nkitaho kakra
nanso anye dedeye kwan so. Obi tumi fre obi wo fon so, nanso se Nana nya betena ase
a, saa nkitahodi ahorow no ne kasa no nyinaa gyae kopem se yebedi nsem a ewowd ho

no nyinaa awie.

Me: Eye a kooto, wohye se obiara nnum ne fon anaa onnwom no. Saa ara nso na asem

no te wo ahemfi asetena no mu anaa?

Nana: Mfiase no mekaa se ahemfi asenni ne kooto de no ye pe. Ahemfi nso akyeame
hwe se nnipa a woatwa ahyia ho nyinaa bedum anaa bedwom won fon. Se obi fon su
anaa ye dede a, kyeame beba abegye akoto ho. Mpen pii eye a yemfa mma nipa no bio,
na s€ nipa no nsa nso beka a nag ye se yede no fa amammere kwan so. Nti senea kooto
panyin no rebetena ase a yehye ma obiara dum ne fon no, saa ara nso na ete wo ahemfi.
Obiara a owo ahemfi ho, fi mpanyimfo so de kosi nnipa a woahyia ho so, obiara dum ne

fon.

Me: Nti Nana, saa kommye a mohye se ebeda adi no, asekyere ne den?

Nana: Saa kommye no kyere se, ohene no ye nipa soronko wo nnipa a woatena se no
nyinaa mu, na ahemfi ho tumi nyinaa nso kita no. Dman a oda ano nso oye abakan a
okita tumi wo oman no so, nti €s€ s€ n’asem reba a obiara tumi te nea Nana rebeka. Nti
se beae ho ye dede a, ebia na nea Nana reka no obi nte. Ewo se Nana rebekasa a beae ho
tumi ye dinn pa ara, na obiara atumi ate nea obeka. Na se ekoba se nipa ko ko fie na
orekokyere senea Nana kae a, wakyerem senea okae ara pe. €no nso kyere tumi a ekita

ohene no a eno nti se orebekasa a obiara ye dinn kopem se Nana ano beto.

Me: Biribi foforo bi nso wo ho a kommye a omanfo no da no adi no tumi kyere bio, se

wuyi tumi a ekyere no si nkyen a?

Nana: Etumi san nso kyere nnidi ne obu a ne manfo wo ma no. Nnidi a woda no adi
bere a oreba, saa ara nso na ese s€ woda nnidi ne obu adi bere a orekasa wo guam. Saa

eyinom kyere nnidi ne tumi.

Me: Nana, wone me beye adwen se kommye a omanfo no ye no betumi akyere ehu anaa

suro a ewo omanfo no afa nti?

Nana: Kommye a omanfo no da no adi no nhye da nnyina ehu anaa suro so tiriw, nanso
se obi aba ahemfi ho foforo, na obehu senea nnesma ko so wo ho no a, etumi nso bo no
hu kakra. Senea omanfo no ye dinn no nye suro na mmom nnidi ne obu mmapa a yede

bema ohene no nti na eye a wosore.

Me: Nana, nti s¢ ohoho bi ba ahemfi foforo saa a, na ekyere se ebehia se obeye dinn na

sebe, wankotia nea yentia?

Nana: Kyeame a saa bere no orehwe se dwumadi no beko so yiye no, ono na obekyere
Wwo nea ese s€ woye. Mpo kwan a ese se yefa so tena ase wo ahemfi koraa no, ense se
wotena ase a wosam wo nan. Ewo se wode sisi ho senea ese. Se obea bi ba na n’atade

ye tia a, kyeame tumi fre wo ma wokogye ntama twa w’asen mu.

Me: Nea yeafre no wo asem bi ho no, owo ho kwan se otumi kasa, anaa gye se kyeame

ma ne ho kwan ansa?

Nana: Ahemfi ho no, obiara nni ho kwan se okasa, gye se kyeame ma wo ho kwan ansa.
Nti nea Wanya asem ba guam a, kyeame ma no gyina ho, na oma no kwan ansa na
wakasa. Nnipa a woahyia ho nyinaa no, se Nana kyeame mmaa wo kwan a, obiara nni

ho kwan se okasa bere a Nana te n’aguam.

Me: Nana, mepe mihu ayonkofa anaa twaka a eda kommye ne ahemfi asenni mu.

Nana: Ayonkofa a eda kommye ne ahemfi asenni mu ne se, nnipa no mu bi wo ho a ode
n’asem aba, nna afei nso oretie obi asem a yereka na watumi afa mu aba de bi ako ne
fie. Nti se adu se yeka w’asem o, se ennuu wo so o, etwa s¢ woye komm na wutie nea
ereko so wo ahemfi ho. Eyi boa ma nipa no sua senea yeye ade wo ahemfi ho nso. Enam

kommye nneyee no so ma nsem a eko so wo ahemfi ho no, obiara tumi te ase yiye.

Me: Nti kommye ye ahiade titiriw ma ahemfi asenni pa ara?

Nana: Se wo na wose wope kasa se den koraa a, wudu ahemfi pe ewo se woye dinn
efise enye nea wope na wokoye wo ho. Nea Nana kyeame bekyere no na wubedi so kosi

se ohene a ote aguam no besore ako.

Me: Nana, asotwe bi wo ho ma nipa bi a obu saa mmara yinom so?

Nana: Se Nana rekasa wo guam na wo nso kasa a, kyeame tumi fa wo dadua. Nea edi
kan, yebebo wo koko se Nana rekasa nti gyae kasa. Se woantie a, kyeame tumi fa dadua,

fre wo mpanyin anim se bekyere senti a Nana rekasa na wo nso worekasa.

Me: Nti Nana, kokobo no ye mprensa pe?

Nana: Aane, yebebo wo koko mprensa pe. Se woannyae a na ekyere se wonyee w’adwen
so wode obu ne nnidi a mekaa ho asem no bema ohene no. Nti kyeame befre wo

abagyina mpanyin anim akyere senti a ohempon rekasa na wo nso worekasa. Ebia na

WO nso woye ochene na woama yeahu.

Me: Nana, w’adaworoma, wubetumi akyerem kommye no ho mfasode binom a ewo

ma ahemfi asenni mu akyere me?

Nana: Mpanyin bu be bi se, aso wo ho yi, nkwanta nnim. Nipa aso na yede tie asem.
Nti se obi rekasa na wubetumi ate nea oreka no yiye a, gye se woama w’asom da ho. Se
obi reka asem foforo bi wo nkyen a, saa asem foforo no nso wura w’asom ka nea Nana
reka no ho. Eyi bema w’asom aye wo gyegyeegye, nanso s¢ woye komm tena ase a,
eboa ma wote Nana asem a oreka no, te ase yiye. Nnipa binom nso wowo ho a wowd
asom yare, nti s€ kasa ba beae ho a esi saa nipa no kwan ma ontumi nte nea efi Nana ho

reba no. Nti kommye wo ahemfi ye ahiade titiriw, nkanka ne bere a asetena bi reko so.

Me: Muhui bere a Nana rekasa no, na oto ne boa se wo ne nsenka mu. Dtaa ye komm

de hyehye ne nsenka mu. €ye den ntia?

Nana: Dhene nkasa pii anaa ntemso saa, nye saa a na wakoye mfomso wo baguam. Dto
ne boa se ka ne nsem no biako biako de dwen ne nsem no ho. €to da nso a oye komm
de pe nsem ne nyansa ne nkuranhye afi nananom nkyen. Wotumi nso nya saa mmoa no

fi nananom ho. Saa ara nso na ne nantew mu nso oto ne boa se.

Me: Yoo Nana, meda wo ase pii.

ABAN ASENNIBEA NKOMMODI

Nkommodi 7

NKOMMODI A €KDD SO WO ME NE OWURA ODEI WD ABAN ASENNIBEA

HO

Me: Owura Odei, meda wo ase se woagye apene ne me rebetwetwe nkommo yi.
Kommye nneyee anaa nsenkyerenne pii na mahye no nso wo asennibea ha ne bere a
nsenni no reko so. Ehye ase fi bere a otemmuafo no reba abetena ase no, na asekyere ne

den?

Odei: Nea cte ne sg, s€ otemmuafo no rebam a, €se se obiara dum ne fon. Etia mmara
se wobema wo fon no asu anaa aye dede bere a asenni bi reko so. Se eba no saa a, yeka
se, “you are disturbing the peace of the court”, woretotow asomdwoe a ewo asennibea
ho ase. Nti yehwe se wubedum fon no su no anaase wubedum fon no koraa. Saa boa ma
otemmuafo no nya aso pa de tie won a wode won nsem aba ho no. €no nso boa ma

asenni no ko so tootee.

Me: Nti kommye nneyee a mohwe ma no da adi no, esommo ma asennibea no anaa?

Odei: €sommo pa ara esiane se¢ otemmuafo no tena n’aguam a, okyerew nsem a
kwaadubofo no ka no. Nna aboafo a wogyina otemmuafo no nkyen nso retie nsem no
bi. Se dedeye bi betwam, na otemmuafo no ante asem bi a, gye se yesan nso bisa asem

no bio ansa na yeakyerew. Nti kommye no ho wo mfosode pii ma yen dwumadi no.

Nea edi kan, eboa ma otemmuafo no te nsem no yiye na watumi akyerew. ade biako a
yempe ne se yede asem behye nea ode asem aba asennibea ha. Ne saa nti ewo se

otemmuafo no nwen n’aso pa ara na watumi akyerew won anom nsem pepeepe.

Bio nso, ema asenni no ko so ntemntem esiane se kasa anaa biribiara ntwitwa n’anan

mu. Eyi nti na yemma ho kwan mma obiara kasa anaa ne fon nye dede biara.

Afie nso, eboa ma nnipa a woahyiam ha tumi tie nsem a ereko so no bi. Ebinom tumi fa
nsem no mu nsem de ye afutuw anaa nhwesode de ma won ankasa ho se ebia obi akoye
biribi sei ama yeama no mfe dodow sei se onko afiase. Nti binom tumi fa emu nsem no

de ye aba de bo ne bra.

Me: Mahu se mode nkrataa atetare aban yi ho se obiara nye dinn anaa wonnum won

fon, nanso woda so ara hye se obiara nye dinn. Aden nti?

Odei: Senea midii kan kae no, kommye ye ade a ehia ma asenni no pa ara, ne titiriw ne
otemmuafo a ote n’aguam. €ho hia ma no pa ara wo n’asenni no mu. Ewom se yede
atetare ho de nanso yesan ka de twe won adwen de si so bio ehia se wosan nso ye dinn.
Nti wubehu se nea okyerekyere kasa mu no tumi pae ka se, Order, outside, eno ko ma
won a wowo abonten retie bi, nna otumi nso ka, Order, inside, a eno nso ko ma won a
wowo odan no mu ankasa. Yeka saa efise ese se ewiem te ma otemmuafo no na otumi
tie won a yede won abegyina ha no nsem. se biribi betwitwa anan mu a na ehaw adwen.
Nti yesan si bio efise beae a ehia otomfo no na obo ho. Nipa ho adwuma na yeye, na obi
wo ho a na ne were afi ne ho se obedum ne fon anaa obedwom no. Se ekoba se obi fon
ye dede a, yesoma apolisifo no bi ma wode nipa ko pue, hwe ma no dum anaa dwom ne

fon no. Nti kommye ho hia yen pa ara wo asennibea ha.

Me: Eye a asotwe bi we ho ma nnipa a wobu saa mmara yi so anaa?

Odei: Yiw, asotwe wo ho pa ara edise etia mmara. Se wotwitwa asennibea no anan mu
anaa wutuatua n’aso a, yewo asennibea no apolisifo mpanyimfo (Court warrant officers,

CWO) beye baasa a won adwuma ne se, obi ye dede a odi kan bo no koko se oreye dede.

Na mmom se obi ye ma no boro so a, yetumi kye nipa no de no koto nnadua dan mu

beye sima du-num bi. Yeye eyi de ye sennaho ma afoforo senea obi nso nkoye saa bi.

Me: Mihuu se bere a yefree asem no ho nnipa no ma wobegyinaa ho no, na woaye dinn.

Saa won kommye no asekyere den?

Odei: Se aban bo obi kwaadu na obegyina adaka no mu a, eye nneema abien. Eye se
wubetumi ako fie, anaase wubetumi nso ako afiase. Nti wo nan biako gyina fiase, nna
biako nso gyina fie. Nti se wugyina adaka no mu a ewo se woye dinn na wutie kwaadu
a apolisifo anaa aban no de abo wo. Se yekyerekyerem wie a, na yeabisa wo se wudi
bem anaa wudi f5. Se nea yeabo no kwaadu no antumi ante asem no a, ebeye den se
obeyi asemmisa no ano yiye. Nti senti a woye dinn ne s€ wobetie won kwaadu a yede
abo no, na watumi ayi ano yiye s¢ ebia ogye kwaadu a yede abo no no tom anaa onnye
ntom. €boa nso ma nea ogyina adaka no mu hu ne gyinabea wo asem no, s¢ eyee anaa

wanye nea yede abo no no.

Me: Owura, mepe se mihu se, kommye a woda no adi bere a wogyina adaka no mu no

tumi kyere obu ne ahobrease a ode rekyere otemmuafo no anaa?

Odei: Yiw, ebetumi aba no saa. Ne nyinaa ne se, se yede wo begyina adaka no mu a,
ewo se wutumi da ahobrease suban adi efise senea mekae no, adaka no mu gyina no
kyere se wo nan biako gyina fiase, nna biako nso gyina fie. Nti se wubegyina adaka no
mu a eye kyewpa, ebia na nea woyee no woanu wo ho. Eyi tumi ma otemmuafo no tew

nipa no asotwe no so. Etumi nso kyere nnuho wo nea waye no mu.

Me: Mehyee no nso se bere a nipa biako bi rebo biako kwaadu no, otemmuafo kyeree

no se onto ne boa se wo ne nsenka no mu. Asekyere ne den?

Odei: Yen ha adwuma no, yeda so ara kyerew nsem no gu nkrataa so nanso se woko

asennibea bi te se Nkran ne Kumase a, wode abeefo mfidi na ekye nsem no. Esiane se

ewo se otemmuafo no nya bere kyerew kwaadubofo no nsem no. Nea mede beye
mfoatoho ne sg, bere a nea yerebo no kwaadu no gyina adaka no mu no, mmara ma no
kwan se ono nso tumi bisa kwaadubefo no nsem fa nea oreka no ho. Nti na €ho behia se
otie nsem a kwaadubofo no reka no. Nti ewo se otemmuafo tumi nya abotare kyerew
nsem no, na nea ode asem no nso akodan asennibea no nso tumi bisa nsem. eyi tumi boa

ma yewie asenni no ntemso, na ama asenni dwumadi no ako so ntem.

Nti kommye no boa ma otemmuafo no tumi kyerew nsem no, na ema nea ode asem no
kodan apolisifo no nso tumi tie nsem a epue fi asenni no mu na watumi abisa nsem bi

tiawa. Nea yeabo no kwaadu no nso tumi tie, bisa nsem fa asem no ho bi.

Me: Mihu unio nso sg, bere biara a mobedi asem biako awie no, kommye ba ansa na
moafre asem foforo. Saa kommye a ehye ntam ho no, ekyere den, na mfasode ben na

£W9 s0?

Odei: Saa kommye bere no mu no na otemmuafo no resiesie ne ho se yemfre asem
foforo efise yeawie asem a edi kan no. Nea €ko so wo saa kommye bere no mu ne sg,
yeboa ma won a yeaka won asem awie no hu da foforo a yeatu won asem no ahye da.
€boa nso ma otemmuafo no hu asem a edi ho a ewo se osiesie efise da biara yewo nsem
dodow a ewo se yehwe siesie. Nti ofa saa kommye no so de hwehwe asem a ebetoa so,
na wayi de ama n’aboafo no ama woafre. Nti se nea n’asem adu so wo abonten mpo a,
esiane se beae ho aye komm nti, nipa a adu ne so no tumi te asem no fre ma oba. Nti saa
kommye no nso boa ma won a woretwen se yebefre wo asem no nwen won aso ma

otemmuafo no fre. Eyinom nyinaa boa ma asenni no ko so ntem so.

Me: Meda wo ase pii, Owura.

ASDRE NKOMMODI

Nkommodi 8
NKOMMIDTWETWE A €KJJ SO WD ME NE ASODREPANYIN WIAFE NTAM
WD ASDORE H)D.

Me: Papa, meda wo ase se¢ woapene s€ wone me bedi nkommo yi. Wubetumi akyere

me kommye ahorow a etumi puepue wo bere a osom reko so?

Wiafe: Se yehwe kommye wo asenni mu mpo a, etumi boa ma akomatoyam ba bere a
nea oresiesie asem no akasa awie dedeye biara nni akyi. Se yede ba asore afa mu a, yewo

osom no mu nkyekyem ahorow pii a yetumi da kommye nneyee no adi.

Nea ed ikan, mpaebokuw hyiam na yerebo mpae a, yen botae ne se yebegye Nyankopon
adwen afa nhyiam a yeahyia no ho. Nti s yerebo mpae no du mpempenso bi a, yetumi
ka se obiara nye dinn. Kommye nneyee a yeda no adi saa bere no, Nyankopon tumi ne

yen mu biako kasa, nkomhye nso betumi aba.

Se yeba osore bere no nso a, bere a yegu so de kasa resore Nyankopon no, obi tumi nya
nkomhye bi fi Nyankopon ho de ma asore no. Yegye di bere a yede kasa resore no no,
Ontumi mfa mu mmekasa nkyere yen, nti nea odi 9sore no anim no hye ma obiara ye
dinn. Saa kommye bere no mu no se obi wo asem bi ka a waka ama obiara ate bi. Nti

kommye bere no mu nso ma asoremma no tie asem a ereba no nso.

Me: Papa, mihuu se bere a osore no reko so no, na woaye dinn bere a na obiara de kasa

resore Nyankopon no. asekyere ne den?

Wiafe: Nea nti a ema wuhuu me saa no ne se, nea edi kan, se wo na woredi da no mu
dwumadi no ho kyeame saa da no a, wo na ewo se wohwe nneema anaa dwumadi a
ereko so no nyinaa so. Obi betumi ahye nkom bi a enni kwan se nipa no hye saa nkom
no. Nti wo a woye panyin saa da no na wubetumi akyere se enni se saa nkomhye no ko

SO.

Me: Nti na wo kommye saa bere no redi dwuma ben?

Wiafe: Na menam saa kwan no so rehwe senea dwumadi no beko so kwan bi so. Wo
panyin a wudi 9som no anim no tumi tew w’ani nanso wonkasa. Ebia na bere a mpaebo
no reko so no ebia na obi rebehwe ase anaa biribi rebesi a, ntempa ara na woahwe aso
ano. Panyin no betumi aye komm a ommo mpae biara, a eno nye se one Nyankopon na

erekasa na mmom na osrehwe senea nneema rekd so wo 9som no mu.

Me: Nti kommye a mihui yi, n’asekyere pa ara ne den?

Wiafe: KOmmye no baa abien. Nea odi osom no anim ka s¢ baabiara nye dinn. Nti
nkyerese no mu biako na madi kan akyerem sg, ebia na asore bere no mu no Nyankopon
pe se one obi kasa nti kommye no mu no na etumi ba no saa. Afei nso, kommye a na
maye bere a osore no reko so no nso, yen asore yi ye Honhon Kronkron asore. Ebia na
yewiee 0sore no ara no metumi aye biribi foforo bi a Nyankopon de ato me koma so saa
bere no. Nea eto abien, me na meka Nyame asem. Na nka eye sofo na ewo se obeka
Nyame asem nanso biribi nti wamma. Nti me nso mansiesie me ho amma nyamesenka
nne efise minim se sofo beba. Esiane se¢ wamma nti, na €se s€ me na midi saa dwuma
no. Nti na maye dinn saa bere no regye anaa dwennen nea meka ho. Nti minyae se
adesua a yesuaa no akuwakuw mu no, yennyina eno ara so mfa nni dwuma. Nti kommye

no tumi twe nneema pii de ba.

Me: Mepa wo kyew, mmeae afoforo ben wo osom no mu anaa asore dwumadi mu na

kommye nneyee puem?

Wiafe: Yeba awufosom mu nso a, bere a abusuafo no aba asore rebeda ase no, na odan
no mu ye dinn ma yetumi bobo nnipa binom beye baasa din. €no akyi no na yeabo owufo
no din a obiara nnye so, ma beae ho ye komm ma etumi kofa su ne awerechow ba. Nne

yi de yenye saa amane no bio. Awufosom no ase no, sofo a odi dwumadi no anim no

fre abusuafo no ma woba n’anim, kyia won, tu won fo nso. €no akyi no, sofo no hye ma
yeyi sima biako si ho wo kommye mu de kae owufo no, de san nso kyere se yene owufo

no ntam atetew. €no nso tumi de osu ne awerechow puem.

Me: Nea odi osom no mfiase mpaebo anim no, se okasa a, asafo no ye dinn. Mesre wo,

asekyere ne den?

Wiafe: Asafo no ye komm tie okandidini no na woahu senea wobebo mpae no afa. Ebia
na yerebo mpae se Kristo nhye yen ma ne denye wo ne mu. Se asafo no tie wie a ansa
na won nyinaa abe mpae afa saa kwan no so. Nti asafo no kommye no nyinaa ye tie a

na woretie kandini no na woahu kwan a wobefa so abo mpae no.

Nea odi mpaebo no anim no tumi ka Amen de twa mpaebo no akyi, anaa ohye da bo
mpae bio de bo ofa no tofa. Saa bere no mu no asafo no nyinaa ye komm tie no wo

akoma ne adwen koro mu de tae mpabo no akyi. Se owie a na woagye so, Amen.

Me: Bere a worekenkan kyerew no, na dan no mu aye dinn. €no nso?

Wiafe: Nyankopon asem biara kura tumi nti se asem no reba a ewd se obiara ye aso tie.
€no nti na bere a orekenkan no na obiara aye komm retie. Na enye se orekenkan no kwa
na mmom yerebegyina asem no so de asore Nyankopon. Saa ara na ete wo Kyerew
Kronkron no mu Ezra bere so. Dboa nnipakuw no nyinaa ano na wabo mpae. N’ano sii
ara na won agye ne so Amen!/ €no biara na yeye no wo ha yi. Nti eye yen gyidi se yetie

aS€m no.

Me: Ansa na worebehye osore no ase no, nea odii ofa no anim no de nsem bi too gua

ansa na worehye ofa no ase. Ne nyinaa mu nso na asafo no aye komm retie ne nsem no.

Wiafe: Asore no mu no, yeretetew nnipa binom ama won abeye akandifo. Ne saa mu

no se nneema bi anko yiye a ewo se wotenetene no. €no boa ma obi foforo biara a

obenya akwannya abedi dwumadi bi anim no ahu senea obeye no afa. Nti Pentecost
some mu no, yemfa obi nhye da nko sukuu nkokyere no saa adeye no na mmom yewo
susudua a yegyina so de di yen dwuma. €no so na yefa so de kyerekyere afoforo senea

yeye yen nneema.

Wosan nso de kommye no kyere ahobrease ne afei nso wode tie nea nipa no reka no

ylye na woatumi aye asotie ama asem no.

Me: Mihui bio nso se, bere a na osore no reko so na bere a ebinom de kasa resore

Nyankopon no, na ebinom nso ayeye komm.

Wiafe: Kwan a yetumi fa bo mpae gu ahorow pii. Ebinom tumi ye komm nanso na
orekeka biribi wo ne tirim. Saa bere no mu no one Nyame honhom na eredi nkitaho no.
Nti se nipa no beye dinn anaa obekasa no, eye Nyankopon honhom no na ehye no anaa
eka no nea onye. Nti saa bere no mu no, ebinom nne tumi ko soro, ebi de tumi ba fam,
nna ebinom koraa to nnwom, a ne nyinaa ka kwan a yefa so sore Nyankopon. Nti senea
yefa bo mpae no de yennim, na mmom Honhom Kronkron no de opene gye asem no

ma Nyankopon. Saa kwan no nso na yefa so da obu ne nnidi adi de kyere Nyankopon.

Me: Dsore no reba awiei no, okandini no hyee se obiara nye komm nnwennwen

Nyankopon keseye ho. Saa kommye no nso kyere den?

Wiafe: Saa kommye bere no mu na obiara de hu senea Nyankopon keseye no te. Afei
nso, kommye kyere yen se Nyankopon wo asem bi ka kyere yen, eno nti na nkomhye no
bae. Ewo se obiara te nkomhye no bi nti, nipa ko ba anim begye afidi, kasa gu mu de
kyere obiara na yede emu nsem no atu anamon. Wosan nso fa saa kwan no so de twe

ben Nyankopon na watumi ahu ne su ne ne ban.

Me: Papa, meda wo ase pii.

